
 ቃልኪዳን አሳዬ  
 
የተለያዩ ሀገራት ቀውስ ወይም አለመግባባት 

ገጥሟቸው ለአያሌ ችግሮች ሲዳረጉ ችግሮቻቸውን 
ለመፍታት እንደ ሀገር ቁጭ ብለው ይመክራሉ። 
ለአብነትም ከዚህ ቀደም ከአፍሪካ ሀገራት መካከል 
በሀገራዊ ምክክር ሂደት ያለፉትን የቱኒዚያንና ደቡብ ለሀገራዊ ምክክሩ ...  ወደ ገጽ 4 ዞሯል

በኢትዮጵያ ተስፋ ...  ወደ ገጽ 4 ዞሯል

ለሀገራዊ ምክክሩ ስኬት የመገናኛ 
ብዙኃን ሚና

አፍሪካን ልምድ መጥቀስ ይቻላል።         
ቱኒዚያ የአረብ የጸደይ አብዮትን ተከትሎ ችግር 

ውስጥ ከገቡ ሀገራት መካከል አንዷ ስትሆን፤ ችግሮቿን 
በምክክር ለመፍታት ያደረገችው ጥረት ተሳክቶላታል። 
እንዲሁም ለረጅም ጊዜያት የአፓርታይድ ሥርዓት ውስጥ 
የነበሩት ደቡብ አፍሪካውያን በመሠረቱት የእውነትና 
የእርቅ ኮሚሽን ችግሮቻቸውን በመፍታት  አሁን ላሉበት 

ደረጃ በቅተዋል።   
ኢትዮጵያ ዘላቂ ሰላምን በማስፈን ሁለንተናዊ 

ብልፅግና ለማረጋገጥ የሀገራዊ ምክክር ኮሚሽን 
በማቋቋም አጀንዳ የማሰባሰብ ተግባር እያከናወነች 
መሆኑ የሚታወቅ ነው። ለሀገራዊ ምክክሩ ስኬታማነትም 
የመገናኛ ብዙኃን ገንቢ ተሳትፎ ወሳኝ መሆኑ ይነገራል።   

ዳግማዊት አበበ

ዜና ትንታኔ

የዲጅታል ኢትዮጵያ 2025 ስትራቴጂ 
የኤሌክትሮኒክስ ንግድ ወይም ኢ-ኮሜርስ አንዱና 
ዋነኛው የፋይናንስ አቅም ማጠናከሪያ መንገድ አድርጎ 
አስቀምጦታል። ኤሌክትሮኒክስ ንግድ ወይም ኢ-ኮሜርስ 
ዕቃዎችን ወይም አገልግሎቶችን በኢንተርኔት መግዛት 
እና መሸጥን ያመለክታል።

ከ80 በላይ መደበኛ ያልሆኑ ከ40 ሺህ በላይ ተከታይ 
ያላቸው የኢ-ኮሜርስ አገልግሎት ለህብረተሰቡ የሚሰጡ 
ተቋማት እንዳሉ በኢኖቬሽንና ቴክኖሎጂ ሚኒስቴር 
ማስታወቁ የሚታወስ ነው።

መንግሥት የግብይት ሥርዓቱን ለማዘመን የተለያዩ 
አስገዳጅ ፖሊሲዎችን በማውጣት ተግባራዊ እያደረገ 
ሲሆን ከዛም ውስጥ የነዳጅ ግብይት ተጠቃሽ ነው፡፡

ይህ አስገዳጅ ሕግ ከወጣ ጀምሮ ከ235 ቢሊዮን ብር 
በላይ በኤሌክትሮኒክስ ዘዴ ግብይት መፈጸሙን የነዳጅና 
ኢነርጂ ባለስልጣን ማስታወቁ ይታወሳል፡፡

ለመሆኑ በኢትዮጵያ ኢ-ኮሜርስ ምን ደረጃ ላይ 
ይገኛል? ዘርፉ ላይ ያሉ ማነቆዎች ምንድናቸው? 

በኢትዮጵያ ተስፋ የተጣለበት ኢ-ኮሜርስ

ታደሠ ብናልፈው

በተፈጥሮ ሀብት፣ በሰው ኃይል፣ በታሪክ፣ 
በቱሪዝምና ማዕድናት ባለፀጋ የሆነች ሀገር 
ተረጂነት አይመጥናትም  ብቻ ሳይሆን ተረጂነት 
ለሷ ወንጀል  ሊሆን ይገባል። ተረጂነት ለዕለት 
ችግር   ጊዜያዊ  መፍትሔ ሲሆን፤ ለዘላቂ እድገት 
ግን ጠር ነው። ታዲያ ሀገሪቱ ምን አጣችና  ምን 
ትረዳ? ምንስ ጎደላት? የዘሩለትን የሚያበቅል 
ለም አፈር፣ የበቀለውን   ምርታማ የሚያደርግ  
የአየር ንብረት፣ አምራች የሰው ኃይል፣ ሁሉ 
ያላት ሀገር እንዴትስ ተረጂነት ይመጥናታል? 

የምጣኔ ሀብት ምሁር ቆስጠንጢኖስ በርኸ 
(ዶ/ር) ኢትዮጵያ ከፍተኛ የእርሻ መሬት፣ 70 
በመቶ ወጣት የሰው ሀብት፣ ከፍተኛ የማዕድናት 
ክምችት ያላት ሀገር ርዳታ የሚመጥናት ሀገር 
አይደለችም።   

ኢትዮጵያ ካላት ከፍተኛ የእርሻ መሬት 
ውስጥ እየተጠቀመች ያላችው ትንሽ ነው፤ 
ለም መሬቷን ሙሉ ለሙሉ በግብርና ሥራ ላይ 
ማዋል ከቻለች ከፍተኛ ኢኮኖሚያዊ እድገት 
ማስመዝገብ የምትችልበት እድል ከፍተኛ ነው፤ 
ምርትና ምርታማነትን ለማሳደግ እየሰራች 
ያለው ሥራ የሚበረታታ ነው፤ የእርሻ መሬትን 
ማስፋት፣ ማዘመን፣ ይገባል ሲሉ ገልጸውልናል።

በዓመቱ ከመንግሥትና  ከግል 
ዩኒቨርሲቲዎችና  ኮሌጆች ተመርቀው የሚወጡ  
ምሁራንን እውቀት በአግባቡ የመጠቀም ልምድ 
ከአደጉ ሀገራት  ልምድ መቅሰም፣ ማዕድናቷን፤ 

ተረጂነት 
የማይመጥናት 
ባለፀጋዋ ሀገር 

ተረጂነት የማይመጥናት ...  ወደ ገጽ 4 ዞሯል

ዘርፉ የሚያስገኛቸው በረከቶችስ? የሚሉ ጉዳዮች ላይ 
የሚመለከታቸው አካላት ለኢፕድ አስተያየታቸውን 
ሰጥተዋል፡፡

የመንግሥታት ብሄራዊ  አጀንዳ እንዲተገበሩ ድጋፍ 
የሚያደርግ ግብረ ሰናይ ድርጅት ውስጥ የሚሰሩት 
ወ/ሪት ስዊት የሱፍ እንደሚሉት፤ በኢትዮጵያ የኢ-
ኮሜርስ ሥርዓት ትግበራ በንግድ ማህበረሰቡ ዘንድ 
በማህበራዊ ድረ-ገጽ በኩል በተወሰነ መልኩ እየተለመደ 
መጥቷል፡፡ ሆኖም እነዚህ ሀገሪቱ ላይ ያሉ የኢ-ኮሜርስ 
እንቅስቃሴዎች በሕገወጥ መንገድ የሚተገበሩ ናቸው ሲሉ 
ያስረዳሉ፡፡

በሕገወጥ መንገድ ወይም የንግድ ፈቃድ ሳይኖራቸው  
የሚደረገው የኢ-ኮሜርስ ግብይት ሀገሪቱ ከንግዱ 
ማህበረሰብ ማግኘት ያለባትን ገቢ የሚያሳጣ ቢሆንም 
በኢ-ኮሜርስ ሥርዓቱ ዘርፍ ግን ፈጠራዎች እና ፍላጎቶች 
እንዳሉ የሚያመላክት ነው ሲሉ ይናገራሉ፡፡

ወ/ሪት ስዊት፤ አሁን ላይ በኢትዮጵያ የኢ-ኮሜርስ 
ሥርዓት በተፈለገው መልኩ እንዳይጎለብት ብዙ ማነቆዎች 
መኖራቸውን አንስተው  በዋናነትም አስቻይ የሆነ 
ብሄራዊ የሕግ ማዕቀፍ አለመኖር ችግሩን አባብሶታል ሲሉ 
ይናገራሉ፡፡

ሞገስ ጸጋዬ

አዲስ አበባ፡- በአዕምሮና በአካል የዳበረ ትውልድ 
ለመፍጠር ማይክሮ አልጌን  በስፋት ጥቅም ላይ ማዋል 
እንደሚገባ በአዲስ አበባ ዩኒቨርሲቲ የተፈጥሮ ሳይንስ ኮሌጅ 
መምህርና የማይክሮ አልጌ ተመራማሪ  ዶክተር ሀብቴ ጀቤሳ 
አስታወቁ፡፡

የማይክሮ አልጌ ተመራማሪ የሆኑት ዶክተር ሀብቴ 
ጀቤሳ ለኢትዮጵያ ፕሬስ ድርጅት እንደገለጹት፤ የማይክሮ 
አልጌ (ስፓይሩሊና) ምርምርና ማምረቻ ማዕከል በባዮ እና 
ኢመርጂንግ ቴክኖሎጂ ኢንስቲትዩት አማካኝነት ባለፉት 
ሶስት ዓመታት የምርምርና የማምረቻ ሥራው ሲጠና ቆይቶ 
ስኬታማነቱ ተረጋግጦ በአዳሚ ቱሉ የግብርና ምርምር 
ማዕከል ውስጥ ስራው ተጀምሯል፡፡ የዚህ ደቂቅ ህዋስ 
ሳይንሳዊ አጠራር ስፓይሩሊና የተሰኘ ሲሆን፤ በዓለም 
አቀፍ ደረጃ እጅግ ተፈላጊና የአዕምሮና አካል መቀንጨርን 
በከፍተኛ ደረጃ የሚከላከል መሆኑ የተረጋገጠ ነው፡፡ 

የሕፃናትን መቀንጨር ለመቀነስ በተለያዩ ፕሮቲኖች 
የበለጸገውን ማይክሮ አልጌ በምግብ ውስጥ ጨምሮ መመገብ 
አስፈላጊ ነው የሚሉት ተመራማሪው፤ ኢትዮጵያ ለማይክሮ 
አልጌ ምርት ምቹ በመሆኗ በስፋት ማምረት እንደሚያስፈልግ 
ጠቅሰዋል፡፡  ይህም በአካልና በአዕምሮ የዳበረ ትውልድ 
ለመፍጠር የሚረዳ ሲሆን፤ ሕፃናት ከተጸነሱ እስከ አንድ ሺህ 
ቀናት ውስጥ የተመጣጠነ ምግብ የማያገኙ ከሆነና በተለያዩ 
ተዋሲያን ስለሚጠቁ የመቀንጨር ችግር እንደሚገጥማቸው 
አስረድተዋል፡፡ ይህም እንደ ሀገር የአምራች ቁጥር በመቀነስ 
ሀገር ላይ ከፍተኛ ጉዳት ያስከትላል ሲሉ ጠቅሰዋል፡፡

እንደ ተመራማሪው ገለጻ፤ የማይክሮ አልጌ ዘርን 
በማልማት በሀገሪቱ የሚታየውን የመቀንጨር ችግር 
ለመከላከል ጥቅም ላይ ማዋል ይቻላል፡፡ በምርምር ማዕከሉ 
የሕፃናት አልሚ ምግቦችን ለማምረት የሚረዳ የማይክሮ 

በአዕምሮና በአካል የዳበረ ትውልድ ለመፍጠር ማይክሮ አልጌን  
ጥቅም ላይ ማዋል እንደሚገባ ተገለጸ

አልጌ ዘር እየወጣ ይገኛል፡፡ 
ከየትኛውም በመሬት ላይ ካለ እህል በላይ በባህር 

ውስጥ ያሉ ማይክሮ አልጌዎች የበለጠ ንጥረ ነገር አላቸው 
የሚሉት ተመራማሪው፤መሬት ለበርካታ ሚሊዮን ዓመት 
በጎርፍ ሲሸረሸርና ሲታጠብ ንጥረ ነገሩ ወደ ሀይቆችና 
ባህሮች እንደሚገባ ጠቁመዋል፡፡ ይህም የበርካታ ንጥረ 
ነገሮች መኖሪያ በሀይቆች ውስጥ በመሆኑ ለማይክሮ አልጌዎች 
ምግብነት እንደሚውል ተናግረዋል፡፡ 

እንደ ተመራማሪው አባባል፤ ማይክሮ አልጌዎች 
ከ90 በመቶ በላይ ለሰው ልጅ የሚያስፈልገውን የምግብ 
ንጥረ ነገሮችን በነጠላ ህዋስ የያዘ ብቸኛው ማይክሮ አልጌ 

ነው፡፡ እንዲሁም በዓለም ላይ አምስቱንም ንጥረ ነገሮች 
ካርቦሀይድሬት፣ፕሮቲን፣ ሚኒራል፣ፋትና ቫይታሚን የያዘ 
በመሆኑ ትኩረት ሊሰጠው ይገባል፡፡ 

በኢትዮጵያ ከ40 ዓመት በፊት ስለ ማይክሮ አልጌ 
ግንዛቤ ነበር ያሉት ተመራማሪው፤ ይህ  እንደ ሀገር ትኩረት 
በመነፈጉ የዘርፉ ምሁራን ሀገር ለቀው እንዲወጡ ማድረጉን 
አስታውሰዋል፡፡  አሁን ላይ መንግሥት ዘርፉን እየደገፈው 
በመሆኑ ኢትዮጵያ የማይክሮ አልጌ (ስፓይሩሊና) ምርት 
ዓለምን በመቀላቀል ላይ እንደምትገኝ ጠቁመዋል፡፡ ይህን 
ለማስፋትና ኢትዮጵያውያን ተጠቃሚ እንዲሆኑ የግል 
አልሚዎች በዘርፉ ሊሰማሩ እንደሚገባ ገልጸዋል፡፡

አዲሱ ገረመው 

የአየር ንብረት ለውጥን ለመዋጋትና ቀጣይነት ያለው 
ልማትን ለማስፋፋት የታለመው የአካባቢ ጥበቃ መርሃ ግብር 
ዓለም አቀፍ ትኩረትን ከመሳብ ባለፈ የኢትዮጵያን ዓለም 
አቀፍ ስትራቴጂካዊ ጠቀሜታ ከፍ ማድረጉ ይጠቀሳል። 

የሀገሪቱን አረንጓዴ ውጥኖች በንቃት የሚደግፉ 
ኢትዮጵያውያን ዲያስፖራዎች እነዚህ ጥረቶች ኢትዮጵያ 
ለዓለም አቀፍ የአካባቢ ጥበቃ ግቦች ያላትን ቁርጠኝነት 
የሚያሳይ መሆኑን ይናገራሉ።ኢትዮጵያ በደን መልሶ 
ማልማትና በታዳሽ ኃይል ፕሮጀክቶች ግንባር ቀደም በመሆን 
ለሌሎች ሀገራት አርአያ በመሆን በዓለም አቀፍ ደረጃ ያላትን 
ተፅዕኖ እና ዲፕሎማሲያዊ ግንኙነት በማጠናከር ላይ 
እንደምትገኝም ነው የሚጠቅሱት።

በአሜሪካ ሜኒሶታ ግዛት የሚኖረው ትውልደ 
ኢትዮጵያዊው አብዱላኪን ረመዳን፤ የአረንጓዴ አሻራ 
ተነሳሽነት በቢሊዮኖች የሚቆጠሩ ዛፎችን በመትከል 
የአየር ንብረት ለውጥን ለመዋጋት አስተዋፅኦ ማድረጉን 
ይናገራል።ይህ ስኬት ኢትዮጵያ የጀመረችውን የነቃ 
አካሄድ የሚያሳይ እና ለዘላቂነት በሚደረገው የዓለም አቀፍ 
እንቅስቃሴ ውስጥ ቁልፍ ተዋናይ ሆና አቋሟን የሚያጠናክር 
ነው ይላል።

ዓለም ከአካባቢ ጥበቃ ተግዳሮቶች ጋር እየታገለ ባለበት 
በአሁኑ ወቅት ኢትዮጵያ በአረንጓዴ ልማት እያስመዘገበችው 
ያለው ለውጥ አድናቆትንና ድጋፍን እየሳበ መቀጠሉን፤ 
ይህም ሀገሪቷ በዓለም አቀፍ ደረጃ እያደገች ያለውን ሚና እና 
ስትራቴጂካዊ ፋይዳ የሚያሳይ እንደሆነ ገልጿል።

የአረንጓዴ አሻራ ችግኝ ተከላ መርሀ ግብርን በሚዲያ 
ከመከታተል ከውጪ ተሳትፎ አድርጎ እንደማያውቅና 

በዘንድሮው ዓመት በአካል ተገኝቶ መሳተፉ ደስታን 
እንደፈጠረለት  የሚናገረው አብዱላኪን፤ ኢትዮጵያ 
እየተገበረች ባለው የአረንጓዴ አሻራ መርሀ ግብር ለዓለም 
ተምሳሌት መሆን  መቻሏንና ይህ በተለይ በዘርፉ ያለውን 
የዲፕሎማሲ ሥራ እንደሚያጠናክርላት ገልጿል።

መርሀ ግብሩ በዓለም ላይ እየተስተዋለ ያለውን የአየር 
ንብረት ለውጥ ለመከላከል ብሎም ለቱሪዝም  እድገት 
ከፍተኛ ጠቀሜታ እንዳለውም አመላክቷል።

የአረንጓዴ አሻራ ሀገሪቱን በዓለም አቀፍ ደረጃ ይበልጥ 
እንድትታወቅና ገጽታዋን ከመገንባት አንጻር እየተጫወተ 
ያለው ሚና ከፍተኛ እንደሆነ በመጥቀስ፤ ሥራው ሀገር 
ቤት ያሉትን የሚመለከት ብቻ ሳይሆን በዓለም ላይ 
ያሉ ኢትዮጵያዊያንንም ተሳትፎ የሚጠይቅ  እንደሆነም 
ተናግሯል። ከዚህ አኳያ በተለይ ዳያስፖራው የጀመረውን 
ተሳትፎ አጠናክሮ መቀጥል እንዳለበት፤ ተሳትፎው 
የፋይናንስ ድጋፍን ጭምር እንደሆነ ጠቅሷል።

የአየር ንብረት ለውጥ የዓለም ስጋትና ቀውስ ከመሆኑ 
ጋር ተያይዞ ኢትዮጵያ እየወሰደች ያለው ርምጃ አበረታች 
እንደሆነ በመግለጽ፤ ካደጉት ሀገራት በላይ ለጉዳዩ ትኩረት 
ሰጥታ መሥራቷ ለችግሩ መፍትሄ ለመፈለግ ያላትን 
ቁርጠኝነት ያሳያል ብሏል፡፡

ትውልደ ኢትዮጵያዊቷ የካናዳ ነዋሪ ወይዘሮ አልፊያ 
ሸሪፍ በበኩላቸው፤ የኢትዮጵያ አረንጓዴ አሻራ መርሀ 
ግብር  የሀገሪቱን ደን መልሶ የማልማት ቁርጠኝነት መሆኑን 
ጠቅሰዋል። በዚህም ለዓለም አቀፉ ማህበረሰብ ምስክር 
የሆኑ  አስደናቂ  ውጤቶች እየተመዘገቡ  እንዳለም ነው 
ትዝታቸውን የተናገሩት፡፡

የአየር ንብረት ለውጥን እና በረሃማነትን ለመዋጋት 
ሰፊ ስትራቴጂ አካል የሆነው ይህ ተነሳሽነት ለሀገሪቱ 

አዲስ የፈጠራ መንፈስ ማሳያ መሆኑንም ወይዘሮ  አልፊያ 
ገልጸዋል።ዳያስፖራው ማህበረሰብም ይህንን ንቅናቄ 
በመቀላቀል ሰፊ ሥራ መስራት እንደሚጠበቅባቸው 
ተናግረዋል፡፡

ለሀገር አረንጓዴ አሻራ ማኖር በህይወት ዘመን አንድ 
ታሪካዊ ክስተት ነው የሚሉት ደግሞ ነዋሪነታቸው በጀርመን 
ሀገር የሆነው ኢትዮጵያዊ አቶ አቡበከር አሊ ናቸው።በዚህ 
ውስጥ ወደ ሀገራቸው በመምጣት መሳተፋቸው ትልቅ 
ደስታን እንደፈጠረባቸው ገልጸዋል።

በአረንጓዴ አሻራ ችግኝ ተከላ ኢትዮጵያ በዓለም አቀፍ 
ደረጃ ግንባር ቀደም ሚናዋን እየተወጣች መሆኗን የሚናገሩት 
አቶ አቡበከር፤ በሁሉም የሀገሪቱ ክፍሎች የተተከሉ 
ችግኞች ያመጡትን በጎ ተጽዕኖ በዓይን ማየት ይቻላል 
በማለት፤ በአንድ ወቅት በረሃማ የነበሩ አካባቢዎች ጭምር 
በደማቅ ችግኞች አጊጠው ቅጠሎቻቸው የፀሐይ ብርሃንን 
በመሳብ ለአካባቢዎቹ ውበት መፍጠር መቻላቸውን 
ገልጸዋል።ከዚህም በላይ ዓለም አቀፍ ፈተና የሆነውን የአየር 
ንብረት ለውጥ ለመከላከል የራሳቸው ድርሻ እንዳላቸው 
አስታውቀዋል፡፡

ኢትዮጵያውያን ከአካባቢያቸው ጋር በሚኖራቸው 
ግንኙነት ላይ ጥልቅ ለውጥን  ያመጠው የአረንጓዴ አሻራ 
በዓለም አቀፍ ደረጃ እውቅናን ያገኘና የኢትዮጵያንም ሚና 
ከፍ ያደረገ ስለመሆኑ አቶ አቡበከር ገልጸዋል።

ይህ አካሄድ የአካባቢ ጥበቃን ብቻ ሳይሆን ማህበረሰቡን 
ተጠቃሚ የሚያደርግ፤   የሀገሪቷን ገጽታ የሚያስተዋውቅ፤ 
ኢትዮጵያ ተጨማሪ የዲፕሎማሲ ድል እንድትጎናጸፍ 
የሚያደርግ ዘርፈ ብዙ ጠቀሜታ ያለው እንደሆነ ተናግረዋል። 
ዳያስፖራው አቅሙን አሰባስቦ ሀገር የጀመረችውን የልማት 
ጉዞ መደገፍ እንዳለበትም አስገንዝበዋል።

አረንጓዴ ዐሻራ - የኢትዮጵያ ዓለም አቀፍ ስትራቴጂካዊ ሚና

ሔርሞን ፈቃዱ

አዲስ አበባ፡- የሀገራዊ ምክክር ኮሚሽኑ 
ከትግራይና ከአማራ ክልል ውጪ በተለያዩ 
ክልሎች አጀንዳ የማሰባሰቡ ሥራ በተቀመጠለት 
ጊዜ እያከናወነ እንደሚገኝ አስታወቀ፡፡ 

በኮሚሽኑ የሕዝብ ግንኙነት ኃላፊ  እና ቃል 
አቀባይ አቶ ጥበቡ ሰለሞን ለኢፕድ እንደገለጹት፤ 
ከትግራይ እና ከአማራ ክልል ውጪ  ሌሎች 
ክልሎች በስፋት ምክክሩ ላይ አካታች እና አሳታፊ 
በሆነ መልኩ ሰፊ ጊዜ ተሰጥቶት አጀንዳ የማሰባሰቡ 
ሥራ  እየተከናወነ ይገኛል፡፡ 

አሁን ባለው ነባራዊ ሁኔታ በምክክሩ 
ያልተካተቱት የትግራይ እና የአማራ ክልሎች እንደ 
ችግር ቢታይም፤ በጊዜ ሂደት ችግሮች ሲቃለሉ እና 
አንፃራዊ ሰላም ሲገኝ  ሁለቱም ሀገራዊ ምክክሩ ላይ 
እንደሚሳተፉ እና  ወደ ሂደቱ የሚገቡበት ቅንጅታዊ 
አሰራር እየተሰሩ መሆናቸውን ተናግረዋል፡፡

አጀንዳ የማሰባሰብ ሂደት መጀመሩ  እና 
እየቀጠለ መሆኑን በመጥቀስ፤እስከ አሁን በአዲስ 
አበባ ደረጃ አጀንዳ ተሰባስቦ ለኮሚሽኑ መቅረቡን 
ያስታወሱ ሲሆን፤አሁን ላይ በቤንሻንጉል ጉሙዝና 
በጋምቤላ ክልል አጀንዳ የማሰባሰቡ ሂደት ተጠናቆ 
ለኮሚሽኑ መቅረቡን አመልክተዋል፡፡ 

 በድሬዳዋ ከተማ አስተዳደር እና በሀረሪ ክልል 
አጀንዳ የማሰባሰብ ሂደት በቀጣይ እንደሚከናወን 
ጠቅሰው፤ እስከ አሁን የተካሄደው ጉዞ አካታች እና 
አሳታፊ መሆኑን ገልጸዋል፡፡ አሳታፊነቱ  ምክክሩ 
ላይ በሚሳተፉ አካላት ብቻ የሚገለፅ አለመሆኑን 
በማስረዳት፤ ከሚመለከታቸው ባለ ድርሻ አካላት 
ጋር እየተሠራ ያለው ሥራ በቀላሉ እንደማይታይ 
ይገልጻሉ፡፡

የቅድመ ዝግጅት እና የዝግጅት ሥራዎች 
በአብዛኛው በአግባቡ መከናወናቸውን ጠቅሰው፤ 
የሂደት ምዕራፍ ላይ በዋናነት በጉዳዩ መግባባት 
እንዲፈጠር የግንዛቤ ሥራዎች እና ተሳታፊ 
በተለየባቸው ክልሎች ላይ አጀንዳ  የመለየት 
ሥራ እየተሠራ መሆኑን አስረድተዋል፡፡ በተለይ 
ተሳታፊ ባልተለየባቸው የአማራ እና የትግራይ 
ክልሎች ሂደቱ እንዲቀጥል ከባለ ድርሻ አካላት ጋር 
በትኩረት እየተሠራ መሆኑን አመልክተዋል፡፡ 

የሀገራችን  የፀጥታ ችግር ሥራውን በተያዘለት 
ዕቅድ እንዳይሄድ እንቅፋት መሆኑን የጠቀሱት አቶ 
ጥበቡ፤  የተለያዩ የህብረተሰብ ክፍሎች  በምክክር 
ኮሚሽኑ ላይ የተለያየ ምልከታ በመያዝ ምክክሩ 
ከተቋቋመበት አዋጅ እና ዓላማ ጋር  ያለመገንዘብ 
ችግሮች መኖራቸውን ጠቅሰዋል፡፡ ሆኖም ግን 
ችግሮች በመቋቋም ጫፍ የወጡ አመለካከቶች 
ተቀራርቦ በመነጋገር እና የአቅም ጉዳይም  በሂደት 
በመገንባት  ከሚታዩ ችግሮች  ለመውጣት  
ሥራዎች እየተከናወኑ መሆኑን ገልጸዋል፡፡ 

ኮሚሽኑ አጀንዳ 
የማሰባሰቡን ሥራ 
በተቀመጠለት ጊዜ 

እያከናወነ መሆኑን ገለጸ

አብዱላኪን ረመዳን፤ ወይዘሮ አልፊያ ሸሪፍ፤ አቶ አቡበከር አሊ፤

አቶ ጥበቡ ሰለሞን



ዜና
ገጽ 3አዲስ ዘመን   ማክሰኞ ሐምሌ 30 ቀን 2016 ዓ.ም

ዘላለም ግዛው   

አዲስ አበባ:- በክረምት ወቅት ሀገራዊ፣ ነባራዊ 
እና ተጨባጭ ሁኔታዎችን ለኅብረተሰቡ ለማስገንዘብ 
እና የሀገራዊ ምክክር ኮሚሽን ሥራዎችን በማገዝ 
ለሂደቱ ስኬታማነት ኃላፊነታቸውን ለመወጣት 
መዘጋጀታቸውን የሕዝብ ተወካዮች ምክር ቤት 
አባላት ተናገሩ፡፡  

የሕዝብ ተወካዮች ምክር ቤት አባላት የሆኑት  
ነጃት ግርማ (ዶ/ር)፣ ፈትሂ ማህዲ (ዶ/ር) እና 
አምባሳደር ቶፊቅ አቡዱላሂ አህመድ፤ ኅብረተሰቡ 
የሀገራዊ ምክክር ኮሚሽን ሥራዎችን በማገዝ  
እንዲተባበርና ንቁ ተሳትፎ እንዲያደርግ አሳስበዋል።

 ነጃት (ዶ/ር) የምክር ቤት አባላት በክረምት 
ወቅት ባላቸው የዕረፍት ጊዜ ወደተመረጡበት 
አካባቢ በመሄድ ከኅብረተሰቡ ጋር በመገናኘት፣ 
በማወያየት የሚነሱትን ሃሳቦች አዳምጦ ሕዝብ 
ያልተረዳቸውን ማስረዳት ይገባናል፡፡ ሕዝቡም 
በሚኖሩት መድረኮች በመጠየቅና ሃሳቡን በማካፈል 
በንቃት መሳተፍ አለበት ብለዋል፡፡   

በተለይም ሀገራዊ ምክክሩ ላይ ጠንካራ ሥራ 
መሥራት እንደሚጠበቅ ጠቁመው፤ ከኅብረተሰቡ 
የሚነሱ ጥያቄዎች እንደየደረጃቸው ለቀበሌ፣ ለወረዳ፣ 
ለዞን፣ ለክልል እና ለፌዴራል ለሚመለከተው 
እንዲደርስ ማድረግ እንደሚገባ ገልጸዋል።  

ተጨባጭ ሀገራዊ ሁኔታዎችን ለማስገንዘብ እንደሚሠሩ 
የምክር ቤት አባላት ገለጹ  

ፈትሂ ማህዲ (ዶ/ር) ነጃት ግርማ (ዶ/ር) አምባሳደር ቶፊቅ አቡዱላሂ

ማርቆስ በላይ

አዲስ አበባ፡- በተጠናቀቀው በጀት ዓመት በመዲናዋ 
የሰላም ሠራዊት አደረጃጀቶች ከ241 ሺህ በላይ ነዋሪዎች 
መሳተፋቸውን የአዲስ አበባ ሰላምና ፀጥታ አስተዳደር 
ቢሮ አስታወቀ፡፡ አምስት ሺህ 747 የቤቲንግ ቤቶች 
መታሸጋቸውም ተገልጿል፡፡

የአዲስ አበባ ሰላምና ፀጥታ አስተዳደር ቢሮ ኃላፊ 
ወይዘሮ ሊዲያ ግርማ ለኢፕድ እንደገለጹት፤ በከተማዋ 
የሰላም ሠራዊት አደረጃጀቶች 241 ሺህ በላይ ነዋሪዎች 
አካባቢያቸውን ከጸጥታ መዋቅሩ ጋር በማቀናጀት 
ሠርተዋል፡፡

ሕዝብን የሰላም ባለቤት በማድረግ በተከናወኑ 
ሥራዎች የከተማዋ ሰላምና ጸጥታ ሁኔታ በአስተማማኝ 
ሁኔታ ላይ ነው ያሉት ኃላፊዋ፤ ጽንፈኛ ኃይሎች በርካታ 
ጊዜያት ላይ አቅደው ያሴሯቸው እንቅስቃሴዎችን 
የከተማው ነዋሪ እያጋለጠ ከጸጥታ መዋቅሩ ጎን መቆሙን 
ጠቅሰዋል፡፡

በከተማዋ የወንጀል፣ የጸረ ሰላምና የሽብር ኃይል 
እንቅስቃሴ ምጣኔ እየቀነሰ መምጣቱንም ገልጸዋል፡፡

በተጠናቀቀው ዓመት በቅሚያና ንጥቂያ የደረቅ 
ወንጀሎች ሕገ ወጥ ተግባር ሲፈጽሙ የነበሩ ግለሰቦችን 
በቁጥጥር ስር ማዋል መቻሉንም ግልጸዋል፡፡

ተደራጅተው በሞባይሎችና መኪና ስርቆት 
የተሰማሩ  አካላትን በቁጥጥር ስር ማዋል እንደተቻለ 
ወይዘሮ ሊዲያ አብራርተዋል፡፡

አዋኪ ድርጊቶችን፣ የሀሺሽ፣ ሺሻና አደንዛዥ ዕጾችን 
የሚያስጠቅሙ ሆቴሎችና የንግድ ተቋማት ላይ እርምጃ 
መወሰዱን የገለጹት ወይዘሮ ሊዲያ፤ በተለይ በትምህርት 
ቤቶች አካባቢ ላይ የሚከሰቱ አዋኪ ድርጊቶችን በ500 
ራዲየስ ላይ ነጻ ማድረግ ተችሏል ብለዋል፡፡

ወጣቶች የቁማር ሱሰኛ የሚያደርጉ አምስት ሺህ 

ወይዘሮ ሊዲያ ግርማ

ማህሌት ብዙነህ

አዲስ አበባ፡- በመዲናዋ በ2016 በጀት ዓመት 
በትራፊክ አደጋ 383 ሰዎች መሞታቸውን እና 
ከሁለት ሺህ በላይ ሰዎች ላይ ከባድ የአካል ጉዳት 
መድረሱን የአዲስ አበባ ፖሊስ የትራፊክ ቁጥጥር 
መምሪያ አስታወቀ።

በአዲስ አበባ ፖሊስ የትራፊክ ቁጥጥር መምሪያ 
የትራፊክ ሙያና የሕዝብ ግንዛቤ ዲቪዥን ኃላፊ 
ኢንስፔክተር ሰለሞን አዳነ ለኢትዮጵያ ፕሬስ 
ድርጅት እንደገለጹት፤ በከተማው የተሳለጠ 
የትራፊክ እንቅስቃሴ በመፍጠር የትራፊክ አደጋን 
ለመከላከል የተሰራ ቢሆንም በ2016 በጀት ዓመት 
383 የሚሆኑ ሰዎች በትራፊክ አደጋ ሕይወታቸው 
አልፏል።

በተጨማሪም በተጠቀሰው ጊዜ ውስጥ ሁለት 
ሺህ 092 ሰዎች ላይ ከባድ የአካል ጉዳት ደርሷል 
ብለዋል።

በበጀት ዓመቱ አንድ ሺህ 573 ቀላል የአካል 
ጉዳት አደጋ እንዲሁም 34 ሺህ 047 የንብረት አደጋ 
የደረሰ መሆኑን ያስታወቁት ኢንስፔክተር ሰለሞን፤ 
የደረሰው አደጋ ካለፈው ዓመት ጋር ሲነጻጸር በሞት 
መጠን ቅናሽ ያለው ቢሆንም ከባድ አደጋና በንብረት 
ላይ ጭማሪ ማሳየቱን ገልጸዋል።

የመንገድ ተጠቃሚዎች ስህተት ለአደጋው 
ሰፊውን ድርሻ የሚወስድ መሆኑን ኢንስፔክተር 
ሰለሞን ተናግረዋል።

የመንገዶች መበላሸትና መቦርቦር እንዲሁም 
የመንገድ መብራት አለመኖር፣ የተሽከርካሪው 
የቴክኒክ ጉድለት እና የአየር ሁኔታ ለአደጋ 
የሚያጋልጡ መንገዶች መሆናቸውን አስታው 
ቀዋል።

የትራፊክ ቁጥጥር ሥራ በቀንና በአዳር ቁጥጥር 
ሥራ በማድረግ እንዲሁም የተማሪ ትራፊክና በጎ 

ከመረጠን ሕዝብ ጋር በየካቲት ወርና ፓርላማው 
ዝግ በሚሆንበት የክረምት ወቅት በዓመት ሁለት 
የግንኙነት ጊዜ አለን ያሉት አምባሳደር ቶፊቅ፤ በተለይ 
የክልል ተወካዮች ከመረጣቸው ሕዝብ ጋር ለመገናኘት 
ሰፊ ጊዜና ዕድል እንደሚኖራቸው አመላክተው፤ 
ወቅቱ በሥራ የምንጠመድበት፣ ስለችግሮቻቸው 
የምንወያይበት በእቅድ ተይዘው የተፈጸሙ እና 
ያልተፈጸሙትን ተግባራት የምናውቅበት መሆን 
አለበት ብለዋል፡፡ 

ከመረጠን ሕዝብ እና ከአካባቢው አመራሮች ጋር 
በጋራ በመመካከር በአካባቢው የሚፈጸሙትን ለክልሉ 
አስተዳደር፣ የፌዴራል መንግሥትን የሚመለከተውን 
ደግሞ ለምክር ቤት እናቀርባለን፡፡ ምክር ቤቱም 
ሪፖርቱን ተመልክቶ ለሚመለከታቸው አካላት ጥያቄ 
ያቀርባል፤ አፈጻጸማቸውንም ይከታተላል ነው ያሉት 

አምባሳደር ቶፊቅ፡፡
ከምክር ቤት አባላት የተነሱ ጥያቄዎችን 

አፈጻጸም የሚከታተሉበት፣ አስፈጻሚ አካላት 
በአካል ሪፖርት የሚያደርጉበት፣ የሚመካከሩበት እና 
አፈጻጸማቸውንም የሚፈትሹበት የተዘረጋ ሥርዓት 
መኖሩንም አመልክተዋል፡፡ 

የውጭ ግንኙነትና የሰላም ጉዳዮች ቋሚ ኮሚቴ 
ምክትል ሰብሳቢ ፈትሂ ማህዲ (ዶ/ር) በበኩላቸው፤ 
የምክር ቤት አባላት ወደ መረጠን ሕዝብ ስንሄድ 
ሕዝቡን ማወያየት ዋነኛው ሥራችን ነው፡፡ በልማት፣ 
በዲሞክራሲና በሌሎች ጉዳዮች ዙሪያ የሚነሱ የሕዝብ 
ፍላጎቶችን እናዳምጣለን ብለዋል፡፡ 

በተለይ ፌዴራል መንግሥት ሊመልሳቸው የሚገቡ 
ጉዳዮች ካሉ ለይተን ለምክር ቤቱ የምናቀርብበት 
አሰራር አለን፡፡ ለፌዴራል መንግሥት ቀርበው 

ምላሽ ያገኙና ያልተመለሱትንም አፈጻጸማቸውን 
እንገመግማለን ነው ያሉት፡፡ 

ከዚህ ባሻገርም በፌዴራል መንግሥት የተጀመሩ 
ፕሮጀክቶችን አፈጻጸም እንመለከታለን ያሉት ፈትሂ 
(ዶ/ር)፤ የሕዝብ ተጠቃሚነትና የመልማት ፍላጎት 
ምን ያህል ምላሽ እንዳገኘ እንገመግማለን፣ መንግሥት 
እየሠራ ያለው ሥራ ውጤትን በሚመለከትም 
ክትትልና ቁጥጥር እናደርጋለን ሲሉ ገልጸዋል፡፡ 

ከኑሮ ውድነት ጋር በተያያዘም መንግሥት 
እያደረገ ያለውን ጥረት ለማስገንዘብ እንደሚሠሩ፣  
በሌማት ትሩፋት ተግባር የኅብረተሰብ 
ተጠቃሚነትንና የለውጥ ሁኔታን እንደሚገመግሙ 
እንዲሁም በግብርና፣ በጤና ሥራ ላይ 
የሚመለከቷቸው ዝርዝር ነጥቦች መኖራቸውንም 
ተናግረዋል።

747 የቤቲንግ ቤቶች መታሸጋቸውን ኃላፊዋ አያይዘው 
ጠቅሰዋል፡፡

በሕገ ወጥ ንግድ አላግባብ ጭማሪ በማድረግ  ሕዝቡን 
ሲያማርሩ የነበሩ ግለሰቦች ላይ ተከታታይነት ያለው ሕግ 
የማስከበር ሥራ መሰራቱን ጠቁመዋል፡፡

በኮሪደር ልማቱ ላይ የሚፈጸሙ የደንብ ጥሰቶችን 
በመከላከልና ለመቆጣጠር የወጡ ደንቦች  ለሕዝብ ይፋ 
መደረጉን በመግለጽ፤ ዜጎች የልማቱ ተባባሪ በመሆን 
በባለቤትነት እንዲጠብቋቸው ለማስቻል  የግንዛቤ 
ማስጨበጫና ተጠያቂ የማድረግ ሂደት መጀመሩንም 
አስረድተዋል፡፡

በከተማው ከመሬት ወረራና ሕገ ወጥ ግንባታዎች ጋር 
ይነሱ የነበሩ ችግሮችን ለመቅረፍ በጥናት ላይ የተመሰረተ 
ርምጃ ተወስዷል ያሉት ኃላፊዋ፤ በቀጣይ ዓመት 
የሕዝብን ተሳትፎ በማጠናከር የጸጥታ መዋቅሩ አቅም 
መሆን የሚያስችሉ ጉዳዮች ላይ ይሰራል ብለዋል፡፡

በመጨረሻም ከጥቂት ወራት በኋላ የሚከበሩ ትላልቅ 
ሃይማኖታዊና ባህላዊ የአደባባይ በዓላት ሥርዓታቸውን 
ጠብቀው ያለ ጸጥታ ችግር እንዲከበሩ ለማድረግ 
ቅድመ ዝግጅት እየተደረገ   መሆኑን ጠቅሰው፤ ሕዝብን 
በማሳተፍ ለሌሎች ከተሞች ምሳሌ መሆን በሚችል 
መልኩ ለማክበር መታቀዱን ጠቁመዋል፡፡

በመዲናዋ የሰላም ሠራዊት 
አደረጃጀቶች ከ241 ሺህ በላይ 

ነዋሪዎች  ተሳትፈዋል
•አምስት ሺህ 747 የቤቲንግ ቤቶች ታሽገዋል

በትራፊክ አደጋ 383ሰዎች ሞቱ፤ 
ከሁለት ሺህ በላይ ከባድ የአካል 

ጉዳት ደርሷል

ፍቃደኞችን  የመሳሰሉ አጋዥ ኃይሎችን በማሳተፍ 
የተሰራ መሆኑን አስታውቀዋል።

ኢንስፔክተር ሰለሞን እንደገለጹት፤ የትራፊክ 
አደጋ ተጋላጭ ማህበረሰብ ክፍሎችን በመለየት ግንዛቤ 
የመፍጠር በተለይም በከተማው መንገድ ዳር የሚገኙ 
ትምህርት ቤቶችን ወደ 400 ተማሪ ትራፊኮችን 
በማሰልጠን ማሰማራት ተችሏል። ከሁለት ሺህ 600 
በላይ መድረኮችን በማዘጋጀት ከሁለት ሚሊዮን በላይ 
ለሚሆኑ ተማሪዎችና መምህራን ግንዛቤ ተፈጥሯል።

እንዲሁም እንደከተማ አምስት ሺህ 676 መድረኮችን 
በማዘጋጀት 560 ሺህ በላይ ማህበረሰቦችን በትራፊክ 
ደህንነትና አደጋ ዙሪያ ግንዛቤ የመፍጠር ሥራ ተሠርቷል 
ብለዋል። 

ከዚህ በፊት የእግረኛና ተሽከርካሪ መሄጃ አንድ ነበር 
ብሎ መውሰድ ይቻል እንደነበር አንስተው፤ ከቅርብ 
ጊዜ ወዲህ እየተሰሩ የሚገኙ መንገዶች ደህንነታቸው 
የተጠበቀ እና በትራፊክ እንቅስቃሴው መሰረታዊ ለውጥ 
የሚያመጡ ናቸው ብለዋል።

በመሆኑም ሁሉም ማህበረሰብ የትራፊክ አደጋ 
ያለውን አስከፊነት ተረድቶ ሕጎችን በማክበርና አደጋን 
በመከላከል ኃላፊነቱን ይወጣ ሲሉ መልእክታቸውን 
አስተላልፈዋል።

ኢንስፔክተር ሰለሞን አዳነ

ዜና

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

የኢትዮጵያ ሀገራዊ ምክክር ኮሚሽን የመገናኛ 
ብዙኃንን በአግባቡ በመጠቀም ወደ ሕዝቡ ከመድረስ 
አኳያ በርካታ ጥረቶችን እያደረገ ቢሆንም ከጉዳዩ 
ግዝፈትና ካለው ጠቀሜታ በበለጠ ሊሰራበት እንደሚገባ 
የዘርፉ ባለሙያዎች ይጠቁማሉ።   

የአሀዱ ሬዲዮና ቴሌቪዥን ድርጅት ዋና ሥራ 
አስኪያጅና የሀገራዊ ምክክር ኮሚሽን የመገናኛ ብዙኃን 
ፎረም ምክትል ሰብሳቢ ጥበቡ በለጠ እንደሚገልጹት፤ 
ኮሚሽኑ የያዛቸውን በጎ እሳቤዎች ለህብረተሰቡ ማስተላለፍ 
የሚችለው መገናኛ ብዙኃንን በመጠቀም በመሆኑ ለሀገራዊ 
ምክክሩ መሳካት መገናኛ ብዙኃን ሚናቸው የጎላ ነው። 

ኮሚሽኑ በከረሙ ችግሮች ዙሪያ በመመካከር ወደ 
ድርድር የሚኬድበትን ጥርጊያ መንገድ ለማመቻቸት 
ጥረት እያደረገ ባለበት በዚህ ወቅት በተለይም ሕዝብ ጋር 
ለመድረስና የሕዝብን አጀንዳ ለኮሚሽኑና ለመንግሥት 
ለማድረስ  መገናኛ ብዙኃን ያላቸው አስተዋጽኦ የማይተካ 
እንደሆነ ያነሳሉ።  

የመገናኛ ብዙኃን የምክክሩን ጉዳይ በኤዲቶሪያል 
ፖሊሲያቸው ውስጥ በማካተት፣ ለዘጋቢዎቻቸውና ሽፋን 
ለሚሰጡበት መንገድ የስነምግባር ደንብ አዘጋጅተው 
በመተግበር የምክክሩን ጉዳይ ቀዳሚ አጀንዳቸው ማድረግ 
ይጠበቅባቸዋል የሚሉት አቶ ጥበቡ፤ ለዘጋቢዎች የሥራ 
ላይ ልምምድ በመስጠት የምክክር ኮሚሽኑን ዓላማ በሚገባ 
ተረድተው ስለምክክሩ ያላቸውን የእውቀት አድማስ 
ማሳደግ አለባቸው ይላሉ።  

የምክክር ዘገባው እንደሌሎች የዘገባ እሳቤዎች ጭፍን 
በሆነ መልኩ የሚተችና ፋይዳው የሚናቅ አይደለም። 

እንዲሁም እሳቤው ከፖለቲካና ከወገንተኝነት የጸዳ 
በመሆኑ የመገናኛ ብዙኃን በጉዳዩ ዙሪያ ሰፊ ሽፋን 
እንዲሰጡ ማስቻል እንደሚገባ ምክትል ሰብሳቢው 
ይገልጻሉ።  

እንደ አቶ ጥበቡ ገለጻ፤ ኮሚሽኑ ከመገናኛ ብዙኃን 
ጋር ተቀራርቦ ለመስራት እንዲያግዘው የማህበራዊ ሚዲያ፣ 
የግልና የመንግሥት የመገናኛ ብዙኃንን ያቀፈ የሚዲያ 
ፎረም ማቋቋሙ የሚደገፍ ነው። ፎረሙ በሁሉም መገናኛ 
ብዙኃን ዘርፍ ውስጥ ያሉ አመራሮችን በመሰብሰብ ስለጉዳዩ 
በስፋት እንዲሰሩበትና በስራቸው ለሚገኙ ሙያተኞች 
ግንዛቤ እንዲፈጥሩ አድርጓል። 

የመገናኛ ብዙኃኑ የምክክሩን ሃሳብ ሳይሆን 
አካሄዱን አዎንታዊ በሆነ መልኩ በሙያተኞች ማስተቸት 
እንደሚጠበቅባቸው የሚገልጹት አቶ ጥበቡ፤ እስካሁን 
ባለው ሂደትም የምክክር ኮሚሽኑን ጉዳይ ቀዳሚ 
አጀንዳቸው በማድረግ ሽፋን እየሰጡበት መሆኑ ትልቅ 
ስኬት ነው ሲሉ ይጠቅሳሉ።

የመገናኛ ብዙኃን ሰሞኑን በቤኒሻንጉልና ጋምቤላ 
ክልሎች የተከናወነውን አጀንዳ የማሰባሰብ ሂደት ሽፋን 
ሲሰጡ የእለቱን ሁነት እንጂ የኋሊት በመጓዝ መረጃዎችን 
በአግባቡ በመዘርዘር የምክክር ሂደቱ ያለበትን ደረጃ  
ለሕዝብ እያስረዱ አይደለም ያሉት ደግሞ በአዲስ አበባ 
ዩኒቨርሲቲ የጋዜጠኝነትና ኮሙኒኬሽን መምህር ተሻገር  
ሽፈራው (ዶ/ር) ናቸው።

የሚዲያ አድማጭ ተመልካች ቀጣይነት በሌለውና 
ባገኘው አጋጣሚ ሚዲያውን የሚከታተል መሆኑን 
የሚያነሱት ተሻገር (ዶ/ር)፤  የመገናኛ ብዙኃን ስለሀገራዊ 

ምክክር ኮሚሽን ዘገባ በሚሰሩበት ወቅት ኮሚሽኑ መቼና 
ለምን ዓላማ እንደተቋቋመ፣ በውስጡ ያሉ ባለድርሻ አካላት 
እነማን እንደሆኑ፣ ዜጎች በምን አይነት መልኩ በሂደቱ 
እንደሚወከሉና ሌሎች አስፈላጊ መረጃዎችን ባጭር ዳራ 
ማቅረብ እንዳለባቸው ይጠቁማሉ። 

እንደ ተሻገር (ዶ/ር) ገለጻ፤ ዋነኛ ባለድርሻ አካላት 
ሊባሉ የሚችሉትና የራሳቸው አጀንዳ ያላቸው እንደ 
ኦነግ ያሉ የፖለቲካ ቡድኖች ከሀገራዊ ምክክሩ ራሳቸውን 
አግልለዋል፤ የመገናኛ ብዙኃኑ ራሳቸውን ያገለሉ አካላትን 
በመሞገት በጉዳዩ ዙሪያ ያሉ ተግዳሮቶችን ማሳየታቸው 
አስፈላጊ ነው።

የምክክር ዘገባ ከሰላምና ከግጭት ዘገባ ጋር አብሮ 
የሚሄድ የጋዜጠኝነት ዘርፍ ነው። ይህም የሚዲያውን 
ገለልተኝነትና በጉዳዩ ዙሪያ ከጋዜጠኛው የተሟላ እውቀት 
የሚጠይቅ ነው የሚሉት መምህሩ፤ የምክክር ኮሚሽኑ 
የመንግሥት አገልጋይ ነው የሚሉ ጥርጣሬዎች ያሉ 
በመሆኑ እነኝህን ጉዳዮች ማጥራት አስፈላጊ እንደሆነ 
ይገልጻሉ።

የመገናኛ ብዙኃን ዜና ከመዘገብ በተጨማሪ አጠቃላይ 
ሂደቱን የሚያስረዱ ወቅታዊ ይዘቶችን አዘጋጅተው ዜጎችን 
ማወያየት አለባቸው። እንዲሁም በምክክር ኮሚሽኑ ጽንሰ 
ሃሳብ ዙሪያ ዜጎችን በማስተማር የጉዳዩ ባለቤት እንዲሆኑ 
በማድረግ አስተያየታቸውን ከመጠየቅ በተጨማሪ 
ድርሻቸውን አውቀው እንዲሳተፉ ማድረግ ይገባቸዋል 
ይላሉ።

የመገናኛ ብዙኃን እነኝህን ተግባራት ሊያከናውኑ 
የሚችሉት ሙያዊ ነጻነት ሲኖራቸው ነው የሚሉት ተሻገር 

ለሀገራዊ ምክክሩ...

በአሁኑ ጊዜ በሀገሪቱ ያለው ጥቂት የኢ-ኮሜርስ 
እንቅስቃሴ ከተማዎች ላይ ያለ ብቻ ነው የሚሉት ወ/
ሪት ስዊት የገጠሩን የሀገሪቱ ክፍልንም በዚህ ሥርዓት 
ተጠቃሚ ለማድረግ አስቻይ የሆነ ፖሊሲ ነድፎ ወደ 
ትግበራ ማስገባት ዋነኛው መፍትሔ ነው ይላሉ ።

በተጨማሪም ሀገሪቱ ላይ ያለው የቢሮክራሲ ችግር፣ 
የግብዓት እጥረት ፣ የመሰረተ ልማት አለመሟላት፣ የዜጎች 
የቴክኖሎጂ አጠቃቀም አናሳ መሆን  እንዲሁም የግንዛቤ 
እጥረት ሌሎች የሚነሱ ማነቆዎች ናቸው ሲሉ ይገልጻሉ።

ወ/ሪት ስዊት እንደሚሉት፤ በአንድ ሀገር ላይ 
የኢ-ኮሜርስ ሥርዓት ሲስፋፋ የኢኮኖሚ እድገት ላይ 
የሚኖረው ሚና ከፍተኛ ነው። ይህም ሊሆን የሚችለው 
በኢ-ኮሜርስ የሚደረገው ግብይት በጨመረ ቁጥር 
በአምራቹና በሸማቹ መካከል የሚደረገው ግብይት 
ቀጥተኛ እየሆነ ስለሚመጣ ነው ።  

በኢትዮጵያ ያለውን የኢ-ኮሜርስ ሥርዓት 
ለማጎልበት አሁን ላይ ብሄራዊ የኢ-ኮሜርስ ስትራቴጂ 
ላይ ጥናት ተሰርቷል የሚሉት ወ/ሪት ስዊት፤ የተሰራው 
ጥናት በኢትዮጵያ  ያለው የኢ-ኮሜርስ ሥርዓት ላይ 
ያሉ ችግሮችን የሚፈታና በሀገሪቱ ያለውን እምቅ አቅም 
የሚያወጣ ሲሆን፤  ጥናቱንም ለፖሊሲ ግብዓት በማድረግ 
ወደ ሚኒስትሮች ምክር ቤት እንዲገባ ተደርጓል ብለዋል።

ከኢትዮጵያ ፖሊሲ ጥናት ኢንስቲትዩት አቶ ሰለሞን 
ጥላሁን በበኩላቸው፤ በኢትዮጵያ የኢ-ኮሜርስ ሥርዓትን 
ከዓለም ሀገራት እኩል ማስጠቀም የሚያስችል አቅም 
ቢኖርም በተለያዩ ማነቆዎች ምክንያት ዘርፉ ሳይሰራበት 
መቆየቱን ጥናቶች ያሳያሉ ይላሉ።

አስቻይ  የኢ-ኮሜርስ ፖሊሲ አለመኖርና የግንዛቤ 
እጥረት ዋነኞቹ ማነቆዎች ናቸው ያሉት  አቶ ሰለሞን፤ 
ጥናቱ እንደሚያመለክተው አስቻይ የሆነ ፖሊሲ 
በማጽደቅ ዘርፉ እንዲጎለብት ማድረግ ያስፈልጋል ሲሉ 
ገልጸዋል።

የኬንያንና ቻይናን ተሞክሮ ለአብነት የሚያነሱት አቶ 
ሰለሞን፤ ኬንያ በ2013 ዓ.ም አስቻይ የኢ-ኮሜርስ ፖሊሲን 
ተግባራዊ በማድረግና የኢንተርኔት መሰረተ ልማቶችን 
በማሟላት በዘርፉ ብዙ የሥራ እድሎችን መፍጠር 
ችላለች። ቻይናም በባህላዊ መንገድ ሲደረግ የነበረውን 
የግብይት ሥርዓት ሙሉ በሙሉ ወደ ዲጂታል መቀየር 
ችላለች። ይህም አስቻይ ፖሊሲ ተግባራዊ በማድረጓ ነው 
ይላሉ።

በሀገራችንም መንግሥት በቅርቡ ተግባራዊ ያደረገው 
የሚሊዮንስ ኮደር ኢኒሼቲቭ አንዱ ዘርፉን የሚያጎለብት 
ስትራቴጂ ነው ሲሉ ተናግረው፤ ለቴክኖሎጂ ቅርብ 
የሆነውን የወጣቱ የማህበረሰብ ክፍል ላይም በትኩረት 
ሊሰራ እንደሚገባም ያነሳሉ።

መንግሥት አሁን ላይ ዘርፉ ለብዙ ዜጎች ሥራ 
እድል የሚፈጥር እና የሀገሪቱን ኢኮኖሚ የሚያጎለብት 
መሆኑን አምኖበት የተለያዩ እንቅስቃሴዎችን እያደረገ 
መሆኑን የሚያነሱት አቶ ሰለሞን፤ በዋናነት ግን የፖሊሲ 
ማሻሻያዎችን በሂደት ማድረግ ይኖርበታል ብለዋል። 

የቱሪስት ሀብቷን ለመጠቀም እየተሠራ ያለውን ሥራ 
ማጠናከር፤ የአንድ ሀገር ኢኮኖሚን የሚያሳድግ 
የግሉን ዘርፍ ማበረታታት፤ በመልካም አስተዳደር 
ችግር ምክንያት ከኢንቨስትመንት ዘርፍ የሚወጡ 
ኢንቨስተሮች ችግሮችን  በመፍታትና ተጠያቂነትን 
በማስፈን በአግባቡ መያዝ አስፈላጊ ነው ሲሉ 
ምሁራዊ ማብራሪያ ሰጥተዋል።

እየተሠሩ የሚገኙ  የተለያዩ መሠረተ ልማቶች፣ 
ቱሪስት መዳረሻዎች፣ እየተሻሻሉ የሚገኙት 
የኢኮኖሚ ፖሊሲዎች፣ የግል ዘርፉን ለማበረታታት 
እየተደረጉ ያሉ ጥረቶች ሀገሪቱ ያላትን የተፈጥሮ 
ሀብት፣ የሰው ሀብት፣ ቱሪዝም በአግባቡ 
ለመጠቀም የሚያስችሉና  ኢትዮጵያ ተረጂነት 
እንደማይመጥናት ለማሳየት የሚያግዙ ናቸው ሲሉ 
ወደ ፊት ያለውን ተስፋ  ጠቁመውናል።

ሀገሪቱ  በኮንትሮባንድ፣  በገቢና በወጪ ንግድ 
የምታጣውን ትልቅ ሀብት፣  በመልካም አስተዳደር 
ችግር የሚዘረፈውን በቢሊዮን የሚቆጠር ብር  
በመቆጣጠር ከፍተኛ ኢኮኖሚያዊ እድገት 
ለማምጣት  በትኩረት መሠራት አለበት ሲሉም 
አስረድተዋል።  

መንግሥት ኢኮኖሚውን ለማሳደግ እየሠራ 
ያለው ሥራ ተጠናክሮ ከቀጠለ ሀገሪቱ ያላትን ሀብት 
ጥቅም ላይ ለማዋል ይረዳል፤ እየተሠራ ያለው ሥራ 
በይበልጥ መጠናከር፤ ሰላምና መረጋጋትን መፍጠር 
ትኩረት ያሻዋል ሲሉ ጠቆም አድርገዋል።

የታሪክ ምሁርና ተመራማሪ ረዳት ፕሮፌሰር  
አደም  ካሚል በበኩላቸው፤  ቆላ፣ ደጋ፣ ወይና ደጋ፣ 
ውርጪ፣ በረሀ ለሁሉም  ፍጥረታት  የሚስማማ 
የአየር ፀባይ፣  የሰጡትን የሚያበቅል ለም አፈር፣ 
አምራች የሆነ ወጣት ዜጋ፣  ማዕድናት፣ የቱሪስት 
መዳረሻ፤ኧረ ስንቱ  ያላት ኢትዮጵያ ተረጂነት 
ሊመጥናት አይችልም፤ ተረጂነት ለባለፀጋዋ ሀገር 
ኢትዮጵያ አይመጥንም ብቻ ሳይሆን ወንጀል ነው፤ 
አለፍ ሲልም ሀገሪቷንና  ሕዝቧን መግደል ነው።

ለቱሪስት፣ ለንግድ፣ ለኢንቨስትመንት  ያላትን 
ምቹነትና ሀብት የሚመጥን ሥራ እየተሠራ  ቢሆንም 
በቂ አይደለም፤ ያላትን ሀብት ሙሉ ለሙሉ 
መጠቀም ከቻለች  120 ሚሊዮን ሕዝብ ይቅርና 

270 ሚሊዮን ሕዝብ የመመገብ አቅም እንዳላት 
በጥናት የተረጋገጠ ነው  ሲሉ ገልጸውልናል።

ኢትዮጵያ ከዚህ በፊት የተሰጣት  የረሀብ ፣ 
የችግርና የስደት  ገፅታ የተሳሳተ ነው። በተቃራኒው  
ሁሉን የታደለች ባለፀጋ ናት፤ ከታደለችው ብዙ 
የተፈጥሮ  ፀጋ  አንዱ የሆነውን  ተስማሚ አየሯን 
ሙቀት ለሚያሳድዳቸው ምዕራባዊያን ገበያ ላይ 
ብታውል  በቀን አንድ ቢሊዮን ዶላር የማግኘት 
እድል አላት ሲሉ ሊጨበጥ የሚችል ተስፋ ሰጡን።

የሀገሪቱ 80 በመቶ ችግር የሚፈታው በግብር 
ሥራ ነው፤ ግብርናውን በማዘመን ምርትና 
ምርታማነትን የማሳደግ ሥራ ከተሠራ የማህበረሰቡን 
የምግብ ዋስትና በማረጋገጥ ተረጂነትን ከምንጩ 
ማድረቅ ይቻላል፤ እየተሠራበትም ነው ሲሉ 
አብራርተዋል።

ሀገሪቱ ያላትን የሰው ሀብት በማሰልጠን 
አምራች ማድረግ ከተቻለ፤ ማዕድናት ፣ ለቱሪዝም፣ 
ለኢንቨስትመንት ምቹነቷን ጥቅም ላይ ማዋል 
ከተቻለ  ከውጪ  ወደ እሷ የሚሰደዱባት እንጂ 
ከእሷ ወደ ውጪ የሚሰደዱባት አትሆንም፤ 
መሰደድም  ሕገ ወጥነት ነው ሲሉ በቁጭት 
አውግተውናል።

ተረጂነት ሰላምን  የሚያጠፋ፣ የእድገት 
እንቅፋት፣የኑሮ ውድነትን የሚያባብስ፣ ለውጪ 
ተፅእኖ በር  የሚከፍትና ሌሎች ተጓዳኝ ችግሮችን 
የሚያስከትል ነው፤ ተረጂነት የማይመጥናትን ሀገር 
ሠርተን የማሳየት ሥራን አጠናክረን ማስቀጠል 
ይገባል ብለዋል።

የተፈጥሮ ሀብት የሌላቸው ሀገራት በነዳጅ 
ምርት ብቻ የዜጎቻቸውን ፍላጎት ከማሟላት 
አልፈው ኢኮኖሚያዊ እድገት ሲያስመዘግቡ 147 
አዝርእት የሚበቅልባት ሀገር ከርዳታ ሙሉ ለሙሉ 
መውጣት አልቻለችም፤ ከተረጂነት ለመውጣት 
ያላትን ሀብት አሟጦ መጠቀም፤ ለድርጅት እንጂ 
ለሕዝብና ለሀገር የማይሠራ የዲፕሎማሲ ሥርዓትን  
በመቅረፍ በኢንቨስትመንት፣ በንግድ፣ በቱሪስት  
ለሀገርና  ለሕዝብ የሚሠራ ዲፕሎማት ማሰማራት 
ይገባል ሲሉ የመፍትሔ ሃሳብ ሰጥተውናል።

ትናንት ደሀ የነበሩ ሀገራት፤ የተፈጥሮ ሀብትም 

የሌላቸው ትልቅ እድገት ሲያስመዝግቡ ኢትዮጵያ 
ያላትን የተፈጥሮ ሀብት ይዛ ምን ተሰራባት 
የሚለውን ጥያቄ ማንሳት ትልቅ ቁጭት ይፈጥራል 
ሲሉ ተናግረዋል።

የጠዋት ስትወጣም ስትገባም በፈገግታ  እንጂ 
እጅ የምትነሳና እጅ ነስታ የምትጠልቅ  ፀሀይ፣ 
በአፍና በአፍንጫ ሲስቡት መንፈስን የሚያድስ 
ንፁህ አየር፣ አረንጓዴ ጥለት የተጎናፀፈችና  
የተዘራባትን  አበርክታ የምትሰጥ ምድር  ሁሉ 
ያላት ሀገር ተረጂነት ይመጥናታል አይመጥናትም 
ተብሎ ለክርክር መቅረብ  ያለበት አይመስለኝም፤ 
መሥራትና መሥራት ብቻ ነው። 

የታሪክ ተመራማሪ አየለ በከሬ (ዶ/ር)፤ 
ኢትዮጵያ ካላት የተፈጥሮ ሀብት ፣ የሰው ኃይል፣ 
አኳያ ተረጂነት አይመጥናትም፤ የሚመጥናት 
ያላትን ሀብት ተጠቅማ ኢኮኖሚያዊ እድገት 
ማስመዝገብ ነው።

ኢትዮጵያ ተረጂነት ስለማይመጥናት 
ማህበረሰቡን ሀገሪቱ ላይ በሚታቀዱ የልማት፣ 
የፖሊሲ እቅዶች ላይ  በማሳተፍ ባለቤትነት 
እንዲሰማው ማድረግ ተገቢ ነው ብለዋል።

የእርስ በርስ ጦርነት  ሀብት አውዳሚ ነው፤ 
ከእርስ በርስ ግጭት በመውጣት ሀገሪቱ ያላትን 
የተፈጥሮ ሀብት፤ የሰው ኃይል በአግባቡ በመጠቀም 
ተረጂነት ለኢትዮጵያ እንደማይመጥናት ማሳየት 
ተገቢ  መሆኑን አስረድተውናል።

 እርዳታ የሚያቀርቡ ሀገራት  የሚረዱበትን ሀገር 
ለማሳደግ ሳይሆን  ምርታቸውን ለማስተዋወቅና 
ተፅእኖ ለማሳደረ ነው፤ ስለዚህ ተረጂነትን 
የሚጠየፍ መልካም አስተዳደርና ትውልድ  
መገንባት  ያስፈልጋል፤ ተረጂነት የሚሰጠው ጥቅም 
ለሚያስፈልገው አላማ ውሎ ውጤት ሲያመጣ  
እንጂ ሱስ ሆኖ ሊቀር አይደለም ሲሉም ተናግረዋል።

ኢትዮጵያ ያላትን ሀብት ተጠቅመን ማምረት 
የሚገባንን ምርት እያመረትን አይደለም፤ 
ከተረጂነት ሁለተናዊ ተፅእኖ ለመውጣት ማምረት፣ 
መልካም አስተዳደር መገንባት፣ ሕዝቡን በልማት 
ተሳታፊ ማድረግ ይገባል ሲሉ መልእክታቸውን 
አስተላልፈዋል።

ተረጂነት የማይመጥናት...
በኢትዮጵያ ተስፋ...

(ዶ/ር)፤ ባለሙያዎቻቸው ስለሀገራዊ ምክክሩ ከቁንጽል 
የወጣና ሰፊ መረዳት ኖሯቸው የሌሎች ሀገራትን ተሞክሮ 
ቀምሮ በማቅረብ የሀገራዊ ምክክር ኮሚሽኑ እየሄደበት 
ያለውን ሂደት በመገምገም ጥልቅ ዘገባዎችን መስራት 
እንዳለባቸው ያስገነዝባሉ።

በአዲስ አበባ ዩኒቨርሲቲ የጋዜጠኝነትና ኮሙኒኬሽን 
ትምህርት ቤት ረዳት ፕሮፌሰር ሳምሶን መኮንን (ዶ/ር) 
“የመገናኛ ብዙኃን ለኢትዮጵያ ሀገራዊ ምክክር ስኬት ወይም 
ውድቀት” በሚል ርዕስ ባሳተሙት ጽሁፍ እንደገለጹት፤ 
ሚዲያዎች ለሀገራዊ ምክክር ሂደት ውጤታማነትና 
ተዓማኒነት ያለው መረጃ ለሕዝብ ከማድረስ አኳያ ወሳኝ 
ሚና ይጫወታሉ። በዚህም ሁለት የተለያዩ ተሞክሮዎችን 
ማንሳት እንደሚቻል ይጠቅሳሉ። 

በፖላንድና ኢራቅ የተከናወኑ የምክክር ሂደቶች ይህንን 
አጉልተው ያሳያሉ። በፖላንድ በተካሄደው የሀገራዊ ምክክር 
ሂደት ሚዲያው አጠቃላይ የውይይቱን ሂደት በከፍተኛ 
ሁኔታ በመደገፍ ለምክክሩ ስኬታማነት አስተዋፅዖ 
ማድረጉን ሳምሶን መኮንን (ዶ/ር) በጽሁፋቸው ገልጸዋል።

በአንጻሩ በኢራቅ በነበረው የምክክር ሂደት የመገናኛ 
ብዙኃን ሚናቸውን በአግባቡ መወጣት አልቻሉም። 
በተመሳሳይ መልኩ የመን የዳበረ የሚዲያ ስትራቴጂ ያላት 
ሀገር ብትሆንም  የሀገራዊ ምክክሩ የሕዝቡን ፍላጎት መሳብ 
አልቻለም። በውጤቱም ምክክሮቹ ተጠባቂውን ውጤት 
አላመጡም። በመሆኑም ሚዲያ በአግባቡ ጥቅም ላይ ከዋለ 
በሁሉም ደረጃ ለሀገራዊ ምክክር የኅብረተሰቡን ግንዛቤ 
በማሳደግ ድጋፍ መፍጠር እንደሚችል ረዳት ፕሮፌሰሩ 
በጽሑፋቸው አስፍረዋል።

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የኢኮኖሚ አሻጥር በሚሠሩ ነጋዴዎች  ላይ 
የሚወሰደው ርምጃ ተጠናክሮ  መቀጠል አለበት!

ከሥጦታዎች ሁሉ የከበረ የበጎ 
ፈቃድ ሥጦታአንድ ሀገር ወደ ከፍታ ማማ ልትሸጋገር የምትችለው  በአንድም ሆነ በሌላ ምክንያት  የገጠማትን የኢኮኖሚ 

ስብራት  ተረድታ ለዚያ የሚያስፈልገውን  ፖሊሲ ማውጣት፣ አላሠራ ያለውን ፖሊሲ መከለስ ፣ ማሻሻል እና  
መተግበር  ስትችል ነው። የሚወጡ ፖሊሲዎችን  ወደ መሬት አውርዶ መተግበር ደግሞ ከእያንዳንዱ ዜጋ 
የሚጠበቅ ግዴታ  ይሆናል።  

በኢትዮጵያ እስከ አሁን ያለው የውጭ ምንዛሪ ሥርዓት የተረጋጋ የውጭ ምንዛሪ ተመንና ዝቅተኛ የዋጋ 
ንረት መኖሩን ለማረጋገጥ ያለመ ቢሆንም፣ በሂደት ግን ለጥቁር ገበያ መስፋፋት፣ ለከፍተኛ የዋጋ ንረት፣ በከበሩ 
ማዕድናት ለሚደረግ ሰፊ የኮንትሮባንድ ንግድ እንዲሁም የውጭ ምንዛሪ ከባንክ ሥርዓት ውጭ እንዲሆንና ከሀገር 
እንዲሸሽ አንዱና ዋነኛ ምክንያት ሆኗል፡፡ 

ይህ ሁሉ ከአምራች ዘርፎች ይልቅ ጥቂት ሕገወጦችና ደላሎች ተጠቃሚ እንዲሆኑና ሥር የሰደደ የውጭ 
ምንዛሪ እጥረት እንዲከስት አድርጓል፡፡ ከዚህም የተነሣ በርካታ የንግድ ድርጅቶችና ባለሀብቶች ተጎጂ ሆነዋል፤ 
የወጪ ንግድንና የፋብሪካ ምርቶችን ለማስፋፋት፣ የውጭ ኢንቨስትመንትን ለመሳብና የሀገሪቱን የውጭ ምንዛሪ 
ክምችት ለማሳደግ የተቀመጡ ፖሊሲዎችንና ጥረቶችን ውጤታማነት ሸርሽሮታል፡፡ 

በመሆኑም  መንግሥት ሀገሪቱ የገጠማትን  ኢኮኖሚያዊም ሆነ ፖለቲካዊ  ችግሮችን መፍታትና  የተሻለ  
ዕድገትና ብልጽግና ማረጋገጥ የሚቻለው እስካሁን አሳሪ የሆኑ  ፖሊሲዎችን  ማየትና  ማሻሻያዎች  ማድረግ ሲቻል  
መሆኑን በግልጽ  አስቀምጧል። ከዚህ በመነሳትም የሀገሪቱን  ችግሮች  በአብዛኛው  የሚፈታ   ጠንካራ የማይክሮ 
ኢኮኖሚ ማሻሻያ ፖሊሲ ማውጣት አስገዳጅ ሆኗል። 

 ይህም የፖሊሲ ማሻሻያ ኢትዮጵያን ተወዳዳሪ ወደሆነና በገበያ ላይ ወደተመሠረተ የውጭ ምንዛሪ ሥርዓት 
እንደሚያሸጋግራትና በኢኮኖሚ ውስጥ ለረጅም ጊዜ ተንሰራፍቶ የቆየውን የማክሮ ኢኮኖሚ አለመረጋጋትና 
መዛባት እንደሚያሻሽል ታምኖበታል፡፡ በሀገር ውስጥ ያለውን የውጪ ምንዛሬን እጥረት የሚቀርፍ ፣  የውጪ 
ኢንቨስትመንትን የሚያበረታታ፣ ቱሪዝምን የሚያሰፋ፣ ኤክስፖርትን የሚያሳድግ  ነው። 

ይሁን እንጂ ሁሉም ነገር በአንድ ጊዜ በአጭር ወቅት  አልጋ በአልጋ ይሆናል ብሎ መጠበቅ  አይቻልም። 
ኢኮኖሚው እስኪረጋጋ የሚያጋጥሙ  መንገጫገጮች  ይኖራሉ። የሽግግር ወቅቱን ተጠቅመው ለመክበር 
የሚሯሯጡ ሕገወጦች ይበረክታሉ። በዚህ ዙሪያ  ቀድሞም እንደ ስጋት የተነሱና መፍትሔም የተቀመጠላቸው  
አቅጣጫዎች  አሉ። እንደስጋት ከተነሱት መካከል  አንዱ  ሕዝቡ በተለይም አነስተኛ ገቢ ያለው   የመንግሥት 
ሠራተኛና የመሳሰለው ኢኮኖሚያዊ ጫና ሊያርፍበት ይችላል የሚል ነው። 

ይሄንንም ግምት ውስጥ በማስገባት መንግሥት የመፍትሔ  ርምጃዎች ያላቸውን አስቀምጧል።  በተለይም 
አነስተኛ ገቢ ባላቸው ዜጎች ላይ ሊደርስ የሚችለውን ጫና ለማቃለል መንግሥት ከውጭ የሚገቡ የአንዳንድ 
መሠረታዊ ሸቀጦችን  እንደ  ነዳጅ፣ ማዳበሪያ ፣ መድኃኒትና የምግብ ዘይት  የመሳሳሉትን  በጊዜያዊነት ይደጉማል። 
ይህም ከውጪ የሚገቡት በአንድ ጊዜ  ሸማቹ ላይ ጫና እንዳያሳርፉ  የሚያደርግ ሲሆን፤  ለመንግሥት ሠራተኛው  
ደግሞ የደመወዝ ማስተካከያ ማድረግን ታሳቢ ያደረገ   ነው። 

ይሄ ሀገርን በጋራ ለማሳደግ  ሊያጋጥሙ የሚችሉ ስጋቶችን  መፍትሔ በመስጠት  ሀገርን  ወደታለመው 
የዕድገት ደረጃ ማድረስና ልማቱን  ማስፋፋት ጭምር ነው። ለዚህ ፖሊሲ ተግባራዊነትም  ሁሉም ዜጋ በሀገር 
ውስጥም ሆነ በውጪ ያለው መተባበር  የውዴታ ግዴታ አለበት። ሀገር የሚገነባው በአንድ ወገን ብቻ ሳይሆን  
በሁሉም ትብብር ነውና  ሊያጋጥሙ የሚችሉ ችግሮችን በጋራ  በመፍታት የሀገርን ብልጽግና ለማረጋገጥ  መሥራት 
ይገባል። 

ይሁን እንጂ  በአሁኑ ወቅት  ምርቶችን መደበቅ  በንግዱ ማህበረሰብ  በኩል  ጎልቶ እየታየ ሲሆን፤   ሸማች 
አካባቢ  ደግሞ የዓመት ቀለብ እስኪመስል ድረስ  ሸቀጣ ሸቀጦችን ማግበስበስ ይታያል። መረጃዎች እንደሚያሳዩት 
ትልቁ የንግድ ማዕከል በሆነው መርካቶ እና አንዳንድ አካባቢዎች  የማክሮ ኢኮኖሚ ማሻሻያው  ይፋ ከተደረገ 
በኋላ  አንዳንድ ነጋዴዎች  በሸቀጦች ላይ  ከፍተኛ የዋጋ ጭማሪ ሲያደርጉ፤ እቃ ሲደብቁ እና  ላለመሸጥ  ዘግተው 
ሲጠፉ  ተስተውሏል። 

በተለይ ዘይት  እና የሕፃናት ወተት ላይ  ከሦስት እስከ አምስት መቶ ብር፣ ወርቅ ላይ ደግሞ እስከ  ሦስት ሺ 
ብር  ጭማሪ ተደርጓል። ይሄ ተግባር በወገን ላይ የሚደረግ  ጭካኔና አጉል ስግብግብነት እንጂ ሌላ ምንም ሊባል 
አይችልም። በአንድ  ጀንበር ከብሮ ለመገኘት የሚደረግ  ሕገ ወጥ ድርጊት  በመሆኑም ሊወገዝ ይገባል። በድርጊቱ 
ውስጥ የተሳተፉት አካላትም ላይ አስተማሪና የማያዳግም  ሕጋዊ እርምጃ ሊወሰድባቸው ይገባል። በአንዳንድ 
ሕገወጥ ነጋዴዎች ላይ የመንግሥት አካላት እየተከታተሉ ርምጃ በመውሰድ ላይ ናቸው።  ይሄ  አስተማሪ ርምጃ 
ተጠናክሮ መቀጠል ይኖርበታል!

ሶሎሞን በየነ

በሀገራችን  የበጎ ፍቃድ አገልግሎት ከልጅ ልጅ 
ሲወርድ ሲዋረድ የመጣ ነባር ባህል ነው። የታመመን 
ማስታመም፣ የታረዘን ማልበስ፣ የተጠማና የተራበን 
ማብላት ማጠጣት፣ አደጋ የደረሰበትን ማሳከም፣ ሀዘኑንም 
ደስታውንም መካፈል፣ አብሮ መብላት መጠጣት፣ 
እንግዳ መቀበል እንዲሁም ከቤተሰብ አቅም በላይ 
በሆኑ (በእርሻ፣ በጎጆ ማዋቀር …) ሥራዎች መደጋገፍና 
መተጋገዝ… ወዘተ በርካታ ህልቆ መሳፍርት የሌላቸው 
በጎ ሥራዎች ኢትዮጵያውያን ከጥንት ጀምሮ በዕለት 
ተዕለት እንቅስቃሴዎቻቸው የሚያከናውኗቸው ናቸው፡፡ 
በእነዚህ በጎ ሥራዎችም ኢትዮጵያዊያን በዓለም መድረክ 
ይታወቃሉ።  

ይሁን እንጂ እነዚህ የበጎ ፍቃድ አገልግሎቶችን 
በአካባቢ፣ በክልልና በሀገር አቀፍ ደረጃ በተደራጀ ሁኔታ 
ለሀገርና ለሕዝብ ሁለንተናዊ እድገት ጉልህ አስተዋፅዖ 
በሚያበረክቱበት አግባብ ሳይከናወኑና ሳይመሩ እልፍ 
ዘመናት ነጉደዋል። ሥራውንም የሚያስተባብርና 
የሚያቀናጅ ዘመናዊ አደረጃጀቶች አልነበሩም። 

በሀገሪቱ ከጊዜ ወደጊዜ እያደገ የመጣው የወጣቶች 
የበጎ ፈቃድ አገልግሎት ሥምሪት፤ በ2003 ዓ.ም 
በተደራጀ መልኩ እንደተጀመረ መረጃዎች ያሳያሉ። 
አገልግሎቱም የክረምትና የበጋ በሚሉ ክፍሎች በተለያዩ 
መስኮች እየተካሄደ ይገኛል፡፡ በተለይ በሀገሪቱ የመጣውን 
ፖለቲካዊ ለውጥ ተከትሎ ከ2010 ዓ.ም የክረምት ወራት 
ጀምሮ የበጎ ፈቃድ አገልግሎት ዘመቻዎች ይበልጥ 
ተጠናክረው ቀጥለዋል። 

በየዓመቱም  በሚሊዮን የሚቆጠሩ ወጣቶች በተለይ  
ደግሞ ክረምትን መሠረት አድርገው ልዩ ልዩ የበጎ ፈቃድ 
አገልግሎቶችን ይሰጣሉ። የአረንጓዴ አሻራ ችግኝ ተከላ 
መርሐ ግብር፣ ደም ልገሳ፣ የአረጋውያንና የአቅመ ደካሞች 
የቤት ዕድሳት፣ የትራፊክና የመንገድ ደኅንነት አገልግሎትና 
የማጠናከሪያ ትምህርት ከሚሰጡ አበይት የበጎ ፈቃድ 
አገልግሎቶች መካከል ተጠቃሽ ናቸው፡፡ ወጣቶችም 
አገልግሎቱን ከአካባቢ አልፈው ወሰንና ድንበር ተሻግረው 
ጭምር እየሰጡ ይገኛል።  

በተያዘው የክረምት ወራትም በሀገር አቀፍ ደረጃ 
በ14 የተለያዩ አንኳር ዘርፎች አገልግሎቱ እየተሰጠ 
እንደሚገኝ  ይታወቃል። ከነዚህ አገልግሎቶች ውስጥ 
አንዱ ደም ልገሳ ነው። ደም መለገስ ሰውን ከሞት ወደ 
ሕይወት የሚመልስ ከበጎ አድራጎቶች ሁሉ የላቀ ውድ 
አገልግሎት ወይም ስጦታ ነው። ምክንያቱም የደም 
ህክምና የሚያስፈልጋቸው ወገኖችን፤ በሌላ የህክምና 
ዘዴ ሕይወታቸውን ማትረፍ አይቻልም። ስለዚህ የደም 
ህክምና የሚያስፈልጋቸው ሕመምተኞች ሁሌም የደጋግ 
ወገኖቻቸውን ክንድ ይሻሉ።

ከዚህ አንጻር ከዓመት ወደ ዓመት በጎ ፈቃደኞች 
የሚለግሱት ደም እያደገ መምጣቱን መረጃዎች 
ይጠቁማሉ። ነገር ግን የደም ሕክምና ከሚፈልጉ 
ሕመምተኞች አንጻር ፍላጎቱን ለማሟላት ገና ብዙ የቤት 
ሥራ ይቀራል። በተለይ ደግሞ በዓለም ጤና ድርጅት 
መመዘኛ መስፈርት መሠረት ከአንድ ሀገር ሕዝብ ቁጥር 
ውስጥ ከአንድ እስከ ሦስት በመቶ የሚሆነው ሕዝብ 
ወይም ሰው ደም ለጋሽ መሆን አለበት። በዚህ መሰረት 
ኢትዮጵያ ካላት የሕዝብ ቁጥር ብዛት አንጻር ቢያንስ አንድ 
ሚሊዮን ሰዎች ቋሚ ደም ለጋሽ ሊሆኑ ይገባል። በድርጅቱ 
መስፈርት መሰረት ደግሞ ሀገሪቱ ሶስት ሚሊዮንና ከዚያ 
በላይ ሰዎች ቋሚ ደም ለጋሽ ሊኖራት ይገባል።

ነገር ግን ህብረተሰቡ ደም መለገስ ልትቋረጥ 
የነበረችን ሕይወት እንደገና ተስፋዋን የማለምለም 
ሰብአዊ አገልግሎት መሆኑን ተረድቶ ደም ከመለገስ አኳያ 
ግንዛቤው አናሳ ነው። በመሆኑም በሀገር አቀፍ ደረጃ 
በበጎ ፈቃደኝነት ደም መለገስ ካለባቸው ሰዎች ውስጥ 
የሚለግሱት 0 ነጥብ 4 በመቶዎቹ ብቻ ወይም ከ400 ሺህ 
የማይበልጡ ሰዎች እንደሆኑ ከየኢትዮጵያ ደምና ሕብረ 
ህዋስ ባንክ አገልግሎት ያገኘነው መረጃ ያሳያል። ልብ 
በሉ 120 ሚሊዮን በላይ ሕዝብ ባላትና ፍላጎቱ ከፍተኛ 
በሆነበት ሀገር፤ የበጎ ፈቃደኛ ደም ለጋሾች ቁጥር ሲታይ 
እዚህ ግባ የሚባል አይደለም። የዓለም ጤና ድርጅት 
ካስቀመጠው መስፈርት አንጻር ሲታይም የለጋሾች ቁጥር 
ከግማሽ በታች ነው።

“በእንቅርት ላይ ጆሮ ደግፍ” እንዲሉ የህብረተሰቡ 

ግንዛቤ ማነስ እንደተጠበቀ ሆኖ፤ በተለይ በክረምት 
ወራት ከአየሩ ጸባይ ጋር ተያይዞ እንዲሁም ደግሞ ደም 
ልገሳ በስፋት የሚከናወንባቸው ትምህርት ቤቶች ዝግ 
በመሆናቸው የሚሰበሰበው ደም ዝቅተኛ እንደሆነ 
ከተቋሙ ያገኘነው መረጃ ያመላክታል። 

በዚህም ደምና የደም ተዋፅኦ በማጣት በርካታ የደም 
ህክምና የሚሹ ወገኖች ሕይወታቸው ያልፋል። በደም 
እጦት እናት ሕይወት ለመስጠት ሕይወቷን ታጣለች። 
በየሆስፒታሉ የደም ካንሰር ህክምና የሚያደርጉ ዘለው 
ያልጠገቡ እምቦቃቅላ ሕፃናት በደም ተዋፅዖ እጦት 
ይሰቃያሉ።     

ስለዚህ ችግሩን ከግምት ውስጥ በማስገባት እድሜው 
ከ18 ዓመት እና ከ45 ኪሎ ግራም በላይ የሆነ ደም 
የመለገስ ቁመና ላይ ያለ ዜጋ ሁሉ ደም በመለገስ ልትቋረጥ 
ያለች ሕይወትን ለማስቀጠልና የእናቶችና ሕፃናትን ሞት 
ለመቀነስ በክረምቱ የደም ልገሳ የበጎ አድራጎት ሥራ 
ላይ በስፋት መረባረብ ይገባል። አንድ እናት ሕይወት 
ለመስጠት ሕይወቷን እንዳታጣ ሁሉም ለእናቱ ክንዱን 
ሊዘረጋ ይገባል።

ሌላው አንድ በጎ ፈቃደኛ ደም ለጋሽ በአንዴ 
ከሚለግሰው 450 ሚሊ ሊትር ደም ሦስት የደም 
ተዋጽኦዎች (ፕላትሌት፣ ፕላዝማ፣ ቀይ የደም ሴል…) 
እንደሚመረቱ የዘርፉ ምሁራን ያስረዳሉ። ስለዚህ 
አንድ ሰው አንዴ በሚለግሰው 450 ሚሊ ሊትር ደም 
የሦስት ሰዎችን ሕይወት መታደግ ይችላል። በመሆኑም 
አንዴ በምንለግሰው ደም የሦስት ወገኖቻችንን ሕይወት 
ከመታደግ በላይ ምን የሚያስደስት፣ የሚያረካ ነገር ምድር 
ላይ አለ? ደም መለገስ ከበጎ አድራጎቶች ሁሉ የላቀ፣ 
ከስጦታዎች ሁሉ የከበረ የሰውን ልጅ ሕይወት የሚታደግ 
ሰናይ ተግባር ነው። ከዛም ባለፈ ማህበራዊ ትስስርን 
ከመፍጠር አኳያም ትልቅ ፋይዳ አለው፡፡     

ደም በመለገስ ልትቋረጥ ያለችን ሕይወት በማስቀጠል 
ከሚገኘው መንፈሳዊ እርካታ ባሻገር ዘርፈ ብዙ የጤና 
እንዲሁም ሌሎች ገጸ በረከቶች እንዳሉት የዘርፉ 
ባለሙያዎች ያስረዳሉ። ስለዚህ የበጎ ፍቃድ አገልግሎት 
በተለይ ደግሞ ደም ልገሳን ሁሉም ማህበረሰብ ባህል 
ማድረግ አለበት። ለበጎ ሥራ እረፍዶ አያውቅምና ዛሬም፣ 
ነገም በቋሚነት ደም እንለግስ። 

በጥቅሉ የበጎ ፈቃድ ሥራ በገንዘብ የማይገመት፣ 
የህሊና እርካታ የሚያስገኝና ሰዎች ለሰዎች ራሳቸውን 
የሚሰጡበት በጎ ተግባር ነው። ስለዚህ በተያዘው 
የክረምት ልዩ ልዩ የበጎ ፈቃድ አገልግሎት ላይ በተለይ 
ወጣቱ በደም ልገሳ በጎ አድራጎት ሥራ ላይ በነቂስ ሊሳተፍ 
ይገባል።      

በተያዘው የክረምት 
ወራትም በሀገር አቀፍ 
ደረጃ በ14 የተለያዩ 
አንኳር ዘርፎች አገልግሎቱ 
እየተሰጠ እንደሚገኝ  
ይታወቃል። ከነዚህ 
አገልግሎቶች ውስጥ አንዱ 
ደም ልገሳ ነው። ደም 
መለገስ ሰውን ከሞት ወደ 
ሕይወት የሚመልስ ከበጎ 
አድራጎቶች ሁሉ የላቀ 
ውድ አገልግሎት ወይም 
ስጦታ ነው

ነፃ ሃሳብ
    አዲስ ዘመን   ማክሰኞ ሐምሌ 30 ቀን 2016 ዓ.ም

ፖለቲካ እና ወቅታዊ

በትረ ሙሴ (መልከ ኢትዮጵ)

ባለፉት አምስት ዓመታት ውስጥ በመንግሥት 
መዋቅር ውስጥ ቅድሚያ ተሰጥቷቸው እየተሰሩ 
ካሉ አበይት ሀገራዊ ሥራዎች መካከል የችግኝ ተከላ 
ፕሮግራም ይገኝበታል። በሀገር አቀፍ ደረጃ ሁሉንም 
ማህበረሰብ ባሳተፈ መልኩ በየአመቱ የክረምት ወቅትን 
ታሳቢ በማድረግ የሚተከሉ ችግኞች ቀላል የሚባሉ 
አይደሉም። ዘንድሮም በተመሳሳይ መልኩ ‹የምትተክል 
ሀገር የሚያጸድቅ ትውልድ› በሚል መሪ ሃሳብ በአረንጓዴ 
ዐሻራ ፕሮግራም ሁሉን አቀፍ እንቅስቃሴ ተጀምሮ 
በመተግበር ላይ ይገኛል፡፡

በዚህ ሀገራዊ ንቅናቄ ላይ እንዳለፈው ጊዜ ሁሉም 
የማህበረሰብ ክፍል በበረታ ተነሳሽነት የራሱን ዐሻራ 
በማሳረፍ ይሁንታ እያሳየ ነው። በአዲስ አበባ ጨምሮ 
በሁሉም የክልክ ከተሞች እስከ ወረዳ ድረስ በሚደርስ 
የተቀናጀ ሥራ በመተግበር ላይ ይገኛል። በጠቅላይ 
ሚኒስትር  ዐቢይ አሕመድ ዶ/ር ፊታውራሪነት ኢትዮጵያን 
በአረንጓዴ የመሸፈን ተግባር በሁሉም የሀገራችን ክፍል 
ተጀምሯል። 

ጠቅላይ ሚኒስትር ዐቢይ አሕመድ የዘንድሮውን 
ጨምሮ የአረንጓዴ ዐሻራ መርሀ ግብርን በተመለከተ 
በተለያዩ ጊዜ የተለያዩ ንግግሮችን አድርገዋል። ካለፈው 
ጊዜ ተነስተን ወደ ዘንድሮው መሪ ቃል ስንመጣ 
የሚከተለውን እናገኛለን። ባሳለፍነው 2013 ግንቦት ወር 
መጨረሻ ላይ የችግኝ ተከላ መርሀ ግብሩን ባስጀመሩበት 
ወቅት የተናገሩት ንግግር የመርሀ ግብሩን ዓላማ በግልጽ 
ያሳየ እንደነበረ ይታወሳል፡፡

‹የችግኝ ተከላ መርሀ ግብሩ የአካባቢ ብክለትንና የአየር 
ንብረት ለውጥ የሚያስከትላቸውን ሀገራዊና ማህበራዊ 
ችግሮች ለመቅረፍና ለመመከት የወጣው የአራት ዓመት 
እቅድ አካል እንደሆነ በመጥቀስ በሚቀጥሉት ጊዜአትም 
ቀጣይነት እንደሚኖረው መናገራቸውን ማስታወስ 
እንችላለን። 

ቀጥሎ ባለው 2014 ዓ.ም ተመሳሳይ ንግግሮችን 
አድርገዋል። የአረንጓዴ ዐሻራ መርሀ ግብር እንደ ዓለም 
የተደቀነብንን የህልውና አደጋ የምንወጣበት ብቸኛ 
መንገድ እንደሆነ ከንግግራቸው ይዘት መረዳት ችለናል። 
እንዲሁም ባለፈው ዓመት ‹ነገን ዛሬ እንትከል› በሚል 
የንቅናቄ ትግበራ ላይ የካቻምናውን መሰል ንግግሮችን 
አድምጠናል። ዘንድሮም በምትተክል ሀገርና በሚያጸድቅ 
ትውልድ እንቅስቃሴ ጀምረናል፡፡

የአረንጓዴ ዐሻራ ዓላማ በየትኛውም ሀገርና 
ማህበረሰብ አንድ አይነት ዓላማ ያለው ነው። ሞትና 
ጉስቁልና ስጋቱ ለሆነው የአየር ለውጥ ለየትኛውም የሰው 
ልጅ እውቀትና መረዳት ተመሳሳይ ግንዛቤ ነው ያለው። 
ዓላማው ሁልጊዜም የሰው ልጅን ከአየርን ብረት ለውጥና 
ተያይዞ ከሚመጣው የህልውና አደጋ መታደግ ነው፡፡

ለዚህ ደግሞ አስተማማኙና ሁነኛው መፍትሄ 
በአረንጓዴ ዐሻራ አረንጓዴ ምድር መፍጠር ነው። 
የአረንጓዴ ዐሻራን ጥቅም ከአየር ንብረት ለውጥ ጋር ብቻ 
አያይዘን የምንጨርሰው ጉዳይ አይደለም። በየትኛውም 
የሰው ልጅ ጉዳይ ውስጥ ከፊት ተሰለፎ የምናገኘው ነው፡፡

የአረንጓዴ ዐሻራ እሳቤ የለውጥና የተሀድሶ ከዚህ 
ከፍ ካለው የጤናና የደስተኝነት ሰንደቅ እንደሆነ መረዳት 
ያሻል። አእምሮ ህልውናውን የሚያገኘው ከአካባቢው 
እውነታ ተነስቶ ነው። አካባቢ ስንል ደግሞ ከፍተኛውን 
ድርሻ የምንሰጠው በዙሪያችን ላለው ተፈጥሮና ሰው 
ሰራሽ መስተጋብር ነው፡፡

ይሄ መስተጋብር ለአእምሮ ምቹና ተስማሚ ካልሆነ 
አደጋው አስከፊ ነው። እናም ይሄን አይነቱን ችግር 
ለመቅረፍ በአረንጓዴ ልማት እሳቤ ውስጥ መቆም 
አማራጭ የሌለው ግዴታ ይሆናል። ከዚህ እውነት 
በመነሳት መንግሥት ለአየር ንብረት ለውጥ የሰጠው ቦታ 
ምን ያክል እንደሆነ ከትግበራው መረዳት ይቻላል፡፡

ከጉዳዩ አሳሳቢነት አንጻር መንግሥት ለአካባቢ 
ጥበቃ ትኩረት ሰጥቶ መንቀሳቀሱን ያለፉትን አራት 
ዓመታት ጨምሮ የዘንድሮውን ትግበራ ከነውጤታቸው 
ማየት ይቻላል። ከዚህ ቀደም መንግሥት የጎረቤት ሀገራት 
ጉዳይ የኢትዮጵያ ጉዳይ እንደሆነ በመቀበል የችግኝ 
ተከላው መርሀ ግብር ከሀገር አልፎ ጎረቤት ሀገራት የደረሰ 
እንደነበር አይዘነጋም። 

ችግኝ ተከላን በተመለከተ አብዛኛውን ጊዜ 
የምንታማበት አንድ ነገር አለ እርሱም ምንድነው ለመትከል 

የተነሳሳንውን ያክል ለእንክብካቤ አለመነሳታችን ነው። 
ይሄን ችግራችንን ቀርፈን ተክለን ለማጽደቅ ብርቱ ሥራ 
ላይ እንገኛለን። ሁሉም ሰው የተከለውን ችግኝ እስኪጸድቅ 
ድረስ እንዲንከባከብና ሃላፊነቱን ወስዶ እንዲከታተል 
በሚያስችል ልክ የተገነባ ሕዝባዊ እንቅስቃሴ በመሆኑ 
ብዙም ስጋት አለው ተብሎ አይታሰብም። 

እርግጥ ነው የተከልነውን ያክል ጸድቆልን አያውቅም። 
ያለፉት አራት ዓመታት የትግበራ አቅጣጫ ግን መትከልን 
ከመጽደቅ ጋር ያቆራኘ ሂደት ነበር። ከዚህ ባለፈ 
መንግሥት ከእቅዶቹ አንዱ በማድረግ ብዙ ሃይልና ገንዘብ 
መድቦ እንቅስቃሴ በማድረግ ላይ ሲሆን በዘንድሮው 
አመት ደግሞ ለአረንጓዴ ዐሻራ በሚል ራሱን የቻለ በጀት 
ተመድቦለት ወደሥራ የሚገባበት አቅጣጫ ተቀምጧል፡፡

በሃላፊነት የሚያንቀሳቅሰው ስለሆነ በብዙ ሃላፊነት 
የታጀበ እንደሆነ ማረጋገጡ ተአማኒነት ይሰጣል። 
ያለፉትን ዓመታት ብናይ እንኳን በሀገር አቀፍ ደረጃ 
ከተተከሉ ችግኞች ውስጥ አብዛኞቹ የጸደቁ ሲሆን ይሄም 
ማለት በመቶኛ ሲሰላ 87 ከመቶ የሚሆኑት ችግኞች በጥሩ 
ሁኔታ ላይ እንዳሉ በመንግሥት ደረጃ የተገለጸበት ሁኔታ 
እንደነበር ማስታወስ ተገቢ ነው። ከዚህ አኳያ የምንለፋው 
እና የምንደክመው ለለውጥ እና ለተሻለ እምርታ እንደሆነ 
በመረዳት ወደ ፊት መቀጠሉ አዋጭነት አለው፡፡

የአረንጓዴ ዐሻራ እሳቤ ዓለም አቀፍ እውቅና ያለው 
እሳቤ ነው። ዓለም በአየር ንብረት ለውጥ የመጣውንና 
ወደፊትም የሚመጣውን የህልውና ጥያቄ ለመቆጣጠር 
እንደዋና አማራጭ የያዘችው የችግኝ ተከላ ንቅናቄን 
ነው። በየአመቱ የክረምት ወርን ጠብቆ መንግሥት ችግኝ 
መትከልን እንደ ትልቅ ሀገራዊ አጀንዳ ይዞ በመንቀሳቀስ 
ላይ ያለው ከዚህ እውነታ በመነሳት ነው። 

ከፍ ብዬ እንዳልኳችሁ የአረንጓዴ ዐሻራ እውነታ 
የአየር ንብረት ለውጥን በመከላከል ብቻ የሚያበቃ 
አይደለም ብዙ ትሩፋቶች ያሉት እሳቤ ጭምር ነው። 
እንዲህ አይነቱ ለጋራ ጥቅም የጋራ ተሳትፎን የሚሻ ልማት 
ደግሞ በመንግሥት ትከሻ ላይ የሚጣል ብቻ ሳይሆን 
የዜጎችም ይሁንታ ያለበት ነው፡፡

አረንጓዴ ዐሻራ የአየር ንብረት ለውጥን ከመከላከል 
ጎን ለጎን ያለውን ሀገራዊ በረከት ብነግራችሁ እንዲህ 
ይሆናል። ኢትዮጵያ ሀገራችን በታላቁ የህዳሴ ግድብ 
ተስፋና ትንሳኤን በአንድነት ይዛ ለሌሎች ግድቦችም 
በመሰናዳት ላይ ያለች ተስፈኛ ሀገር ናት። እየገነባነው 
ላለነውና ወደ ፊትም ሊገነቡ እቅድ ለተያዘላቸው ትልልቅ 
ኤሌክትሪክ ማመንጫ ግድቦች ዛሬ ላይ ችግኝ መትከላችን 
የውሃ እጥረትን ከመከላከል ባለፈ ጤናማና የተስተካከለ 
አካባቢ እንድናገኝ ስለሚረዳን ጥቅሙ ከፍ ያለ ነው። 

ጥቅሙ በዚህ የሚያበቃ አይደለም ድርቅና 
በርሃማነትን በመከላከል፣ ወቅቱን የጠበቀ ዝናብ 
በመስጠት ህልውናችንን የሚያረጋግጥልን ነው። ሌላም 
በረከት መጥቀስ ይቻላል በጸሀይ ጨረር የሚመጡ እንደ 
ካንሰርና የቆዳ በሽታዎችን ከመከላከል አኳያ አረንጓዴ 
ዐሻራ የጎላ ድርሻ አለው። ወደችግሩ ስንመጣ ደግሞ 
በአሁኑ ሰአት የዓለም ትልቁ ስጋት የአየር ንብረት ለውጥ 
ስጋት እንደሆነ እንደርስበታለን። 

ጥናቶች እንደሚያሳዩት ከሆነ ደግሞ በአብዛኛው 
የዚህ ገፈት ቀማሽ ከሆኑ ሀገራት መካከል ድሃ ሀገራት 
ቀዳሚውን ስፍራ ይይዛሉ። ይህ ማለት ሀገራችን 
ኢትዮጵያን ጨምሮ መሰል ታዳጊ ሀገራት የገፈቱ ግንባር 
ቀደም ተጠቂዎች ናቸው ማለት ነው። ችግሩ ይሄ ብቻ 
አይደለም ከአየር ንብረቱ ለውጥ ጋር ተያይዘው የሚመጡ 
በርካታ ሀገራዊ ችግሮችም አሉ፡፡

እንደ በረከቱ ሁሉ የዝናብ እጥረትን በማስከተል 
ድርቅና መሰል ኢኮኖሚያዊ እንቅፋቶችን በመፍጠር 
በሀገርና ሕዝብ ላይ የሚያሳድረው አሉታዊ ተጽዕኖ የት 
የሌሌ ነው። ይሄ ብቻ አይደለም ተለምዶአዊ የአካባቢ 
ምህዳርን በመዛባት በሰው ልጅ ላይ እና ሕይወት 
ባላቸው ማናቸውም ፍጡራን ላይ መጥፎ ዐሻራውን 
በማሳረፍ ህልውና አደጋ ላይ ይከታል። እንደነዚህ አይነት 
ተጨማሪ እንከኖች ታክለውብን ይቅርና ወትሮም ኑሯችን 
በእንቅርት ላይ ጆሮ ደግፍ ነው። 

ሃላፊነት እንደሚሰማው ዜጋ ግን ከመንግሥት ጎን 
በመቆም በአረንጓዴ ዐሻራው ላይ የበኩላችንን አስተዋጽኦ 
ብናደርግ አንድም ለራሳችን አንድም ለሀገራችን መትረፍ 
እንችላለን። ክረምቱ ሳያልፈን፣ ወቅቱም ሳይሄድብን 
መንግሥት በጀመረው በዚህ የአረንጓዴ መርሀ ግብር 
ላይ የነቃ ተሳትፎ በማድረግ ነጋችንን ብሩህ ማድረግ 

ከእያንዳንዳችን ይጠበቃል። የኢትዮጵያ አረንጓዴ 
መልበስ እንደመሪ ቃሉ እንደሀገር ልንተክል እንደትውልድ 
ደግሞ ልናጸድቅ እንጂ የታይታ ሊሆን አይደለም። ነገን 
ዛሬ መትከል የሚለው ጽንሰ ሃሳብ በአንድ ሀረግ ቢገለጽ 
እንዲህ ባለው ዘላቂ እውነት በኩል መቆም  ይችል ነበር። 

ችግሮቻችንን ከወዲሁ መርታት ነው። ዛሬ ላይ 
የምንተክላት እና የምንከባከባት አንድ ችግኝ ነገ ላይ 
ለኔና ለእናተ ብሎም ለልጆቻችን የሕይወት ዋስትና ሆና 
መምጣቷ የማይቀር ነው። ስለሆነም በተባበረ ክንድ 
ኢትዮጵያን እናልብሳት። ከዚህ ጋር አያይዤ አንድ 
ያስገረመኝን ነገር ላውጋችሁ። ከሰሞኑ አምስት ኪሎ 
ከሚገኘው የኢትዮጵያ ብሄራዊ ሙዚየም ጎራ ብዬ 
ነበር። ግድግዳው ላይ ሌላ ዓለም፣ ሌላ ሰማይና ምድር 
የሚመስል ፍጹም የሚደንቅ አረንጓዴ የለበሰ አንድ ፎቶ 
ግራፍ ግድግዳው ላይ ተሰቅሎ ተመለከትኩ። 

ቀርቤ አየሁት.. ከስሩ ያለውን ጽሁፍ ሳነበው ለካ 
ከሚሊዮን ዓመት በፊት የነበረችው የኛ ምድር ፎቶ ግራፍ 
ነበር። ከጎኑ በበርሀ የተዋጠችው አሁናዊ የምድራችን 
ገጽታ አለ። የሁለቱን ልዩነት በአግራሞት ነበር ያየሁት። 
በነገራችን ላይ ከስጋት ባለፈ ዓለም ትጠፋለች ተብሎ 
በሳይንሱ ከሚተነበይባቸው እውነታዎች ውስጥ አንዱና 

ዋነኛው የአየር ንብረት ለውጥ ነው፡፡
ይህ ማለት የዓለም ፍጻሜ የአየር ንብረት ለውጥን 

ተከትሎ የሚመጣ ነው ማለት ነው። ለመጪው ትውልድ 
የተራቆተችን ሀገር ማስረከብ የለብንም። ተባብረን 
ኢትዮጵያን ማልበስ አለብን። አረንጓዴ መሬት፣ አረንጓዴ 
ምድር ታስፈልገናለች። በዚህ የተቀናጀ ልማት ውስጥ 
አረንጓዴ ምድር ብቻ ሳይሆን አረንጓዴ እሳቤም አብሮ 
ይፈጠራል። የአየር ንብረት ለውጥ ሁሉንም ማህበረሰብ 
የሚያጠቃ የዓለም በሽታ ነው። 

ዋናውና ብቸኛው መከላከያ መንገድ ዛፍ መትከል፣ 
ችግኞችን መንከባከብ ብቻ ነው። መንግሥት በያዘው 
የአረንጓዴ ልማት መርሀ ግብር ላይ በመሳተፍ ኢትዮጵያንና 
ምድሯን ከበርሃማነት መታደግ ለነገ የማንለው፣ ለማንም 
ሳይሆን ለራሳችን የምንውለው ቀዳሚ ውለታ ነው፡፡

በአየር ንብረት ለውጥ አማካኝነት የሚመጡ 
ጉዳቶችን ለመከላከል ከድሃ ሀገራት ይልቅ የበለጸጉ 
ሀገራት የተሻለ አቅም ቢኖራቸውም ሙሉ በሙሉ ከችግሮ 
መላቀቅ ግን አይችሉም። በኢኮኖሚያቸው ልክ እንደዚህ 
አይነት ችግሮችን ለመመከት የሚያስችል አቅም ያዳበሩ 
ቢሆንም የጉዳቱ ሰለባ ከመሆን የሚያድናቸው አንዳች 
ሃይል ግን የለም። ምክንያቱም የአየር ንብረት ለውጥ በጋራ 
የምንከላከለው የዓለም ሁሉ የጋራ ችግር ስለሆነ ነው፡፡

አብዛኛውን ጊዜ ችግሩ ድህነትና ኋላ ቀርነትን ታኮ 
የሚመጣ ነው። ለዚህም ነው ባለጸጋ ሀገራት በለኮሱት 
ድሃ ሀገራት የሚጨሱት። በሀብታም ሀገራት የሥልጣኔ 
ገፈት ድሀ ሀገራት አሳራቸውን የሚያዩት። የአየር ንብረት 
ለውጥ የሁሉም ሀገራት የጋራ ችግር ቢሆንም ቀደም ብዬ 
እንዳልኳችሁ በድሃ ሀገራት ላይ በይበልጥ ያይላል፡፡

የአየር ንብረት ለውጥ ከትላናት እስከዛሬ የዓለም 
የቤት ሥራ ሆኖ ያለ ትልቅ ጉዳይ ነው። እልባትና መፍትሄ 
ከመስጠት ይልቅ ግን አብዛኛው ሀገር ለችግሩ መባባስ 
አስተዋጽኦ የሚያደርጉ ናቸው። በተለይ በኢኮኖሚያቸው 
አደጉ የሚባሉ ሀገራት ለችግሩ መፈጠር የአንበሳውን 
ድርሻ በመውሰድ ከፊት የሚሰለፉ ሆነው ይታማሉ፡፡

አፍሪካና ሕዝቦቿ ምንም በማያውቁት ባለጸጎቹ 
በፈጠሩት ችግር ስቃይ ላይ ይገኛሉ። በዓለም ዙሪያ 
በተለያየ ጊዜ የአየር ንብረት ለውጥን በተመለከተ የበለጸጉ 
ሀገራት ለድሃ ሀገራት ድጎማ ማድረግ አለባቸው የሚሉ 
በርካታ መከራከሪያ ሃሳቦች ሲነሱ ቆይተዋል። አሁንም 
ድረስ እኚህ ሃሳቦች መቋጫ አላገኙም። 

ሳይቃጠል በቅጠል እንዲሉ መንግሥታችንም ይሄን 
ተገንዝቦ እያደረገ ያለው የቅድመ መከላከል ተግባር 
እጅጉን የሚደነቅ እንደሆነ መናገር ይቻላል። ልክ እንደ 
ሀገራችን ኢትዮጵያ ሁሉም የዓለም ሀገራት በአየር ንብረት 
ለውጥ ላይ የበኩሉን ማድረግ ቢችል ምድራችን በዚህ ልክ 
ሲኦል አትሆንብንም ነበር፡፡

ችግኝ በመትከል የአየር ንብረት ለውጥን ከመከላከል 
ጎን ለጎን መንግሥት ማህበረሰቡ ለምግብ የሚሆኑ 
ፍራፍሬዎችንና አትክልቶችንም እንዲተክልና ራሱን 
በምግብ እንዲችል እያደረገ ያለውም ጥረት የሚደነቅ 
ነው። አሁን ላይ ከችግኝ ተከላው እኩል ሁሉም በየደጁና 
በየጓሮው በከተማ ግብርና ራሱን ከወጪ ተከላክሎ 
ከጓሮው ቀጥፎ የሚበላበት ሁኔታ እየተፈጠረ ያለበት 
ሁኔታ ነው ያለው። 

አዲስ አበባን ጨምሮ በርካቶች በዚህ የመንግሥት 
መርሀ ግብር ውስጥ በመሳተፍ በጓሮአችውና በግቢያቸው 
ውስጥ ለምግብ የሚሆኑ አትክልቶችን በመትከል 
ራሳቸውን በመደጎም ላይ እንደሆኑ በተለያየ ሚዲያ 
ላይ ምስክርነታቸውን ሲሰጡ አድምጫለው። በቀላል 
መንገድ፣ በትንሽ ቦታ ላይ ራስን ከወጪ መታደግ 
ዘመናዊነት ነው ባይ ነኝ፡፡

ይሄ ተግባር በስፋት ተሠርቶበት ማህበረሰቡ ከጓሮው 
ቀጥፎ መብላትን ልምድ እንዲያደርግና ድህነትን አሸንፎ 
እንዲወጣ መንግሥት በያዘው በጎ መንገድ መቀጠል 
አለበት። በአንድ ድንጋይ ሁለት ወፍ ማለት ይላሉ ይሄ 
ነው። የአየር ንብረት ለውጥን ለመከላከል ችግኝ እየተከሉ 
በዛውም ለሕይወት አስፈላጊ የሆኑ ፍራፍሬና አትክልቶችን 
በመትከል ራስን በምግብ መቻል። 

ይህ ተግባር መንግሥትን እንደ መንግሥት 
ሲያስመሰግነው ማህበረሰቡን ደግሞ ከመጠበቅና 
ከልመና ወጥቶ በሕይወት ለመኖር የተለያዩ አማራጮችን 
እንዲፈልግ መንገድ ሲጠቁም ትውልዱን ደግሞ በጎ 
ልማድን በማዳበር ዛፍ ከመቁረጥ ዛፍ ወደመትከል 
እንዲሸጋገር ያደርገዋል፡፡

“የምትተክል ሀገር የሚያጸድቅ ትውልድ”

ዋናውና ብቸኛው 
መከላከያ መንገድ ዛፍ 

መትከል፣ ችግኞችን 
መንከባከብ ብቻ ነው። 

መንግሥት በያዘው 
የአረንጓዴ ልማት መርሀ 

ግብር ላይ በመሳተፍ 
ኢትዮጵያንና ምድሯን 
ከበርሃማነት መታደግ 

ለነገ የማንለው፣ 
ለማንም ሳይሆን 

ለራሳችን የምንውለው 
ቀዳሚ ውለታ ነው

ሳይንስና ቴክኖሎጂ  
የሻምፖና የኮንጂሽነር ማምረቻ ማሽን በሀገር ልጅ

ወርቅነሽ ደምሰው

አሁን ያለንበት ‹‹ዘመነ  ቴክኖሎጂ›› ቴክኖሎጂ 
በፍጥነት እያደገ  ወደፊት በመገስገስ 
የሚገኝበት ነው። እናም ወቅቱ ከዘመኑ 

ጋር አብረው ሊሄዱ የሚችሉ ጊዜ፣ ወጪና ጉልበት 
የሚቀንሱ ቴክኖሎጂዎች በቅርበት አግኝቶ መጠቀምን 
ይጠይቃል። ለዚህም ቴክኖሎጂን መጠቀም አንድ 
ነገር ሆኖ፣ የህብረተሰቡን ችግሮች ሊፈቱ የሚችሉ  
ቴክኖሎጂዎች ማመንጨትና ማፍለቅ  ላይ ትኩረት 
ያደረጉ ሥራዎችን  መሥራትንም የግድ ይላል። 

የህብረተሰቡን ችግር መነሻ ያደረጉ ሥራዎች 
ከሚሠሩ ተቋማት መካከል  የቴክኒክና ሙያ ተቋማት  
ይጠቀሳሉ። ተቋማቱ እንደ ሀገር በዘርፉ የሠለጠነ ብቁ 
የሰው ኃይል ከማፍራት ባሻገር  ችግር ፈቺ የቴክኖሎጂና 
የፈጠራ ውጤቶችን በማውጣት የበኩላቸውን እያደረጉ 
ናቸው። የሚሰሯቸው ችግር ፈቺ የቴክኖሎጂና የፈጠራ 
ውጤቶች በህብረተሰቡ ችግር ላይ ትኩረት አድርገው 
መፍትሔ የሚሰጡ ናቸው።  

የአዲስ አበባ ከተማ ቴክኒክና ሙያ ተቋማት 
የሠሯቸውን ሥራዎች በዓመቱ መጨረሻ በሚካሄደው 
የቴክኒክና ሙያ ሳምንት ያቀርባሉ። ዘንድሮም 
በ14ኛውን ከተማ አቀፍ የቴክኒክና ሙያ ትምህርትና 
ሥልጠና ሳምንት የኅብረተሰቡን ችግር ሊፈቱ 
የሚችሉ እና ተኪ ምርቶችን የሚያመርቱ ማሽኖችንና 
የመሳሰሉትን አቅርበዋል። ከእነዚህም  መካከል  
አንዱ የኮልፌ ኢንዱስትሪያል  ኮሌጁ  ነው። ኮሌጁ 
ካቀረባቸው ሥራዎች መካከል  የሻምፖና የኮንጂሽነር 
ማምረቻ ማሽን  ይጠቀሳል።  

አቶ ወርቅነው ሰማኝ የኮልፌ ኢንዱስትሪያል 
ኮሌጁ ማኑፋክቸሪንግ  ዘርፍ የብረታ ብረት  አሠልጣኝ 
ናቸው። የሻምፖና የኮንጂሽነር ማምረቻ ማሽኑ በኮሌጁ 
አሠልጣኞች መሠራቱን ይገልጻሉ። 

እሳቸው እንዳሉት፤  ማሽኑ ለየት ያለና የጥራት 
ደረጃውን ጠብቆ የተሠራ ሲሆን፣ ዘርፈ ብዙ ጠቀሜታ 
አለው። የጥራት ደረጃቸውን የጠበቁ የንጽህና 
መጠበቂያ የሻምፖና የኮንዲሽነር ምርቶችን በሀገር 
ውስጥ  ለማምረት ያስችላል። ማሽኑን ለመግዛት ይወጣ 
የነበረውን ወጪ ያስቀራል።  ማሽኑ በሀገር ውስጥ 
መሠራቱ  ተኪ ምርቶች በሀገር ውስጥ ለማምረት 
ከማስቻሉ ባሻገር ማሽኑን ለመግዛት እና ምርቶቹን 
ከውጭ ለማስመጣት የሚወጣውን የውጭ ምንዛሪ  
ያስቀራል። 

ማሽኑ  ሁለት ኮንቴነሮች አሉት። የመጀመሪያው 
ኮንቴነር ዘይቱ የሚፈላበት ሲሆን፣ ሁለተኛው ደግሞ 
ኬሚካሎችና ውሃው የሚፈሉበት ነው። ማሽኑ 800 
ሊትር  ይይዛል። ሰዓት ለመቆጣጠር የሚያስችል 
ታይመር ተገጥሞለታል። የሚሠራው በኤሌክትሪክ 
ኃይል ሲሆን፣ ሁለት ሂተሮችም  ተገጥመውለታል፡፡

ማሽኑ የንጽህና መጠበቂያ ምርቶች የሚያመርት 
እንደመሆኑ ምርቶቹን ለማምረት ሲፈለግ የምርቶቹን 
ግብዓቶች  በቅድሚያ ማዘጋጀት ያስፈልጋል። እነዚህን 
ምርቶች ለማምረት ከሚያስፈልጉ ግብዓቶቹ  መካከል 
ዋንኞቹ ዘይት፣ ኬሚካሎችና ውሃ ናቸው፡፡

ሻምፖ ለመሥራት የሚያስፈልገው  ዘይት መፍላት 
የሚፈለገው 300 ዲግሪ ሴንቲ ግሪድ ሙቀት ነው። 
ዘይቱ በዚህ ደረጃ ከፈላ በሁዋላ፣  ውስጡ  ያሉት 
ኬሚካሎችና ውሃው ደግሞ በ80 ዲግሪ ሴንቲግሪድ 
እንዲፈሉ ተደርገው ወደ ሻምፖነት ይቀይራሉ። 
በመሆኑም ማሽኑ ሻምፖ ለመሥራት የሚያስፈልጉ 
ግብዓቶች ለማፍላት ምን ያህል የሙቀት መጠን 
ያስፈልጋል የሚለውን ለመለካት የሚያስችለው  
የተቀመጠለት መስፈርት አለ። 

ማሽኑ ግብዓቶቹን የመፍላት መጠን  ለማወቅ 
የሚያስችል  የሰአት መቆጣጠሪያ /ታይመር/ 
ተገጥሞለታል፤ ምርቱን ለማምረት ሲፈለግ አስፈላጊ 
ግብዓቶች ከገቡ በኋላ  የምንጠቀመው ግብዓት  በምን 
ያህል የሙቀት መጠን መፍላት እንዳለበት ታይመሩ 
ስለሚያውቅና ስለሚቆጣጠረው መፍላቱ እንደበቃ 
ማሽኑን ይቆማል። ለምሳሌ  ዘይቱን ለማፍላት  
የሚያስፈልገው የመፍላት መጠን 300 ዲግሪ ሴንቲ 
ግሪድ ስለሆነ ማሽኑ ልክ 300 ዲግሪ ሴንቲ ግሪድ  
ሲደርስ ይቆማል ማለት ነው። 

ማሽኑ አስፈላጊ ግብዓቶችን ከሠጠነው በኋላ 

ምንም ሳንነካው በራሱ የምንፈልገውን የንጽህና 
መጠበቂያ ሳሙና (ሻምፖ) ይሰጣል። ይህ ሻምፖ 
ለመሥራት ሲፈለግ የምንጠቀመው ነው። ኮንዲሽነር 
ለመሥራት ከተፈለገ ደግሞ  ማሽኑን   በማጠብ 
አስፈላጊ ግብዓቶች  በመጠቀም  ማምረት ይቻላል። 

‹‹ማሽኑ 800 ሊትር የሚይዝ እንደመሆኑ በአንድ 
ጊዜ 800 ሊትር  ምርት የሚያመርት  ቢሆንም፣ 
ከዚያ በታች የምንፈልገውን ያህል ሊትር ምርት 
ያመርታል›› የሚሉት አሠልጣኝ ወርቅነው፤ ለአብነት 
40 ሊትር ሻምፖ ለማምረት ቢፈለግ ከምንጠቀማቸው 
ኬሚካሎች መካከል ፎርማሊን 400 ሚሊ ሊትር፣ 
ሲዲኢኤ 640 ሚሊ ሊትር፣  ጨው አንድ ነጥብ 5 
ኪሎ ግራም፣ ሽቶ / ፐርፊውም/ 80 ሚሊ ሊትር 
እና የመሳሰሉት  ያስፈልጋሉ። ሌሎች ግብዓቶች 
ውሃና ዘይት ናቸው። ዘይቱ ደግሞ ለማሽን ተብሎ 
የሚዘጋጀው ነው፤ ከ30 እስከ 40 ሚሊ ሊትር ያህል 
ዘይት ጥቅም ላይ ይውላል። ዘይቱ ለብቻው ይፈላል። 
ማሽኑ ሁለት ሂተሮች የተገጠሙለት በመሆኑ ዘይቱን 
ለብቻ አፍልቶ ፤ በውስጡ ያለውን ኬሚካልና ውሃ 
ከፈሉ  በኋላ ነው የሚፈለገው ምርት የሚወጣው  ሲሉ 
ያብራራሉ፡፡

ኮሌጁ ይህንን ማሽን ለመሥራት የቻለው አንድ 
ኢንተርፕራይዝ  ባቀረበው  ጥያቄ መነሻነት መሆኑን 
አሠልጣኙ ይገልጻሉ። ይህ ማሽን እንዲሠራለት ፍላጎቱን 
ያሳየውና ጥያቄውን ያቀረበው  ዘነበወርቅ አካባቢ  
ብረታብረት ማምረት  ላይ የተሠማራ ኢንተርፕራይዝ  
መሆኑን ጠቅሰው፣ ይህ ኢንተርፕራይዝ ማሽኑን በራሱ 
ለመሥራት ጥረት አድርጎ መጨረሻ ላይ ልክ ሊመጣለት 
ስላልቻለ መሆኑን አመልክተዋል፡፡

ኮሌጁ እንዲሠራው ‹‹ ይህንን ማሽን ለመሥራት 
በምችለው ሁሉ ሞክሬ ሊመጣልኝ አልቻለም። እናንተ 
ደግሞ የተሻለ እውቀቱና ልምዱ ስለሚኖራቸው 
ይህን ማሽን መሥራት ተችላላችሁ ፤ እኔ የምችለውን 
ያህል ላግዛችሁ እና ስሩ። አብረን ሠርተን ውጤቱን 
እንየው፤  ተግባር ላይ እናውለው›› ሲል ኢንተርፕርይዙ  
መጠየቁን አሠልጣኝ ወርቅነው  አስታወሰው፣ ኮሌጁ  
ኢንተርፕራይዞችን በመደገፍ አብሮ እንደሚሠራም 
ተናግረዋል፡፡

የኢንተርፕራይዙን ሃሳብ መነሻ በማድረግ  ይህ 
ማሽን  ለመሥራት መቻሉን አመልክተው፣  ሥራው 
በሚሠራበት ጊዜ  ኢንተርፕራይዙ  አብሮ እንዲሠራና 
እንዲያግዝ መደረጉን ገልጸዋል። ሃሳቡን ወደ ተግባር 
በመለወጥ ውጤታማ ሥራ ተሠርቶ ኢንተርፕራይዙ  
በጣም ተደስቶበት  እንዲሸጋገር የተደረገ የቴክኖሎጂ 
ውጤት መሆኑን አስታውቀዋል።  

ቀደም ሲል  ሃሳቡን ያቀረበውና በሙከራ ደረጃም 
የሻምፖና የኮንዲሸነር መሥሪያ ማሽን ለመሥራት ሞክሮ 

የነበረው ኢንተርፕራይዝ፣  ይህ ማሽን ሲሠራ ጀምሮ 
አብሮ ስለነበረ   ቀደም ሲል  የሠራው ማሽን የጎደለውን 
በመለየቱ  ያንን አሟልቶ  ተግባር ላይ እንዲውል 
ለማድረግ ጥረት እያደረገ  መሆኑን  አመላክተዋል። 

ይህ ማሽን የምርቱን ግብዓት ለማፍላት 300 ዲግሪ 
ሲንቲ ግሪድ ለመድረስ  40 ደቂቃ ይፈጃል። ይህ ማለት 
ማሽኑን መሙላት  እንደሚቻል የሚያሳይ ሲሆን፤ 
ማሽኑን 800 ሊትር ተሞልቶ፤ ማሞቂያው /ሂተሩ/ 300 
ዲግሪ ሲንቲ ግሪድ ከደረሰ ሙሉ አካሉ ስለሚያፈላው 
በ 40 ደቂቃ  800 ሊትር የሻምፖና የኮንዲሸነር 
ምርቶች  ማምረት ይቻላል ሲሉ አብራርተዋል፡፡

የሚመረቱት የንጽህና መጠበቂያ  የሻምፖና 
የኮንዲሸነር ምርቶች  ለተለያዩ አገልግሎቶች ይውላሉ። 
ሻምፖው ለእጅ፣ ለጸጉር ንጽህና መጠበቂያ የሚውል 
ሲሆን፤ ኮንዲሽነሩ ደግሞ ለጸጉር ንጽህና መጠበቂያ  
ይውላል።  

ማሽኑን ለመሽራት ሂተር፣ እስቴንለስ እስቲል ሽት 
ሜታል፣ የእስቴለስእስቲል ራውንድ ፓይፕ፣ የእስቴለስ 
እስቲል ፍላት አይርን፣ እና ከውጫዊው ክፍል በኩል  
ጋልባናይዝድ ሸት፣ ኖርማል ማይልድ እስቲል ላሜራ፣ 
ማይልድ ስቲል እስኩየርፓይፕ የመሳሸሉ ቁሳቁስ 
ጥቅም ላይ ይውላሉ። እነዚህ ቁሶቁስ በአብዛኛው  
በኮሌጁ ከሚገኙ ቁሳቀስ በቀላሉ ማግኘት መቻሉንም 
ይገልጻሉ። 

አሰልጣኝ ወርቅነው እንዳሉት፤ ማሽኑ ከውጭ 
ከሚመጣው ጋር ሲነጻጻር በዋጋም ቢሆን ተመጣጣኝ 
ነው። በኢንተርፕራይዙና መርካቶ ዶት ኮም ላይ 
ከተገኘው መረጃ መረዳት እንደተቻለውም፤ ከዚህ 
ማሽን ያነሳው  ከውጭ የሚገባው ማሽን 650 ሺህ 
ብር  ይሸጣል። ይህ  በሀገር ውስጥ የተሠራው ማሽን 
ከውጭው ጋር ሲነጻጻር ግን፤  በመጠንም ቢሆን  
በጣም ከፍ ያለ ሆኖ  የተሠራበት አጠቃላይ ውጭ 
ታስቦ 285 ሺህ564 ብር  ዋጋ ተተምኖለታል ። 

የማሽኑ  የዋጋ ልዩነት  ብቻ ያለው  ሳይሆን 
መጠኑም ቢሆን ለንጽጽር እንኳን የማይቀርብና በጣም  
የተሻለ ምርት መሆኑ በሀገር ውስጥ ብዙ መሥራት 
እንደሚቻል ማሳያ  እንደሆነ ገልጸው፤  ሀገር ውስጥ 
ያለን ውስጣዊ አቅም መጠቀም ከተቻለ ከዚህ በላይ 
የሆኑ የተሻሉ ሥራዎች መሥራት የሚያስችል አቅም  
እንዳለ ያሳያል ሲሉ ተናግረዋል። 

‹‹ይህ ማሽን በጥራትም ቢሆን የተሻለ ጥራት 
እንዳለው  ተረጋግጧል›› የሚሉት አሠልጣኙ፤ 
ማሽኑ ጥራቱን የጠበቀ ሲሆን የሚያመርታቸው 
ምርቶችም የተቀመጠላቸውን መስፈርት የሚያሟሉና 
ጥራታቸውን የጠበቁ  እንዲሆኑ ያስችላል። 

ይህ ማሽን ሀገር ውስጥ መሠራቱ ተመራጭ 
ከሚያደርገው ዋንኛ ነገር  ማሻሻል በተፈለገ ጊዜ 

በሚፈለገው መጠንና ልክ መሥራት የሚቻል መሆኑ 
ላይ ነው ያለት አሠልጣኙ፣  ጥገናም ሲያስፈልገው 
በቀላሉ ሊደረግለት እንደሚችል አስታውቀዋል። 
ማሽኑን ከመነሻው ጀምሮ እስከመጨረሻው ድረስ 
የሠሩት ባለሙያዎች በኮሌጁ እንደሚገኙ ጠቅሰው፣   
ማሽኑን ፈታትው መልሰው መግጠም እንደሚችሉና  
ጥገናም በሚፈልግ ጊዜ በፍጥነት አስፈላጊውን ጥገና 
ያደርጋሉ ሲሉ አስታውቀዋል። 

እሳቸው እንዳሉት፤ ከውጭ የሚገቡትን ማሽኖች 
ለመጠገን የማይቻልባቸው አጋጣሚዎች ይከሰታሉ። 
አብዛኛውን ጊዜ ከውጭ የሚመጡ ማሽኖች የተደበቀ 
ነገር ስላላቸው  አንዱን ነገር መጠገን ቢቻል ሌላ  
መጠገን የማይቻል ሊገጥም ይችላል። ከውጪ 
የሚመጡ ማሽኖች ሲጠገኑ ብዙ ነገሮች ሊባለሹ 
እንደሚችሉ አመልክተዋል፡፡

በኮሌጁ የተሠራው ይህ ማሽን ግን አብዛኛው ነገሩ 
በግልጽ  የተቀመጠ መሆኑን ጠቅሰው፣ ባብዛኛው  
በሀገር ውስጥ ባሉ መካኒኮች ሊጠገን የሚችል መሆኑን 
ተናግረዋል። ካልሆነም ማሽኑን የሠራው አካል ጥገና 
እንዲያደርግለት መጠየቅ  የሚቻልባቸው ሁኔታዎች 
መኖራቸውን ጠቁመዋል፡፡

እሳቸው እንዳብራሩት፤ ቴክኖሎጂዎች እንደየአ 
ሠራራቸው ለረጅም ጊዜያትና አጭር ጊዜ እንዲያገለግሉ 
ተደርገው ይሠራሉ። አብዛኛውን ጊዜ ከውጭ 
የሚመጡ ማሽኖችን ሲታዩ  ውጫዊ ገጽታቸው 
ያመራል፤ ጥራታቸው በዚያኑ ልክ የሆነ ይመስለናል፤ 
ነገር ግን ውበታቸው ስለሚሰብ ብቻ ጥራትም ሆነ 
ጥንካሬ ላይኖራቸው ይቻላል። እርግጥ  ነው አንድ 
ቴክኖሎጂ   ጥራትን ከጥንካሬና ውበት ጋር አዋህዶ 
ቢይዝ ይመረጣል። አዲሱ ማሽን  ጥራት ፣ ጥንካሬና 
ውበት እንዲኖረው  ታስቦበት የተሠራ ነው። 

እንደ አሠልጣኙ ማብራሪያ፤ ማሽኑን ለመሥራት 
ጥቅም ላይ የዋሉት ቁሳቁስ መጠን ጥንካሬ ያላቸው 
በመሆኑ ማሽኑ ለረጅም ጊዜያት አገልግሎት 
መስጠት የሚችል ነው። በውስጣዊ የማሽኑ ክፍሎች  
የተገጠሙት የፕሌትና ራውንድ ፓይፕ ደረጃቸውን 
የጠበቁ ናቸው። ውጫዊው የማሸኑ ክፍሎችም  
በሚፈለገው ልክ ደረጃቸውን የጠበቁ ቁሳቁስ 
የተገጠመለት ነው። 

ማሽኑ እጅግ ዘመናዊ ከመሆኑ የተነሳ አንድ ጊዜ  
ከበራ በኋላ ምንም መንካት ሳያስፈልገው በራሱ  
ይጠፋል። የሰአት መቆጣጣሪያ /ታይመር/ ስላለው  
ታይመሩ የተሞላው ደቂቃ ሲደርስ  ማሽኑ እንዲቆም 
ያደርጋል። 

በአሁኑ ወቅት ማሽኑ በአውደርዕይ ቀርቦ 
ህብረተሰቡ አውቆት እንዲጠቀምበት እየተደረገ  
መሆኑን ጠቁመው፤ ማሽኑ ተመርቶ ለተጠቃሚ 
እንዲያቀርብ ለኢንተርፕራይዙ መሸጋገሩን አመልክተ 
ዋል።  ኢንተርፕራይዙ አምርቶ ለህብረተሰቡ ተደራሽ  
በማድረግ ራሱም ተጠቅሞ ሀገርም ለመጥቀም  
እንደሚችል አስታውቀዋል። 

ኢንተርፕራይዙ ማሽኑን ከዚህ ባነሰም ሆነ 
በበዛ መጠን በሚፈለገው ልክ ማምረት እንደሚችል 
ጠቅሰው፤ የሃሳቡ አመንጪ ኢንተርፕራይዝ መጀመሪያ 
ላይ የጀመረው ማሽን ከአዲሱ ማሽን  በመጠን ያነሰ 
እንደነበርም   አስታውሰዋል። 

እሳቸው እንዳሉት፤ ኮሌጁ  ለአግሮ ፕሮሰሲንግ  
ሥራ ሊውሉ የሚችሉ ማሽኖችም አሉት። በተለይም  
ለዚህ ሥራ አስፈላጊ የሆኑ ሁለት ወርክሾፖች አሉት። 
ከውጭ የሚመጡ  ሁሉም ማሽኖች በሚባል ደረጃ 
ያሉት ሲሆን፣ በቂ አሠልጣኞችም አሉት። ይህ 
ሁሉ ብዙ ሥራዎች ለመሥራት የሚያስችል እምቅ  
አቅም እንዳለው ያመለክታል። በኮሌጁ የሚሠሩ 
ቴክኖሎጂዎች ብዙ ጊዜ  ከኢንተርፕራይዙ ፍላጎት 
የመነጩ  ናቸው። ‹‹እኛ ሠርተነው ኢንተርፕራይዙ 
ካላመረተው አንሥራም። ስለዚህ ኢንተርፕራይዞች 
አምርተው ለህብረተሰቡ ተደራሽ ማድረግ 
ይጠበቅባቸዋል። 

ተቋሙ በቀጣይም የኢንተርፕራይዞችን ፍላጎት 
መሠረት ያደረጉና የህብረተሰቡን ችግር የሚፈቱ 
ቴክኖሎጂን እንደሚሠራ ገልጸው፣ በኮሌጁ የተሠሩት 
ቴክኖሎጂዎች ወደ ኢንተርፕራይዞች ተሸጋግረው 
ለህብረተሰቡ ተደራሽ  ሆነው ጥቅም ላይ እንዲውሉ 
መደረጋቸውን  አሠልጣኙ  ተናግረዋል፡፡

የሻምፖና የኮንጂሽነር ማምረቻ ማሽን



ፖለቲካና ወቅታዊ 

  ወቅታዊ ትንታኔ

 አስቴር ኤልያስ

ኢትዮጵያ የምግብ ሉዓላዊነቷን ለማረጋገጥ በብዙ 
እየታተረች ትገኛለች። በአሁኑ ወቅት የክረምት ዝናብ 
ጠብቆ ማምረት ላይ ከመንጠልጠል ይልቅ ትኩረቷን 
በበጋ መስኖ ስንዴ ላይ በማድረግ ላይም ናት።  በተለይ 
በመስኖ ሥራ ላይ አተኩራ መንቀሳቀስን በመምረጧ 
ለውጥ ማየት ጀምራለች። ይሁንና ይህ በምግብ ራስን 
ለመቻል የሚደረግ ጉዞ በአንድ ግለሰብ ወይም በጥቂቶች 
ላይ ብቻ ተንጠልጥሎ መቅረት እንደሌለበት የዘርፉ 
ምሁራን ያስረዳሉ። 

ዛሬ የተለያዩ ሀገራት ሕዝባቸውን ለመቀለብ  ሲደክሙ 
ይስተዋላል። ጥቂት የማይባሉ ሀገራትም ምግብና 
ምግብ ነክ የሆኑ ምርቶችን በጥራትና በስፋት ለማምረት 
የማይጠቀሙት የቴክኖሎጂ አይነት የለም። ይህንን 
ለማረጋገጥ በሀገራቸው ምንም አይነት ምርት ለማምረት 
የሚያስችል ምቹ ሁኔታ ሳይኖር በጥቂት መሬትና 
እጅግ በጣም አነስተኛ በሆነ ውሃ፤ በብዛትና በጥራት 
በማምረታቸው ሕዝባቸውን ሲቀልቡ ይስተዋላሉ። 
ከራሳቸውም አልፈው ለሌላው ሀገር የሚተርፉ ሀገራት 
ስለመሆናቸው በየጊዜው ከሚነገረው መረጃ መረዳት 
ይቻላል። ከዚህም የተነሳ ጥቂት በማይባሉ ሀገራት ውስጥ 
በቴክኖሎጂው ዘርፍ ይበልጥ በመራቀቅ አዳዲስ ጉዳዮችን 
ለማፍለቅ ደፋ ቀና ማለት እንጂ የበልቶ ማደር ጥያቄ 
የማይነሳ ጉዳይ መሆን ከጀመረ ከራርሟል። 

ታዲያ በኢትዮጵያም ይህን ለማድረግ ችግሩ ምንድን 
ነው? ኢትዮጵያ የሰፊ መሬት፣ ዓመቱን ሙሉ ያለማቋረጥ 
የሚወርድ ወንዝ እና የመልካም አየር ንብረት ባለቤት 
መሆኗ የአደባባይ ምስጢር ነው። ይህን ጸጋ በመጠቀም 
ራስን በምግብ ለመቻል የሚያግድ ነገር እንደማይኖርም 
ይነገራል። በተለይ አሁን የተጀመረው የመስኖ ሥራ 
ትክክለኛው መንገድ እንደሆነም የሚያመላክቱ አሉ፡፡

በእርግጥ ኢትዮጵያ በመስኖ ማልማት የሚያስችላት 
ምን ምቹ ሁኔታ አለ? ስንል የዘርፉን ባለሙያዎች 
ጠይቀናል። በአዲስ አበባ ዩኒቨርሲቲ የቴክኖሎጂ 
ኢንስቲትዩት መምህርና የመስኖ ኤክስፐርት በለጠ 
ብርሃኑ (ዶ/ር) አንዱ ናቸው። እርሳቸው እንደሚሉት፤ 
ኢትዮጵያ በመስኖ ልማት አበክራ ካልሠራች በስተቀር 
ሕዝቧን በትክክል መመገብም አትችልም። መሠረታዊ 
ከሚባሉት ከየትኞቹም ሀገሮች ከሠሩትና ካደጉት አንጻር 
የመጀመሪያ ትኩረታቸው የምግብ ሰብል ማምረት ነው። 
ለዚያ ደግሞ መስኖ ወሳኝ ነው። 

እስከ ዛሬ ድረስ ግብርናችን እንደ ሀገር ሲከተል 
የነበረው በዝናብ ማብቀልን ነው። አሁን ያለው የአየር 
ንብረት መለዋወጥ ደግሞ በዚያ መልኩ ለመቀጠል 
የሚያስችል ካለመሆኑም በላይ በዝናብ በማምረት 
የምግብ ዋስትናን ለማረጋገጥ የሚታሰብ አይደለም። 
ስለዚህ በተለዋዋጭ የአየር ንብረትም ሆነ በተለያዩ 
ምክንያቶች በዝናቡ ብቻ በዓመት አንድ ጊዜ እያረስን 
መኖር ወደማንችልበት ሁኔታ ላይ ደርሰናል። ለዚህ 
አንደኛው ምክንያት ሕዝባችንም በቁጥር ማደጉ ተጠቃሽ 
ነው። በዝናብ የሚመረተው ምርታማነትም ቀንሷል። 
ስለዚህ የግድ ወደመስኖ ልማት መምጣት ያስፈልጋል 
ሲሉም በለጠ (ዶ/ር) ተናግረዋል። 

እርሳቸው፤ “ወደመስኖ ልማት እንምጣ ሲባል 
መታየት ያለበት አንዱና ዋናው ነገር ምቹ ሁኔታው 
ነው” ይላሉ። የመጀመሪው ምቹ ሁኔታ መሬት ነው። 
ምክንያቱም መስኖ እናልማ ሲባል የሚለማበት መሬት 
የግድ ነው። በብዙዎች ዘንድ ይነገር የነበረው ኢትዮጵያ 
ለመስኖ ብዙ ጊዜ የሚመች ቦታ የላትም የሚል ነው። ይህ 
ግን የተሳሳተ ግንዛቤ ነው ሲሉ ያስረዳሉ። 

በለጠ (ዶ/ር) እንደሚሉት፤ ከዚህ አንጻር ሲወሰድ 
ተዳፋቱ፣ ጉብታው፣ ሜዳው እየተባለ ይለያያል 
እንጂ የግብርና ሚኒስቴር የሚያወጣው መረጃ 
እንደሚያመለክተው ከሆነ በአጠቃላይ ገጸ ምድራችን 
ወደ 112 ሚሊዮን ሔክታር መሬት ነው። ከዚያ ውስጥ 
74 ሚሊዮን ሔክታር መሬት ወይም ደግሞ 70 በመቶ 
አካባቢ የሚለማና ለእርሻ የሚሆን መሬት ነው። ይህንን 
ያህል መሬት እስካሁን በመጣንበት ዝናብን ብቻ ጠብቆ 
በማረስ ሊመጣ የሚችል ለውጥ አይኖርም። ይህ ሁሉ 
መሬት ያላረስነው ሀብታችን ነው፡፡

“የየዓመቱ ሪፖርቶች መለያየት እንደ ተጠበቀ ሆኖ 
ግን እስከ ዛሬ ያሉት ሪፖርቶች እንደሚያሳዩት ከ16 

እስከ 20 ሚሊዮን ሔክታር መሬት ማልማታችንን ነው” 
የሚሉት የመሰኖ ኤክስፐርቱ በለጠ (ዶ/ር)፣ ይህ ማለት 
ከ74 ሚሊዮን ሔክታር መሬት ውስጥ ነው በማለት 
ይገልጻሉ። ይህ ደግሞ ገና ብዙ ያላለማነው መሬት እንዳለ 
የሚሳይ ነው ብለዋል።  

ስለዚህ ከመስኖ ልማት አንጻር ስንመለከት ይህ 
መሬት ምንም የተወሳሰበ ቴክኖሎጂ ሳንጠቀም ማልማት 
የሚያስችለን እንደሆነ ጠቅሰው፤ ቀለል ያለ ቴክኖሎጂ 
ብቻ በመጠቀም በቀጥታ ሊለማ የሚችለው እንደሆነም 
አመልክተዋል። በአዲስ አበባ ዩኒቨርሲቲ ጥናት የገመትነው 
እስከ 20 እና 21 ሚሊዮን ሔክታር መሬት ብለን ነው። 
በዚህ መልኩ የተለያዩ ጥናቶችም የየራሳቸውን ግምት 
አስቀምጠዋል። ይህ ከመሬት አንጻር በመደበኛ የውሃ 
ፍሰት ሊለማ የሚችል መሬት ማለት ነው። በዚህ መልኩ 
እስከ ሃያ ሚሊዮን ሔክታር መሬት ማልማት እንችላለን። 
ይህ ከመሬት አንጻር ነው ሲሉ ተናግረዋል። 

እንደ በለጠ (ዶ/ር) ገለጻ፤ በመሠረቱ ሁልጊዜ የመስኖ 

ልማት ሲነሳ ምቹ ሁኔታዎች ናቸው የሚባሉት መሬትና 
ውሃ ናቸው። ከዚህ አንጻር ለመስኖ ልማት ሁለተኛ ምቹ 
ሁኔታ ውሃ ነው። ኢትዮጵያ በተለያየ መልኩ የሚገለጽ 
የውሃ ሀብት አላት። 

አሁን ባለው ሁኔታ ከሆነ ግን ያለው አተያይ ኢትዮጵያ 
ያላት የውሃ ምንጭ እንጂ የውሃ ሀብት አይደለም። 
እንዲህ የተባለበት ምክንያት ደግሞ ስላላጠራቀምነው፣ 
ስላልያዘነውና ስላልተቆጣጠርነው ነው። በአብዛኛው 
ውሃችን የሚፈሰው በክረምት ወቅት ነው። ከ70 በመቶ 
በላይ የሚሆነው የኢትዮጵያ የውሃ ምንጭ በክረምት 
ወቅት የሚገኝ ነው። በበጋ ወቅት የምናገኘው አነስተኛ 
ውሃ ነው። ስለዚህ በየጊዜው መጠቀም አንችልም ማለት 
ነው።  

በሌላ በኩል ደግሞ አብዛኛዎቹ ወንዞቻችን ድንበር 
ተሻጋሪዎች ናቸው። ስለዚህ ውሃን ካላቆርን፣ ካልያዝን 
እና በግድ ካልተቆጣጠርን በስተቀር ውሃችን የውሃ ሀብት 
አይሆንም። ውሃ ሀብት እንዲሆን በግድብ መያዝ ይግድ 
ይላል። በግድብ ከያዝነው አንጻር ሲታይ በጣም አናሳ 
ነው። አሁን ባለን (በየዓመቱ ታዳሽ የሚሆነው) አነስተኛና 
መለስተኛ ግድቦች የያዝነው ውሃ ወደ 40 ሚሊዮን 
ሜትር ኪዩብ ብቻ ነው፡፡

በአጠቃላይ በገጸ ምድር ወደ 122 ወይም  134  
ቢሊዮን ሜትር ኪየብ ውሃ አለን የሚሉ መረጃዎችና 
ማስረጃዎች እንዳሉ የሚናገሩት የመስኖ ኤክስፐርቱ፣ 
አነስተኛውን ማለትም 122 ቢሊዮን ሜትር ኪዩብ ውሃ 
የተባለውን ቁጥር ወስደን ብንፈትሽ ከዚህ ውስጥ እኛ 
በፈለግነው መንገድና በፈለግነው ሰዓት ልንጠቀምበት 
የምንችለው ብለን ያስቀመጥነው ውሃ 40 ሚሊዮኑን 
ብቻ ነው ይላሉ። ስለዚህ ከዚህ አንጻር በብቃት ሀብት 
አለን ማለት አያሰኝም። ነገር ግን ሀብታችንን ማደራጀት፣ 
ማጠራቀምና መቆጣጠር ከቻልን የመስኖ ልማታችንን 
ለማሳደግ የሚያስችለን የውሃ ሀብት አለን። ስለዚህ ውሃ 
እና መሬት ካለ መስኖ አለ ማለት ይቻላል። 

ከሰሞኑን የኢፌዴሪ ጠቅላይ ሚኒስትር ዐቢይ 
አሕመድ (ዶ/ር) በሕዝብ ተወካዮች ምክር ቤት ቀርበው 
በፓርላማው አባላት ለተነሱ ጥያቄዎች ምላሽና ማብራሪያ 
በሰጡበት ወቅት እንደተናገሩት፤ ዘንድሮ ከሃያ አራት 
ሚሊዮን ሄክታር በላይ ለማረስ እቅድ ተይዟል። ለወጡ 
እንደመጣ ኢትዮጵያ የምታርስ የነበረው 14 ነጥብ 7 
ሚሊዮን ሄክታር መሬት ነው።

“ዘንድሮ ከተሳካልን በዚህ ላይ 10 ሚሊዮን ሄክታር 
መሬት እንጨምራለን፡፡” ያሉት ጠቅላይ ሚኒስትሩ፣ 
ኢትዮጵያ ከ 35- 40 ሚሊዮን ሄክታር መሬት ማረስ 
እንደምትችል ተናግረዋል። በኖራ መሬቷን ማከም 
ከቻለች፣ ውሃ የሌለባቸውን ቦታዎች ውሃ እንዲያገኙ 
ማድረግ ከቻለች፣ ገና ትልቅ አቅም አላት። ነገር ግን 
24- 25 ሚሊዮን ሄክታር መሬት ማረስ ትልቅ እምርታ 
ስለሆነ የምክር ቤቱ አባላትም ሚናቸውን ከተወጡ በኑሮ 
ውድነትም በኢኮኖሚ እድገት ላይም ከፍተኛ ለውጥ 
ልናመጣ እንችላለን፡፡” ብለዋል።

ለመስኖ ልማት በዋነኝነት ምቹ ሁኔታዎች ናቸው 
የሚባሉት መሬትና ውሃ ናቸው፤ ይህ ደግሞ ትልቁ ጉዳይ 
ነው ሲሉ የጠቀሱት ደግሞ የመስኖ ባለሙያዎች ናቸው። 
ከዚህ ወጣ ተብሎ ሲታይ ደግሞ ሌላው የሚያስፈልገው 
ምቹ ሁኔታ የሰው ሃይል ነው ሲሉ ገልጸዋል። ኢትዮጵ 
ደግሞ የሰው ሃይል አላት። የእርሻ ልማት ስራዋን በተለይ 
በመስኖ ስታደርገው በጣም በርካታ ሠራተኞችን መያዝ 
የሚያስችል መሆኑን ጠቅሰዋል፡፡

አንድ አነስተኛ ምናልባትም እስከ አምስት ሔክታር 
መሬት ላይ ሊለማ የሚችል የግለሰብን የመስኖ ቦታ 
ብንወስድ በርካታ ሰዎችን ማስተናገድ የሚችል ነው። 
መሬቱን ከሚያለማው ጀምሮ ዘር እስከሚመርጠው 
የአግሮኖሚ ባለሙያ፣ ስለአፈር የሚያጠናው ባለሙያ፣ 
የውሃውን ፍሰት የሚቆጣጠረው ባለሙያ፣ ከዚያ ደግሞ 
ወደገበያ የሚወስደው የገበያ ባለሙያን ጨምሮ በርከት 
ያሉ አካላትን የሚያሳትፍ በመሆኑ ሰፊ የሥራ እድል 
ያለው መስክ ነው ብለዋል። ይህ ሁሉ የሰው ሀብት ደግሞ 
ኢትዮጵያ አላት። እነዚህን ባለሙያዎች ዩኒቨርሲቲዎቻችን 
በስፋት እያመረቱ ይገኛሉ። በብዙዎቹ ዩኒቨርሲቲዎች 
የመስኖና ተያያዥነት ያለውን ባለሙያ ያስመርቃሉ። 
ስለዚህ ሌላው ምቹ ሁኔታ የሰው ኃይል ነው። ነገር ግን 
ትልቁ ችግር የሚባለው በአግባቡ ያለውን የሰው ኃየል 
ማሰማራቱ ላይ ነው ሲሉ ያብራራሉ።    

እንደ ዶክተር በለጠ  ገለጻ፤ በሕዝብ ስርጭት አንጻር 
ሲታይ አበብዛኛው የኢትዮጵያ ሕዝብ ወጣት እና ገና 
በጉልምስና የእድሜ ክልል ውስጥ ያለ ነው። አሁን 
ያለንበት አማካይ እድሜ ስታቲስቲክ እንደሚያመለክተው 
ወደ 18 ዓመት ነው። ይም ማለት ደግሞ አብዛኞቹ ልጆች 
ናቸው ማለት ነው፡። ብዙ ወጣቶች አሉ ማለት ደግሞ 
በብዙ ማምረት እንችላለን ማለት ነው። ይህ አንዱ 
መታየት የሚችል ምቹ ሁኔታ ነው ብለዋል። 

በሌላ በኩል ኢትዮጵያ ሊያሠራ የሚችሉ ፖሊሲዎች 
አሏት። ከሕገ መንግሥቱ ጀምረን እየወረድን ብንሄድ 
እንድናለማና በምግብ ራሳችንን እንድንችል የሚያበረታቱ 
ፖሊሲዎች ናቸው። የበጀት ቀመር ሲደለደል ሁሉ 
ቅድሚያ ከሚሰጣቸው መካከል አንዱ ነው። ብዙ ጊዜ 
ቅድሚያ የሚሰጣቸው ከጤና ቀጥሎ የምግብ ሰብል 
ማምረት ነው ሲሉ ጠቅሰው፤ ይህን ሁሉ ሲታይ ምቹ 
ሁኔታዎች ብዙ ናቸው ያስብለናል ሲሉ አመልክተዋል። 

የመስኖና እና ቆላማ አካባቢ ሚኒስቴር፣ ከዚህ 
ቀደም የተለያዩ ፕሮጀክቶችን ነድፎ የመስኖ ፍኖተ ካርታ 
ለማዘጋጀት እንስቃሴ ሲያደርግ መቆየቱን የሚናገሩት 
ደግሞ በሚኒስቴሩ የመስኖ ምርምር ዴስክ ኃላፊ 
አቶ ያሬድ ሙላቱ ናቸው። እርሳቸው እንደሚሉት፤ 
በኢትዮጵያ አስር ሚሊዮን ሄክታር መሬት ያህል አቅም 
ቢኖርም በዚህ ዓመት በተደረሰበት ደረጃ በመስኖ 
ማልማት የተቻለው አንድ ነጥብ ሁለት ሚሊዮን ሔክታር 
ያህል መሬት ብቻ ነው፡፡

ከመስኖ ልማት አኳያ ያለንን የተፈጥሮ ሀብት 
በመረዳት አንፃር ክፍተቶች አሉ የሚሉት ኃላፊው፣ 
ኢትዮጵያ ከፍተኛ የገፀ ምድር የውሃ ሀብት ቢኖራትም 
በመስኖ መሠረተ ልማቱ ላይ ሰፊ ተግዳሮቶች እንደነበሩ 
ያመለክታሉ። ከእነዚህም መካከል ለአብነት ያህል 
በአብዛኛው የሀገራችን አካባቢዎች ክረምቱን ተከትሎ 
ለሶስት ወራት ያህል የሚገኘው የውሃ መጠን ከፍተኛው 
ሲሆን፣ ይኸውም 70 በመቶውን የሚይዝ ነው። ቀሪዎቹ 
ዘጠኝ ወራት ደግሞ የውሃ እጥረት የሚከሰትበት ጊዜ 
ነው። 

የኢትዮጵያ ተፈጥሯዊ አቀማመጥ ከፍ ያለ ስለሆነም 
የሚገኘው ውሃ 96 በመቶ ያህል ወደ ጎረቤት ሀገራት 
የሚፈስ ነው። ትልቁ ተግዳሮት የሆነው አንዱ ይህ ነው 
ይላሉ። በመሆኑም በመስኖ ዘርፉ የጎረቤት ሀገራትን 
ተጠቃሚነት ታሳቢ ባደረገ መልኩ ሀገራችን መጠቀም 
ያለባትን መጠቀም ይኖርባታል ሲሉ ያስረዳሉ፡፡

አቶ ያሬድ እንደሚሉት፤ መስኖ እንደ ሀገር የህልውና 
ጉዳይ ነው። መስኖ የምርጫ ጉዳይ ሳይሆን የግድ 
አስፈላጊ ነው፤ ይሁንና ይህን የመረዳት ጉዳይ ላይ ዛሬም 
ቢሆን ያልተፈታ ችግር ነው። ዛሬም የግንዛቤ እጥረት 
ትልቁ ተግዳሮት ነው። መስኖ ለኢትዮጵያ የምርጫ ጉዳይ 
አይደለም፤ የህልውና ጉዳይ ነው የሚል ግንዛቤ ሊዳብር 
የግድ ነው። 

በሌላ በኩል ደግሞ ተቋማት እና በባለድርሻ አካላት 
ዘንድ የአቅም እጥረት አለ። ከመንግሥት ተቋማት ጀምሮ 
መስኖ ላይ እየሠሩ የሚገኙ የልማት ድርጅት ላይ የአቅም 
እጥረት ይታያል። የግል ዘርፉ ተሳትፎ አነስተኛ ነው። 
የግል ዘርፉ እንዲያድግ በሚያስችል ደረጃ ባለመደረሱ 
እስካሁን መስኖ ላይ የግሉ ዘርፍ አቅም በሚፈለገው ልክ 
መምጣት አልቻለም። እሱን ችግር ለመፍታት ፕሮግራም 
ተነድፎ፣ ፍኖተ ካርታ ተቀርጾ  የመስኖ አቅም ለማሻሻል 
ጥረት ያስፈልጋል። የሙያ ብቃት እጥረትም ስለሚታይ 
ተግባር ተኮር እውቀትና ክህሎት እንዲኖር ለማድረግ 
ሥራ በመሠራት ላይ ይገኛል። 

ትልቁ ተግዳሮት ያለንን የመስኖ ሀብት በቁጥር 
አለማወቅ ነው። እስካሁንም በመንግሥት ተቋምም ሆነ 
በተለያዩ አካላት የተደረጉ ጥናቶች የተለያዩ ናቸው። ነገር 
ግን በአሁኑ ወቅት ይህንን ችግር ለመፍታተ የተለያዩ 
ጥረቶች እየተደረጉ ናቸው ብለዋል። 

ስለዚህ ኢትዮጵያ መስኖን ለማልማት የሚያስችል 
የመሬት፣ የውሃ፣ የሰው ኃይልና ማምረት የሚችል አቅም 
እያላት ራስን በምግብ ለመቻል መታተር የግድ እንደሚላት 
የዘርፉ ባለሙያዎች ተናግረዋል። ያሉት ምቹ ሁኔታዎች 
ሁሉ ተደምረው ውጤት በመሆን በምግብ ራስን ለመቻል 
ለሚደረገው ጉዞ ከፍተኛውን ሚና መወጣት እንዳለበትም 
አመልክተዋል። ለዚህ ሁሉ ስኬት ግን ግንዛቤው ዳብሮ 
ትብብሩም ጎልብቶ መታየት ቅድሚያ የሚሰጠው ተግባር 
ነው ብለዋል። 

የመስኖ ልማትና የኢትዮጵያ ተጠቃሚነት 

ኢትዮጵያ መስኖን 
ለማልማት 

የሚያስችል የመሬት፣ 
የውሃ፣ የሰው ኃይልና 
ማምረት የሚችል አቅም 
እያላት ራስን በምግብ 
ለመቻል መታተር የግድ 
እንደሚላት የዘርፉ 
ባለሙያዎች ተናግረዋል

ሴቶች
ማህበራዊ

አዲስ ዘመን   ማክሰኞ ሐምሌ 30 ቀን 2016 ዓ.ም

ሰሚራ በርሀ

ሴቶች ከፈለጉ ማሳካት የማይችሉት ጉዳይ አይኖርም፤ 
ከአንድ ነገር በላይ የሆኑት ተግባራትን በተመሳሳይ 
ሰዓት ማከናወንም አይሳናቸውም የሚል እምነት አላት። 
የውስጧን ጥሪ ተከትላና ጊዜ ሰጥታ በማብሰልሰል 
ውስጥ ለተፈጥሮ የቀረበ ማንነቷን ሊያንጸባርቅ የሚችል 
ለትውልድ የሚተላለፍ ሌጋሲ እንዲኖራት ምኞቷ ነበር። 
በዚህም ለዓላማዋ ቁርጠኛ በመሆን ለሌሎች እውን መሆኑ 
የሚያጠራጥር ለእርሷ ግን የታያትን ህልሟን ወደ መሬት 
በማውረድ የሀገራችን ሀብት የሆነውን ቀርቀሃ በመጠቀም 
በፋሽን ኢንዱስትሪው ላይ ተፈላጊ የሚባሉ ምርቶችን 
በማቅረብ ደንበኞችን አፍርታለች። ቀርከሃን በማስተዋወቅ 
መጠቀምና ለእናቶችና ለወጣቶች የሥራ እድል መፍጠር 
የሚችልና ተጠቃሚ የሚያደርግ ተቋምም መስርታለች። 
በዛሬው ገጻችን ብዙም ትኩረት ያልተሰጠውን ቀርከሃን 
በመጠቀም ከሌሎች የሀገራችን ሀብቶች ጋር በማጣመር 
የተለያዩ የእደ-ጥበብ ውጤቶችን፣ ጌጣጌጦችና ቦርሳዎችን 
በመሥራት ለብዙዎች ያስተዋወቀች እንስት የሕይወት ጉዞ 
እናጋራችኋለን። መልካም ንባብ፡፡

ወይዘሮ ትዕግስት አበበ ትባላለች። ዲዛይነር፣ የጤና 
አዳም ድርጅት መሥራችና ባለቤት ናት። ትውልዷ በባህር 
ዳር ከተማ ሲሆን፣ እድገቷ ደግሞ በጅማ ከተማ ነው። 
“በጅማ ከተማ ማደጌ ዛሬ ላይ ላለው ማንነቴ አስተዋጽኦ 
አለው” የምትለው ትዕግስት፣ ለእደ-ጥበብ ውጤቶች 
ቅርብ እንድትሆንና እንድትሳብ ያደረጋት እንደነበር 
ታስታውሳለች። ‹‹አጎቴ የተለያዩ ማበጠሪያዎችንና 
ከእንጨት የሚሠሩ ወንበሮችን ይሠራ ስለነበር እንድንሞክር 
ያደርገን ነበር፤ በልጅነቴ ቅርጻቅርጽ መሥራትና ስዕል መሳል 
በጣም እወድ ነበር፡፡›› በማለት ከእደጥበብ ውጤቶች ጋር 
የተቆራኘውን የልጅነት ጊዜዋን ታስታውሳለች። 

በልጅነቷ ጥናት ማድረግ፣ መመራመር 
የሚያስደስታትም ነበረች። በመሆኑም የተለያዩ ጥናቶችን 
ለመሥራት ያስችለኛል ያለችውን የትምህርት ክፍል ማለትም 
የሜዲካል ላቦራቶሪ በጅማ ዩኒቨርሲቲ ተቀላቀለች።  

ትዕግስት በትምህርቷ ጥሩ ውጤት ነበራትና  በጊዜው 
የአዲስ አበባ ዩኒቨርሲቲ ለሴቶች ባቀረበው የሁለተኛ 
ዲግሪ ነጻ የትምህርት እድል ለመሳተፍ ወደ አዲስ አበባ 
ለመጀመሪያ ጊዜ መጣች።  በዚህ አጋጣሚ ነበር  ተማሪ 
ሳለች የተሳበችበትን አየር መንገድ የተቀላቀለችው። ‹‹የ11ኛ 
ክፍል ተማሪ እያለሁ ወደትምህርትቤታችን  በምንሄድበት 
መንገድ  የኢትዮጵያ አየር መንገድ ትኬት ቢሮ ነበርና በዚያ 
የሚሠሩ ሰዎች   ሲያዩን ያላችሁ ቁመና ለአየር መንገድ 
ይሆናል ታውቃላችሁ ወይ? እያሉ  ስለ አየር መንገድ 
ነግረውን ነበር፡፡›› የምትለው ትዕግስት፣ ይህንን መረጃ ይዛ 
የነበረች ጓደኛዋ አስቀድማ በአየር መንገድ በማመልከቷ 
እድሉን እንድትጠቀም መረጃውን አጋራቻት ። ይህ መረጃ 
አዲስ አበባ ለመጣችው ትዕግስት ጥሩ እድል ነበርና 
ከትምህርቷ ጋር ጎን ለጎን ለማስኬድ የሚያስፈልጋትን 
የትምህርት ማስረጃ ካሟላች በኋላ ማመልከቻውን 
አስገብታ የተቀመጡ መስፈርቶችን ለማለፍ ቻለች።  
ትዕግስት አዲስ ምሩቅ በመሆኗ የትምህርት እድሉ ለሌሎች 
በሥራ ቆይታቸው ልምድ ላላቸው ሰዎች ተላለፎ መሰጠቱን  
ታስታውሳለች። 

በመሆኑም ትኩረቷን አየር መንገድ ላይ አደረገች፤ 
በዚያም ፈተናውን  በማለፏ  የሶስት ወር ሥልጠና ወስዳ 
አየር መንገድን ተቀላቀለች።  በአየር መንገድ የነበራት 
የሥራ ቆይታ አንድ ከከፍተኛ ትምህርት ተቋም ተመርቃ 
ለወጣች ሴት አዲስ ዓለም እንደነበር የምታነሳው ትዕግስት 
በሕይወቷ ለገነባቻቸው ልምዶች አስተሳሰቦች ትልቅ ድርሻ 
እንዳለው ታነሳለች። ከሰዎች ጋር ለመግባባትም እንዲሁ 
በጅማ የነበራት አስተዳደግና የማህበራዊ ሕይወት በእጅጉ 
ጠቅሟታል። በአየር መንገድ ውስጥ የተለያዩ ሀገራት 
ላይ የመብረርና ብዙ ሀገራትን የመጎብኘት፣ አዳዲስ 
ሰዎችን መተዋወቅ እና ሌሎች ሀገራት ያላቸውን ሀብት 
የሚጠቀሙበትን መንገድ ትመለከት ነበር። 

በሥራ ሕይወት ቆይታዋም ለዓለም የምትሰጠው 
አበርክቶ ራሷን በቀጣዩ ትውልድ የምታስጠራበት የራሷን 
ሌጋሲ የምታስቀጥልበት ዘርፍ  መገንባት በትዕግስት 
ልብ ውስጥ ሁልጊዜም የሚመላለስ  ሃሳብ ነበር። ‹‹ከእኔ 
አልፎ ለሌሎች የሚተርፍ ዓላማ ያለው ሥራን መሥራት 
ለትውልድ ትቼ የማልፈው ነገር እንዲኖር ሁሌም እፈልግ 
ነበር። አየር መንገድ ግን እንኳን ሰራሁበት ብዬ የምኮራበት 

ተቋም ነው፤ ምክያንቱም  ሀገሬን ወክዬ ወደ በርካታ ሀገራት 
ለመሔድ እድሉን አግኝቻለሁ፡፡›› 

ትዕግስት፣ ለመሥራት የምታስበውን ነገር በውስጧ 
እያብሰለሰለች ሕይወቷን ቀጠለች፤ ትዳር መሠረተች፤ 
የልጆች እናትም ሆነች። ይህ ሁሉ ኃላፊነት ግን ሌጋሲዋን 
ልትቀጥል የምትችልበትን ሃሳብ ከማውጠንጠንና 
ከመፈለግ አላገዳትም። ምክንያቱም በትውልድ ውስጥ 
ባለቤት ሆነው ሥራዋን ከሚረከቧት ውስጥ ልጆቿም 
ጭምር ይገኙበታልና፡፡

ትዕግስት፣ “ምን እንደሆነ ባላውቀውም ግን ጤና አዳም 
የሚለው ስም ሁሌም አዕምሮዬ ውስጥ ነበር፤  ምክንያቱም 
ሀገራችን የብዙ  ተፈጥሮ ሀብት   ባለቤት ናት። በመሆኑም 
ይህንን የተፈጥሮ ሀብት በመጠቀም ከፕላስቲክ ምርቶች 
ጋር ያለንን ቁርኝት ትተን ተፈጥሯዊ በሆነ መንገድ ጤናማ 
የሆነ ሕይወት መከተል የሚለው እሳቤ በውስጤ ነበር።›› 
በተጨማሪም ትዕግስት በምትበርባቸው ሀገራት ያሉ ዜጎች 
ሀብታቸውን የሚጠቀሙበትን መንገድና ሀገራቸውን 
ለማስጠራት የሚሄዱበት ርቀት ሲያስደንቃት በሀገራችን 
ያለው የተፈጥሮ ሀብት የሰው ኃይል እያለ በዓለም ደረጃ፣ 
ሀገር እንደአምራች የምትጠራባቸው ምርቶች ውስን መሆን 
ቁጭትን ፈጥሮባታል።  

ይህንን ቁጭት ለመወጣት ትክክለኛ ሆኖ ያገኘችው 
ሰዓትም ሶስተኛ ልጇን ነፍሰጡር ሳለች የኮቪድ 19 
ወረርሽኝ ዓለምአቀፍ ስጋት መሆኑ ተገልጾ ነበር፤ ወቅቱም 
ብዙ እንቅስቃሴዎች ላይ እገዳ የተጣለበትና ሠራተኞች 
ረጅም ጊዜን በቤታቸው ለማሳለፍ የተገደዱበት ጊዜ ነበር። 
በቤት ውስጥ ረጅም ጊዜን ስታሳልፍ  የተለያዩ ልትሰራው 
የምታስበውን ማጥናት ጀመረች  በዚህም  በምታስብበት 
ወቅት  ትኩረቷን  የሳበው  ቀርከሃ ነበር። ‹‹በሌሎች ሀገራት 
በምበርበት ጊዜ የቀርከሃ ውጤት የሆኑ  የቤት ውስጥ 
መገልገያዎችን  በጥራት ተሠርተው አይቼ  አውቃለሁ፡፡›› 

ቀርከሃ በሌሎች ሀገራት ላይ ትልቅ ቦታ ያለው ሲሆን፣ 
በሀገራችን ግን ሀብቱ፣ በስፋት ቦታ ያልተሰጠው መሆኑን 
ታነሳለች። ‹‹በአፍሪካ ከሚገኘው የቀርቀሃ ሀብት 67 በመቶ 
የሚሆነውን የምታበቅለው   ኢትዮጵያ ስትሆን፣ ከአለም 
ደግሞ አስረኛ ናት፡፡›› የምትለው ትዕግስት፣ የቀርቀሃ 
ሀብትን እንዴት ወደሌሎች ምርቶች መቀየር ይቻላል 
የሚለውን ጥናት ማድረግ ጀመረች። ይህን ጊዜ የትዕግስት 
ለተፈጥሮ ያላት ቅርበትና ልትሠራበት የምታስበው ጉዳይ 
ከቀርቀሃ ጋር የተዋሀደ ሆኖ አገኘችው። 

ሥራዋን ለመጀመር ከባለቤቷ ጋር ከመከረችበት 
በኋላም ቀርቀሃን ለማግኘት  ወደትፈልገው  ውጤት 
ለመቀየር የሚያስችላትን ሥልጠና ለመውሰድ 
ወደምትችልበት ድርጅት አቀናች፤ ሃሳቧን ካጋራች በኋላ 
በጊዜው ቀርከሃ ላይ ሥልጠና የሚሰጥ የወጣት ሴቶች 
ማጎልመሻ ማዕከል ውስጥ የተለያዩ ሥልጠናዎችን 
በመውሰድ ለመጀመርያ ጊዜ ሙከራዋን ያደረገችውም 
በቀርቀሃ የተሠራ የጸጉር ማበጠርያ  የእጅ ጌጦች፣ የቁልፍ 
መያዣዎች እንዲሁም አንድ ቦርሳ  ከአፍሪካ ጨርቅ 
ጋር በማድረግ  በመሥራት  ጀመረች። ለመጀመሪያ ጊዜ 
የሠራችውን ቦርሳ ይዛው ስትወጣ ብዙዎች አድናቆትን 
ይቸሯት ነበር። በማዕከሉም ተከታታይ ሥልጠናዎችንም 
አገኘች። 

ትዕግስት ይህ ሃሳብ ምንም እንኳን በውስጧ ቢኖርም 
በዙሪያዋ ያሉ ሰዎችን ማሳመን ይጠበቅባት ነበር።  
በመሆኑም  ራሷን ወደ ሥራዋ ሙሉ ለሙሉ ትኩረት 
ለማድረግ  የንግድ ፍቃዷን አውጥታ ወደ ሥራ ገባች። 
የድርጅቷ ስያሜም “ጤና አዳም” ሲሆን፣ ዓለምአቀፍ 
ብራንድ ሆኖ ኢትዮጵያን ሊያስጠራ የሚችል፣ ተፈጥሯዊ 
ምርቶችን የሚያስተዋውቅና ለእናቶች እና ለብዙሃን 
ወጣቶች ሥራ እድል መፍጠር የሚችል እንዲሆን ጤና 
አዳም ተመሠረተ። 

ቀጣዩ ሥራ የነበረው ቀርከሃ ሀብትን ማፈላለግና 
ለጌጣጌጥ ሥራ እንዲውል ቀርቀሃውን መግዛት ነው፣ 
ከዚያ በኋላ የሚፈለገውን ደረጃ እንዲይዝ ባለሙያ 
ማግኘት በራሱ አንዱ ፈተና እንደነበር ትዕግስት 
ታስታውሳለች። በመሆኑም ቀርቀሃውን ወደሚፈለገው 
ቅርጽ ለማምጣት የሚያልፍበት ሒደት ድምጽ ያላቸውን 
ማሽኖች እንድትጠቀም የሚያደርግ በመሆኑ የመሥሪያ ቦታ 
ለማግኘት ተቸግራ ነበር። በዚህ ወቅትም በሥራዋ ያገዟትን 
ዘርፉ ላይ የነበሩ ጥቂት ባለሙያዎችን ታመሰግናለች፡፡

ከዚያም ባገኘቻቸው ባለሙያዎች የራሷን ዲዛይን 
በመፍጠርና እውን በማድረግ ለመጀመሪያ ጊዜ ሥራዎቿን 

ይዛ የተገኘችበት ኤግዚቢሽን ላይ 
የቁልፍ መያዣዎች፣ ጌጣጌጦች 
ሰዎች ለመጀመሪያ ጊዜ ሲገዟት 
የተሰማትን ደስታ አሁንም ድረስ 
ታስታውሰዋለች። በቀርቀሃ የተሠሩ 
የእደ-ጥበብ ውጤቶችን ይዛ 
በምትቀርብበት ወቅት ብዙ በጎ 
ያልሆኑ አስተያየቶች ቢገጥሟትም 
እሷ ግን ምርቶቹን ሊረዱ ይችላሉ 
በምትላቸው ሰዎች ኤግዚቢሽኖች 
መድረኮች፣ ኤምባሲዎች የሚያዘጋ 
ጇቸው ባዛሮች ላይ በመገኘት 
ስራዎቿን ማስተዋወቅ ጀመረች። 

በአሁኑ ሰዓት የጤና አዳም 
ብራንድ ስር ከቀርከሃ የሚሠሩ ፋሽን 
ላይ ያተኮሩ  ከዘመናዊ አለባበስ ጋር 
መሄድ የሚችሉ ጌጣጌጦች  ከነሀስ 
ጋር በማጣመር ለወንድም ሆነ 
ለሴት የሚሆኑ ቦርሳዎች ከቆዳ ጋር፣ 
ከሽመና ጋር እንዲሁም ከተለያዩ 
የሀገሪቱ ክፍሎች ያሉ የባህል 
አልባሳት ጋር በማጣመር ተሠርተው 
ወደገበያ ያቀርባሉ። ለሆቴሎችና 
ለድርጅቶች በብራንዳቸው የሚሠሩ 
ሎጎዎችን መጋረጃዎችን የቤት ውስጥ  
ማስዋቢያዎችን ትዕዛዝ እየተቀበሉ 
በሚፈልጉት ዲዛይን ይሠራል። 
ብዙዎች ቀርቀሃ መሆኑን ሲያስቡ 
ጥንካሬው ጥያቄ ይፈጥርባቸዋል 
ለዚህም አንድ የማርኬቲንግ 
ባለሙያ ገጠመኝን ታስታውሳለች 
‹‹አንድ ወደ ውጭ ሀገር የሥራ ጉዞ 
የነበራት ደንበኛችን ወደ ሱቃችን 
የኮምፒውተር መያዣ ቦርሳ መግዛት 
ፈልጋ ነገር ግን ጥንካሬውን ማመን አልቻለችም ነበር። 
ከግማሽ ሰዓት  በላይ  ከተወያዩ በኋላ ገዛችውና  ወደ 
ሥራ ጉዞዋ ከሄደች በኋላ ግን ከሌሎች ዜጎች የተቀበለችው 
አድናቆት በሀገሯ ምርት እንድትኮራ አድርጓታል፡፡›› 
በማለት ገጠመኟን ታስታውሳለች። ምርቶችን ወደ ዓለም 
አቀፍ ገበያ ይዞ መውጣት እንቅስቃሴዎች ያሉ ሲሆን፣ 
ያለው የጥራት ደረጃ ከፍ ማድረግ ተቋሙ ምንጊዜም 
የሚጥርበትና የሚሠራበት መሆኑን ትዕግስት ጠቅሳለች። 

የቀርከሃ ምርትን ከሚበቅልበት ቦታ አንስቶ  ተቆርጦ  
ወደሚፈለገው መጠንና የልስላሴ ደረጃ እና የቦርሳም 
ሆነ የጌጣጌጥ ሥራ ላይ እንዲውል በርካታ ሒደቶችን 
ያልፋል። ሆኖም ትዕግስት እነዚህ   ደረጃዎች በጤና 
አዳም ስር ይሠሩ የሚል እምነት የላትም፤ ማለትም 
ባለሙያዎችን ማፍራት የምታተኩርበት እና ሥራን 
ለባለሙያው መስጠት የጤናአዳም አንዱ ዓላማ ነው።  
‹‹ቀርከሃን ከመቁረጥ ጀምሮ እስከ መጨረሻው ድረስ 
እንሥራው ካልን የሚኖረው ጥራት ይቀንሳል። ስለዚህ 
እኔ የማምነው ዓለም ላይ በሚፈለገው የጥራት ደረጃ 
ለማምረት የሚያስችሉ ቀርቀሃውን ከማብቀል ጀምሮ 
ለእኛ እስከማቅረብ የሚሠሩ አምራቾችን መፍጠር 
ላይ ማተኮር እፈልጋለሁ፡፡›› ትላለች። በመሆኑም ጤና 
አዳም በሚፈልገው የጥራት ደረጃ መሥራት እንዲያስችል 
ከተለያዩ ድርጅቶች ጋር በመሥራት እናቶችን በዘርፉ ላይ 
አሠልጥኖ በማደራጀት ለመጀመር ያህል 20  እናቶችን 
በማሠልጠን በሥራው አሠማርቷል።  እነዚህ እናቶች 
በጤና አዳም ተቋም ስር   ሥልጠናውን ከወሰዱ በኋላ 
በግላቸው አቅራቢ ሆነው ከተቋሙ ጋር የሚሠሩ 
ሲሆን፣ የራሳቸውን ገቢ መፍጠርና የቀርከሃ ዘርፍ ላይ 
ተሰማርተው ለሚሠሩ ሌሎች ባለሙያዎች ጋር በመሥራት 
ገቢያቸውን ማሳደግ እንዲችሉ ያደርጋል። 

በአሁኑ ወቅት ድርጅቱ ብዙ ደንበኞችን ማፍራት የቻለ 
ሲሆን፣ በሰዎች ዘንድ ያለውን ተቀባይነት ለማግኘትም 
ሥራዎቹን ከእለት ተዕለት በማሻሻል ጥራት ያላቸውን 
ሥራዎች ለማቅረብ እየሠራ መሆኑን ትዕግስት ታስረዳለች 
‹‹አንዱ መለያችን ብዬ የማስበው የደንበኞቻችንን 
አስተያየት ተቀብለን  ማስተካከል   የእድገታችን አንዱ 
ምስጥር ነው፡፡›› ትላለች።  

ትዕግስት ዲዛይኖችን የምትሠራው በራሷ ሲሆን፣ ወደ 
እዚህ ዘርፍ ገብታ የአዕምሮዋ ውጤት የሆኑ ዲዛይኖችን 

በቀርቀሃ ላይ በማሳረፍ የሠራቻቸው ሥራዎች ቀርከሀ 
በፋሽን ኢንዱስትሪ ዘርፍ ላይ በዚህ መልኩ መሠራት 
ይችላል የሚለውን እይታ መፍጠሯን ትገልጻለች። አሁን 
ላይ ወደ ዘርፉ እየተቀላቀሉ መሆኑን ጠቅሳ፤ ከዚህ በላይ 
በትምህርት የበቁ ወጣቶችንና ባለሙያዎችን መሳብ 
እንደምትፈልግ ተናግራለች። የቀርከሃ ሀብት በብዙ 
መንገድ ገቢ እንዲያመጣ መደረግ እንደሚችል በመግለጽ 
በሚበቅልባቸው የሀገራችን ክፍሎች ለምግብነት 
እንደሚውል አመልክታለች፡፡

ትዕግስት፣ ወደ ሌሎች ምርቶች መቀየር የሚችል 
በመሆኑ ትኩረት ሊሰጠው የሚገባ መሆኑን ጠቅሳለች። 
‹‹ዓለም ላይ ውዱ የሚባለው የስፖርት ልብስ ከቀርቀሃ 
የሚሠራ ነው፣ የቀርከሃ ውጤት የሆነው ምግብም ብዙ 
ንጥረነገሮች የሚይዝ ነው። በመሆኑም ፈጠራ ላይ ትኩረት 
የሚያደርጉ ወጣቶች፣ ባለሀብቶች፣ መንግሥትንም 
ጨምሮ ወደ ሴክተሩ ቢገቡ መልካም ነው ትላለች። 

ጤና አዳም፣ ወደፊት ያለው የማምረት አቅም አሳድጎ 
ዓለምአቀፍ እውቅናን ያገኘ በፋሽን ኢንዱስትሪው በጉልህ 
የሚነሳ እና ኢትዮጵያን የሚወክል ብራንድ እንዲሆን 
ትዕግስት ምኞቷ ነው። በዚህም ቀጣይነት ባለው 
እናቶችን የማሠልጠንና ወደሥራው የማስገባት ሥራ 
ብዙ እናቶችን በማሳተፍ ቀርከሃ ከማብቀል  ከገበሬው 
ጀምሮ በስፋት የቀርቀሃ ውጤቶች እናቶች መሥራት 
የሚችሉበና ጎብኚዎች መጥተው ይህንን የእደ-ጥበብ 
ውጤቶች ራሳቸው ሠርተው፣ ገዝተውና የሚያልፈውን 
ሒደት ጎብኝተው  እንዲሄዱ የሚያስችል የቀርከሃ 
መንደር መገንባት  የነገ  ህልሟ ነው። ጤና አዳም አሁን 
ከሚያመርታቸው ምርቶች ባለፈ የቀርከሃ ውጤት 
የሆኑ የውበት መጠበቂያ ምርቶችን እንዲሁ ወደገበያው 
ማስተዋወቅ በእቅዱ ውስጥ ያለ ነው። 

አብዛኛዎቹ ሴቶች የትዳር ሕይወትን ከመሠረቱ 
እና የልጆች እናት ከሆኑ በኋላ ያለባቸውን ተፈጥሯዊ 
ኃላፊነት ለመወጣት በማሰብ አዲስ ነገርን መሞከር 
ይፈራሉ። ትዕግስት፣ ለዚህ መፍትሄው ‹‹ሴቶች ከፈለጉ 
ማድረግ የማይችሉት ነገር የለም፤ በመሆኑም የሕይወት 
ትልቁ መሠረት ነው ብዬ ማስበው   ሚዛናዊ ማድረግ፤ 
ጊዜያቸውን በማመጣጠን የሚፈልጉትን ማሳካት ይችላሉ። 
ሌላው ዋነኛው ነገር ደግሞ ማንኛውንም ነገር ለማሳካት 
በዓላማችን እንስከመጨረሻው መጽናት ይኖርብናል። 

‹‹ስኬት በዓላማ መጽናትን ይጠይቃል››
ዲዛይነር ትዕግስት አበበ

የጤና አዳም ድርጅት መሥራችና ባለቤት

ማረፊያ

ዓለም አቀፍ

አዲስ ዘመን ድሮ

በዛሬው አዲስ ዘመን ድሮ አምዳችን በ1950ዎቹ 
በጋዜጣው የወጡት የተለያዩ ዘገባዎችን አቅርበናል። 
ከተመለከትናቸው ዘገባዎች  መካከል የዓባይ ወንዝን 
ለማልማት ከአሜሪካ መንግሥት ጋር በትብብር የተካሄደ 
ጥናትን የተመለከተ ዘገባ ይገኝበታል። ዛሬ የዓባይ ግድብ 
ግንባታ ሊጠናቀቅ ጫፍ በደረሰበት ወቅት ላይ ሆነን 
ከ60 ዓመት በፊት ዓባይን በተመለከተ የነበረውን ሁኔታ 
ዘገባው ያስታውሰናል። በወቅቱ በቆቃ ግድብ ዙሪያ 
በክረምቱ እየተካሔደ ስለነበረ የደን ተከላ፤ የትራፊክ 
አደጋና የመሳሰሉ ዘገባዎችን አካተንም እንደሚከተለው 
አቅርበናቸዋል። 

የዓባይ ሸለቆ ጥናት
የዓባይ ሸለቆ የኢትዮጵያን ኢኮኖሚ ከፍ ያደርጋል 

ተብሎ ተስፋ የተጣለበት የሀብት ምንጭ ነው። የዚህ 
ሸለቆ ጥናት (ሰርቬይ) እ.ኤ.አ. በ1956 ዓ.ም. ተጀመረ፤ 
የዓባይ ሸለቆ ጥናት በሚገባ ያከናወኑት የአሜሪካ 
መንግሥት ቴክኒሺያኖች ናቸው። ከቴክኒሺያኖቹም ጋር 
ቁጥራቸው በዛ ያሉ ኢትዮጵያውያን መሐንዲሶች የጥናቱ 
ተካፋይ ሆነዋል። የዓባይ ሸለቆ ጥናት ሥራ ከብዙ ድካምና 
ችግር በኋላ በአራት ዓመት ውስጥ ተጠናቆ ተፈጽሟል። 

በተደረገው ሰርቬይ መሠረት  የዓባይ ሸለቆ ርዝመት 
አንድ መቶ ሃያ ሺህ እስኩዬር ማይልስ መሆኑ ታውቋል። 
ጥናቱ በተደረገበት ወቅት የሥራው ሁኔታና አቀማመጥ 
፤ካርታና ፎቶግራፍ ለማንሳት ተችሏል። 

የኢትዮጵያ መንግሥትና የአሜሪካ መንግሥት 
ባደረጉት ስምምነት መሠረት፤ ለኢትዮጵያ ኢኮኖሚ 
ማዳበሪያ የአሜሪካ መንግሥት አንድ ሚሊዮን ሦስት መቶ 
ሺህ የኢትዮጵያ ብር ሲያወጣ ፤ኢትዮጵያ ደግሞ አንድ 
ሚሊዮን ሁለት መቶ ሺህ ብር ማውጣቷ ተገልጿል። 
የዓባይ ሸለቆ ጥናት የተሠራውም ከዚሁ ገንዘብ ነው። 

የዓባይ ሸለቆ ጥናት በቀደምትነት እንዲሠራ መደረጉ 

ለልዩ ልዩ ኢንዱስትሪና የሃይድሮ ኤሌክትሪክ ጣቢያ 
መቆሚያዎች የሆኑትን ሥፍራዎች ለማወቅ እንዲመች 
ተብሎ ነው። ከዚህም በቀር በዓባይ ሸለቆ ግራና ቀኝ 
የሚገኙት ሥፍራዎች ካርታ በማንሳት በጥቅም ላይ 
ለማዋል እንዲችሉ ታስቦ የተደረገ ነው። በእውነትም 
ለዓባይ ሸለቆ የሚጠብቀው ዕድል ከመጠን በላይ 
ነው። ለዚህም በጢስ ዓባይ ላይ የሚሠራው የሃይድሮ 
ኤሌክትሪክ ጣቢያ የመጀመሪያው ምስክር ሊሆን  
ይችላል። 

(ሐምሌ 25 ቀን 1953 ዓ.ም የወጣው አዲስ 
ዘመን)

የልዩ ልዩ የደን ዛፎች ችግኝ ልማት
ከእርሻ ሚኒስቴር ከደን ክፍል የተገኘ
በአሁኑ ክረምት ወራት ከውጭ ሀገር የመጡና ከሀገር 

ውስጥም የሆኑ 4 ሚሊዮን ችግኞች በቆቃ ግድብ ፈሰስ 
አካባቢ የሚተከሉ መሆናቸውን ከእርሻ ሚኒስቴር የደን 
ክፍል የተገኘ ወሬ ገልጿል። ከእርሻ ሚኒስቴር ብሔራዊ 
የደን ልማት ፕሮግራም  የዚህ ዓመት የማልማት ተግባር 
ዓላማ ፤የገነትን ፤የጉደርን ፤የቆቃንና የመናገሻ ሱባን 
ሥፍራዎች ይሸፍናል። 

‹‹ቀደም ብሎ የዘነበው የክረምቱ ዝናም 
እንዳያመልጠን በመናገሻ ብሔራዊ ፓርክ ፤በቆቃና 
በዋታ ደለቻ ፤ከሚገኙ  ችግኝ ማፊያዎች ፭፻ ሺህ ልዩ 
ልዩ ዓይነት ችግኞች ወስደን በመትከል ላይ እንገኛለን 
›› በማለት የደን ክፍል መሥሪያ ቤት የቴክኒክ ምክትል 
ዳይሬክተር አቶ ወልደሚካኤል ከለቻ አስረድተዋል። 

ደግሞ ግማሽ ሚሊዮን የሚሆኑ ችግኞች በመጥፎ 
አኳኋን የአፈር መበላት ጉዳት በደረሰባቸው በየረር 
፤በዝቋላና በመናገሻ ማርያም ተራራዎች ላይ ፣በጐ ፈቃድ 
ባላቸው ሰዎች ረዳትነት እንተክላለን ፤የቀረው ሦስት 

ሚሊዮን የሚሆነው ችግኝ በየቦታው ላይ ተክል ለመትከል 
ለሚፈልጉ ሰዎች ሁሉ በነፃ ይታደላል፤ይህም ሁኔታ 
በገጠር የሚኖሩት ሕዝቦች በየግል ቦታቸው ላይ ደን ያለሙ 
ዘንድ የሚያበረታታ ይሆናል በማለት አስታውቀዋል።  
ቀጥለውም የደን ክፍል መሥሪያ ቤት በሚያከናውነው 
የደን ልማት ተግባር ላይ ተቀዳሚነት የሚሰጠው 
በዝናም የመምዘቅ አደጋ ለደረሰባቸው ተራራዎችና 
የአፈር መሰነጣጠቅና መበላሸት አደጋ በቅርቡ 
እንደሚደርስባቸው ለሚያሰጉን ተረተሮች መሆኑን 
ከገለጹ በኋላ ፤ የሀገሪቱ የእርሻ ወራት ችሎታ ሊደገፍ 
የሚችለው ደንን በማልማትና መሬትን ከጎርፍ አደጋ 
በመጠበቅ እንደሆነ አስረድተዋል። 

ከዚህም አያይዘው የደን ክፍል መሥሪያ ቤት 
በየጠቅላይ ግዛቱ የችግኝ ማፍያ ጣቢያዎች ለማቋቋም 
የሚጥር መሆኑን ሲያስረዱ ፤በጐጃም ጠቅላይ ግዛት 
ውስጥ ‹‹ግልግል ዓባይ አንድ የችግኝ ማልሚያ ጣቢያ 
ተደራጅቶ ሥራውን የጀመረ ››መሆኑን አመልክተዋል። 

ወደ ቆቃ ግድብ የሚገቡት ውሃዎች የሚጠናከሩበት 
አካባቢ በአፈር፤በውሃ መበላሸትና መሰርሰር ግድቡን 
በቶሎ በደለል የሚሞላ እንዳይሆንና ተግባሩንም 
እንዳሰናከለው በቅርቡ በዚህ ሥፍራ አካባቢዎች ከሀገር 
ውጭና ሀገር ውስጥ የዕጣን ችግኞች በመትከል የደኑ 
ልማት እንዲስፋፋ ይደረጋል በማለት አስታውቀዋል። 

(ሐምሌ 22 ቀን 1953 ዓ.ም የወጣው አዲስ 
ዘመን)

ወንዝ ውስጥ ገቡ
የመቶ አለቃ ታደሰ ዱባለ የተባሉ የክቡር ዘበኛ 

ባልደረባ ሐምሌ ፭ ቀን ፲፱፻፶፫ ዓ.ም ከምሽቱ ፫ ሰዓት 
ከሃያ ደቂቃ ሲሆን ፤የሰሌዳው ቁጥር ፮ሺህ ፰፻፹ 
የሆነ  ሠራዊት ጂፕ መኪና ከቀዳማዊ ኃይለሥላሴ 

ኮከብ ወደ ሚያዝያ ፳፯ አደባባይ እየነዱ ሲሔዱ ራስ 
መኮንን ድልድይ ሲደርሱ ወደ ግራቸው ተጠምዝዘው 
የድልድዩን ድጋፍ ከሰበሩ በኋላ ፤ወንዝ ውስጥ ገብተው 
አደጋ ደርሶባቸዋል። 

አደጋ መሆኑ እንደተሰማ፤የትራፊክ ፖሊሶች 
ከሥፍራው ደርሰው በእሳት አደጋ ወታደሮች ዕርዳታ 
ቁስለኛውን ከድልድዩ ውስጥ ካወጡ በኋላ ፤ወደ 
ዳግማዊ ምኒልክ ሆስፒታል ወስደዋቸው የመጀመሪያ 
ዕርዳታ ከተደረገላቸው በኋላ ፤የደረሰባቸ ቁስል ከባድ 
በመሆኑ ወደ ክቡር ዘበኛ ሆስፒታል ተዛውረው በዚያ 
ተኝተዋል። 

እድልድዩ የገባው ጂፕ ትናንት በክቡር ዘበኛ መኪና 
ተጐትቶ ከወንዙ ውስጥ ወጥቷል። 

(ሐምሌ 7 ቀን 1953 ዓም የወጣው አዲስ 
ዘመን)

ኢትዮጵያ በፀጥታ ምክር ቤት መቀመጫ 
እንዲሰጣት ጠየቀች

ከተባበሩት መንግሥታት ኢትዮጵያና ሞሪታንያ 
በፀጥታው ምክር ቤት ውስጥ አሁን በተባበረው ዓረብ 
ሪፐብሊክ  የተያዘ የመካከለኛው መሥራቅ (ሥፍራ 
መቀመጫ) ለእኛ ይገባል ሲሉ ውድድር አቅርበዋል 
በማለት ከኒውየርክ የተገኘ ወሬ አስታውቋል። 

ለምዕራበውያኑ አውሮፓ ክፍልና ለመካከለኛው 
መሥራቅ እንዲሆኑ ጠቅላላ ስምምነት ተደርሶባቸው 
የነበረው መቀመጫዎች፤ሌሎችም የአፍሪካ ሀገሮች 
ለማግኘት በመከራከር ላይ እንደሚገኙ ተገልጿል። 

ሌሎች መቀመጫውን ለመያዝ የሚወዳደሩ አገሮች 
ኢራን ሞሮኮና አፍጋኒስታን እንደሆኑ ታውቋል። 

                    (ነሐሴ 24 ቀን 1954 ዓ.ም  
ከወጣው አዲስ ዘመን )

በመካከለኛው ምሥራቅ አይቀሬ የተባለ ሰፊ ጦርነት 
ማንዣበቡን ተከትሎ አሜሪካ፣ ዩናይትድ ኪንግደም 
እና ካናዳ ዜጎቻቸው ከሊባኖስ በአስቸኳይ እንዲወጡ 
አሳሰቡ። በቤይሩት የሚገኘው የአሜሪካ ኤምባሲ ዜጎች 
“በተገኘው ቲኬት” ከሊባኖስ በአስቸኳይ እንዲወጡ 
አሳስቧል።

የዩናይትድ ኪንግደም የውጭ ጉዳይ ሚኒስትር 
ዴቪድ ላሚ እንዲሁ በቀጣናው ያለው ሁኔታ በፍጥነት 
ሊቀያየር ስለሚችል ዜጎች ከሊባኖስ እንዲወጡ 
አሳስበዋል። እስራኤል የሐማስ የፖለቲካ መሪ የነበሩትን 
እስማኤል ሃኒያ በኢራን ከገደለች በኋላ ኢራን “ከባድ” 
የአጸፋ ምላሽ እሰጣለሁ ብላለች።

ከሃኒያ ግድያ በፊት ደግሞ እስራኤል መቀመጫውን 
ሊባኖስ ያደረገው የሄዝቦላ ከፍተኛ አዛዥ የነበረውን 
ፉአድ ሹከር ቤይሩት ውስጥ መግደሏ ይታወሳል። 
ኢራን የሐማሱ መሪ በቴህራን መገደላቸው እንዲሁም 
የምታስታጥቀው የሄዝቦላ መሪ ቤይሩት ውስጥ መገደሉ 
አስቆጥቷታል።

ከጥቂት ወራት በፊት እስራኤል በሶሪያ የሚገኘውን 
የኢራንን ቆንስላ በቦምብ ካጋየች በኋላ ቴህራን 
በመቶዎች የሚቆጠሩ ድሮኖችን እና ሚሳኤሎችን ወደ 
እስራኤል መተኮሷ ይታወሳል። ብዙዎች መሰል የበቀል 
እርምጃ ከኢራን የሚወሰድ ከሆነ ሰፊ ጦርነት ሊቀሰቀስ 
ይችላል ይላሉ። ሄዝቦላም እንዲሁ እስራኤል ላይ መጠነ 
ሰፊ ጥቃት የሚከፍት ከሆነ እስራኤል በምላሹ ሙሉ 
ወታደራዊ አቅሟን ልትጠቀም ትችላለች።

ይህ በእንዲህ እንዳለ ቅዳሜ ሐምሌ 27 ቀን 2016 
ዓ.ም. ምሽት ላይ ሄዝቦላ ወደ እስራኤል በመቶዎች 
የሚቆጠሩ ሮኬቶችን አስወንጭፏል። ማህበራዊ 
ሚዲያዎች ላይ የወጡ ተንቀሳቃሽ ምስሎች የእስራኤል 
የአየር መከላከያ ሰርዓት ‘አይረን ዶም’ ወደ እስራኤሏ 
ቤይት ከተማ የተተኮሱ ሮኬቶችን አየር ላይ ሲመታ 
አሳይተዋል። ሮኬቶቹ በሰው ላይ ያደረሱት ጉዳት 
ስለመኖሩ እስካሁን የተባለ ነገር የለም።

ከአሜሪካ እና ዩናይትድ ኪንግድም በተጨማሪ 
የዮርዳኖስ እና የካናዳ መንግሥታት ዜጎቻቸው ከሊባኖስ 
እንዲወጡ እንዲሁም ወደ ሊባኖስ ጉዞ ከማድረግ 
እንዲቆጠቡ አሳስበዋል። የአሜሪካ ኤምባሲ ባወጣው 

ማሳሰቢያ ላይ ከሊባኖስ የማይወጡ ዜጎቹ ዘለግ ላለ 
ጊዜ እራሳቸውን ከልለው ማቆየት የሚችሉበት ሁኔታን 
እንዲያመቻቹ አሳስቧል።

ይህ ማሳሰቢያ የወጣው በርካታ አየር መንገዶች 
ወደ ሊባኖስ የሚያደርጉትን በረራ እየሰረዙ ባሉበት 
ወቅት ነው። ዩናይትድ ኪንግደም ዜጎችን ከሊባኖስ 
ለማስወጣት ተጨማሪ የሠራዊት አባላትን የሚጨመር 
የባለሙያዎች ቡድን ወደ ቀጣናው እንደላከች 
አስታውቃለች።

ይህ በእንዲህ እንዳለ በጋዛ ተፈናቃዮችን አስጠልሎ 
በነበረ ትምህርት ቤት ላይ የእስራኤል ጦር በፈጸመውን 
የአየር ጥቃት 17 ሰዎች መገደላቸውን የጋዛ ጤና 
ሚኒስቴር አስታውቋል። እስራኤል ትምህርት ቤቱ 
የሐማስ ወታደራዊ ማዘዣ ጣቢያ ሆኖ ሲያገለግል ነበር 
ብላለች።

ቫግነር ላይ የተፈጸመውን ጥቃት ተከትሎ 
ማሊ ከዩክሬን ጋር ያላትን ዲፕሎማሲያዊ ግንኙነት 

አቋረጠች።
ማሊ የሠራዊት አባላቷ እና የሩሲያ ቅጥረኛ 

ተዋጊ ቡድን ቫግነር ላይ ድንገተኛ ጥቃት መፈጸሙን 
ተከትሎ ከዩክሬን ጋር ያላትን ዲፕሎማሲያዊ ግንኙነት 
አቋረጠች። በመፈንቅለ መንግሥት ሥልጣን ላይ 
የወጣው የማሊ ወታደራዊ መንግሥት በድንገተኛ 
ጥቃቱ የዩክሬን ባለሥልጣናት ሚና ነበራቸው ብሏል።

ባለፈው ወር ማሊ ከአልጄሪያ ከሚያዋስናት ድንበር 
አቅራቢያ የሀገሪቱ ጦር አባላት እና የቫግነር ተዋጊዎች፤ 
ቱአሬግ በሚባሉ ተገንጣይ ኃይሎች ድንገተኛ ጥቃት 
ተከፍቶባቸው ነበር። ለቀናት በዘለቀው ውጊያ ከአል-
ቃይዳ ጋር ግንኙነት ያለው እስላማዊው ተገንጣይ ቡድን 
በማሊ ጦር እና በቫግነር ተዋጊዎች ላይ ከፍተኛ ጉዳት 
አድርሷል።

ከዚህ ጥቃት በኋላ የዩክሬን ጦር ደኅንነት ቃል 
አቀባይ አንድሪይ ዩሶቭ፤ ተገንጣይ አማጺ ቡድኑ 
ጥቃቱን እንዲፈጽም “አስፈላጊው መረጃ ተሰጥቶታል” 

ብለዋል። የማሊ ጦር ከፍተኛ አዛዥ የሆኑት ኮሎኔል 
አብዱላዬ ማኢጋ በዚህ ጥቃት የዩክሬን ተሳትፎ ማሊን 
በእጅጉ ማስቆጣቱን ተናግረው፤ ኪዬቭ የባማኮን 
ሉዓላዊነት ጥሳለች ብለዋል።

ኮሎኔሉ ባወጡት መግለጫ፤ የዩክሬን መንግሥት 
“ከአሸባሪ ኃይሎች ጎን በመሆን በዚህ አሳፋሪ፣ መሰሪ 
እና ጭካኔ የተሞላበት ጥቃት ተባባሪ መሆኑን አምኗል” 
ብለዋል። ይህን ተከትሎ ማሊ ከዩክሬን ጋር ያላትን 
ግንኙነት “በአስቸኳይ ለማቋረጥ” ወስናለች ብለዋል።

የማሊ ሠራዊት እና የቫግነር ተዋጊዎች ወታደራዊ 
ዘመቻ ለማድረግ ተጨማሪ ኃይል እየተጠባበቁ ሳለ ነበር 
ሐምሌ 18 ቀን 2016 ዓ.ም በተገንጣይ ቡድን ድንገተኛ 
ጥቃት የተከፈተባቸው። ባለፈው ሳምንት የማሊ ጦር 
በዚህ ድንገተኛ ጥቃት ከፍተኛ ኪሳራ እንደደረሰበት 
ይግለጽ እንጂ ምን ያክል አባላቱ እንደተገደሉ ያለው 
ነገር የለም።

በተመሳሳይ መጠሪያ ስሙን ከቫግነር ወደ ‘አፍሪካ 
ኮርፕስ’ የቀየረው የሩሲያው ተዋጊ ቡድን እንዲሁ 
በአንድ ሺህ ታጣቂዎች ድንገተኛ ጥቃት ተከፍቶበት 
ሄሊኮፍተሩ ተመትቶ መውደቁን እና አንድ አዛዡ 
መገደሉን ከመግለጽ ወጪ የደረሰበትን ዝርዝር የጉዳት 
መጠን አልገለጸም።

ይሁን እንጂ እስከ 80 የሚደርሱ ተዋጊዎቹ በዚህ 
ጥቃት ሳይገደሉ እንደማይቀር ይገመታል። ተገንጣይ 
ኃይሎቹ በበኩላቸው 84 የቫግነር ተዋጊዎችን እና 
ወደ 50 የሚጠጉ የማሊ ወታደሮችን መግደላቸውን 
ገልጸዋል። ይህ ቫግነር የደረሰበት ጉዳት አማጺ ኃይሎችን 
ለመዋጋት የማሊን መንግሥት መደገፍ ከጀመረ ከሁለት 
ዓመታት ወዲህ ትልቁ ሳይሆን እንደማይቀር ይገመታል።

ከአስር ዓመት በፊት የማሊ ማዕከላዊ መንግሥት 
በቱአሬግ አማጺ ቡድን እንቅስቃሴ ምክንያት አብዛኛውን 
የሀገሪቱ ሰሜናዊ አካባቢ መቆጣጠር ተስኖታል። አሁን 
ስልጣን ላይ ያለው የማሊ ወታደራዊ መንግሥት 
በመፈንቅለ መንግሥት ስልጣን ላይ የወጣው መንግሥት 
ሰሜናዊ የሀገሪቱን ክፍል መቆጣጠር ተስኖታል በሚል 
ምክንያት ነበር። ወታደራዊው መንግሥት ከፈረንሳይ 
ጋር የነበረውን ወዳጅነት በመተው ፊቱን ወደ ሩሲያ 
ካዞረ ሰነባብቷል።

አሜሪካ እና ዩናይትድ ኪንግደም ዜጎቻቸው በአስቸኳይ ከሊባኖስ እንዲወጡ አሳሰቡ



ብርሃን ፈይሳ

ኢትዮጵያ በኦሊምፒክ መድረክ በሁለቱም ፆታ 
በ8 መቶ ሜትር ፍፃሜ ሜዳሊያ ውስጥ የገባችበት 
ታሪክ የላትም። ኢትዮጵያውያን አትሌቶች በርቀቱ 
የኦሊምፒክ ታሪክ ሜዳሊያ ቀርቶ በፍፃሜ 
ሲፋለሙ የሚታወስ አጋጣሚም እምብዛም 
ነው። ዘንድሮ ግን ወጣቷ አትሌት ፅጌ ዱጉማ 
ይህን ታሪክ ፓሪስ ላይ መቀየር ችላለች። ትናንት 
ምሽት 4:45 በተካሄደው የሴቶች 8 መቶ ሜትር 
ፍፃሜ ፅጌ ዱጉማ  1:57.15 በሆነ የግሏ ፈጣን ሰአት 
ሁለተኛ ሆና በማጠናቀቅ በርቀቱ ታሪክ በሁለቱም 
ፆታ የመጀመሪያዋ ሜዳሊያ ያጠለቀች አትሌት 
ሆናለች። ወርቁ ያመለጣትም በሚያስቆጭ ሁኔታ 
በጥቂት የታክቲክ ስህተት ነበር። እንደመጀመሪያ 
የኦሊምፒክ ተሳትፎዋ ግን ውጤቷ ትልቅ አድናቆት 
አስገኝቶላታል።

የ23 ዓመቷ ወጣት አትሌት ጽጌ ድጉማ የጥሩነሽ 
ዲባባ አትሌቲክስ ማሰልጠኛ ፍሬ እንዲሁም 
የንግድ ባንክ ክለብ አትሌት ናት። ሀገሯን እአአ 
በ2017 በአልጄሪያ አዘጋጅነት በተካሄደው ከ20 
ዓመት በታች የአፍሪካ አትሌቲክስ ቻምፒዮና 
በመወከል በ200 ሜትር የብር ሜዳሊያ ማጥለቅ 
ችላለች።በ400 ሜትር ደግሞ ከ2019 እስከ 2022 
በተከታታይ በኢትዮጵያ ቻምፒዮና የሜዳሊያ 
ባለቤት በመሆን ቆይታለች። በ800 ሜትር ቀዳሚ 

አዲስ ዘመን   ማክሰኞ ሐምሌ 30 ቀን 2016 ዓ.ም  ገጽ 33

ስፖርት

ውድድሯን በቤልጂየም አድርጋ በአሸናፊነት 
ስታጠናቅቅ በቤልግሬድ የዓለም የቤት ውስጥ 
የቱር ውድድር 1:59:66 በሆነ ፈጣን ሰዓት 

ቀዳሚ ነበረች። ልቃ በታየችበት የግላስኮው 
የቤት ውስጥ ዓለም ቻምፒዮናም ውድድሩን 
ተቆጣጥራ በመሮጥና የመጨረሻውን ዙር በፈጣን 

ፅጌ ዱጉማ በ8 መቶ ሜትር አዲስ ታሪክ ፃፈች
አሯሯጧ ልዩነት በመፍጠር 2:01.90 በመሆነ ሰዓት 
በመሸፈን በኢትዮጵያ አትሌቲክስ ታሪክ በርቀቱ 
የመጀመሪያውን የወርቅ ሜዳሊያ አስመዝግባለች። 
ጋና ላይ በተካሄደው የአፍሪካ ጨዋታዎችም የወርቅ 
ሜዳሊያ አጥልቃለች። ሎስአንጀለስ ላይ 2ኛ ሆና 
ስታጠናቅቅ 1:57.56 የሆነ የራሷን ፈጣን ሰዓት 
አስመዝግባለች። በኦሊምፒኩ ጠንካራ የሩብና 
ግማሽ ፍጻሜ ውድድሮች ላይ ያሳየችው ድንቅ 
ብቃትም ለሜዳሊያ እንድትጠበቅ አድርጓታል።

ተጠባቂ በነበረው የሴቶች 5ሺ ሜትር 
ውድድር ኢትዮጵያ ከስድስት ኦሊምፒኮች በኋላ 
ለመጀመሪያ ጊዜ ከሜዳሊያ ውጪ ሆናለች። 
ኬንያውያኑ ቢትሪስ ቺቤትና ፌይዝ ኪፕዬጎን 
ተከታትለው ቢገቡም ኪፕዬጎን በውድድሩ መሃል 
ላይ ከጉዳፍ ጋር በነበራት መገፋፋት ውጤቷ 
ተሰርዟል። በዚህም ሦስተኛ ሆና ያጠናቀቀችው 
ኔዘርላንዳዊቷ ሲፈን ብሩን ወስዳለች። ትልቅ 
ግምት ተሰጥቷቸው የነበሩት ኢትዮጵያውያኑ 
እጅጋየሁ ታዬ 6ኛ፣ መዲና ኢሳ 7ኛ፣ ጉዳፍ ፀጋዬ 
9ኛ ሆነው አጠናቀዋል። ይህም ከ24 ዓመት በኋላ 
ለኢትዮጵያ በርቀቱ ዝቅተኛው ውጤት ሆኖ 
ተመዝግቧል።

ኢትዮጵያ ከዚህ ቀደም በተመዘገቡ ውጤቶች 
አጠቃላይ በ3 ወርቅ፣ 1 ብርና 5 የነሐስ ሜዳሊያ 
ከዓለም ቀዳሚዋ ስኬታማ ሀገር ነች። ኬንያ በ2 
ወርቅ፣ አንድ ብርና 5 ነሐስ ትከተላለች። 

